
SARRERA 
 

3/1998 Legeak, otsailaren 27koak, Euskal Autonomia Erkidegoko Ingurumena Babesten 
duenak, ingurumen eraginaren ebaluazio azterketa osokoa sortu zuen, eta haren helburua da, 
plangintzaren lehen faseetan, ingurumenari buruzko planek eragin ditzaketen ondorioak 
aztertzea. Bestalde, Garapen Iraungarrirako Euskal Ingurumeneko Estrategiak ere (2002-
2020), ingurumen eraginaren ebaluazioa ezarri nahi du administrazioak sustatzen dituen plan 
eta programetan. 
 

3/1998 Legearen araudia garatzeko, 183/2003 Dekretua, uztailaren 22koa, egin eta 
onartu zen, eta dekretu horrek arautu egiten du ingurumen eraginaren ebaluazio osokoaren 
prozedura. Dekretuak, bere hirugarren artikuluan, aditzera ematen du aipatu den prozedurak 
aztertu egingo dituela, besteak beste, Hiri Antolamendurako Plan Nagusiak. 
 

183/2003 Dekretuaren onespenak eragina izan du HAPN. tramitatzeko orduan; Plan 
Nagusiaren Aurrerapen Dokumentua 2002ko uztailaren 8ko udal osoko bilkuran onetsi zen-
eta. 2003ko abenduan egin zen Aurrerapenari zegokion Azterketa.  Dokumentuak biak igorri 
zitzaizkion Ingurumenaren Eragina aztertzeko Atariko Txostena egin beharra zegokion 
erakundeari, oraingo kasu honetan Gipuzkoako Foru Diputazioaren Garapen Iraungarrirako 
Departamenduari. 
 

Eibarko udalak, HAPN udal bulegoaren bitartez,  Hasierako Onespenerako Dokumentu 
bi prestatu zituen gero, bata 2004ko urrian egindako udal osoko bilkuran onartu zena, eta 
bestea 2005eko abenduan onarpena jaso zuena.  Dokumentu biek izan dute bakoitzaren IEN 
Azterketa bateratua, HAPNren proposamenetan egindako aldaketetara egokitua eta 
Ingurumenarekiko Eraginaren Atariko Txostenaren zehaztasunak kontuan hartuta. Bigarren 
kasuan IENA Eranskin gisa aurkeztu da, bakarrik azterketan egindako aldaketak dituena. 

 
Dokumentu honek IEN Azterketa Bateratuaren Testu Bategina jasotzen du; HAPNren 

Dokumentuari egin zaizkion aldaketekin batera eguneratu dena eta horretan eskumena duen 
organoak egindako Ingurumenarekiko Eraginaren Atariko Txostenak zioena kontuan hartuta. 
 

Ingurumen Eraginaren Ebaluazio Azterketa Osokoa, Ekolur, S.L.L. enpresak egin du. 
Honako hauek idatzi dute: 
 

Tomás Aranburu Calafel 
Iñaki Urrizalki Oroz 
Amaia Lizarralde Olano 
Eduardo Echenique Olano 
Estela Cuevas Diez 

1.- EIBARKO HIRI-ANTOLAMENDURAKO PLAN NAGUSIAREN 
(H.A.P.N.) HELBURU ESTRATEGIKOAK KONTUAN 
HARTUTAKO ORDEZKO AUKERAK 

 
 
1.1.- HAPNREN JARDUERA ESPARRUA ETA IRAUPENA 
 

Eibarko Herriaren Hiri-Antolamendurako Plan Nagusiak duen jarduera esparrua Eibarko 
udalerriak duen lurraldea da. 
 

1989ko ekainaren 20an behin betiko onartu, eta orain arte indarrean egon diren Eibarko 
Udal Plangintzaren Arau Subsidiarioak (UPAS) berrikusi egingo ditu HAPNk. Eibarko 
HAPNa, behin betiko onarpena jaso ondoren, zortzi urtez indarrean egotea aurreikusten da. 
 
 
1.2.- HAPNREN HELBURUAK. INGURUMEN HELBURUAK 
 

Plan Estrategikoaren arabera, "Eibarrek beste etapa bati ekin behar dio, mende bukaeran 
Europako hainbat herrik ekin dioten bezala, eta, beraz, garapen iraungarria lortu nahian, Plan 
Estrategikoaren ekimenak inguruko udalekin, Deba Barreneko Eskualdearekin, eta Euskal 
Autonomia Erkidego osoarekin elkar hartuta gauzatu behar ditu". 
 

Ondorengo jokabideek zehazten dute Helburu Nagusi hori: 
 

1.- Eraldatu, dibertsifikatu eta modernizatu ekoizpen egitura ekonomikoa. 
2.- Herria berritu eta ingurumena hobetu. 
3.- Herriari kalitate hobea eman. 
4.- Sustatu Eibar eta ingurukoen arteko harremanak, eta sendotu eskualdearen 
hiriburutza. 

 
Jokabide horiek 18 helburu eta 75 ekimen estrategiko dituzte, eta eurek zehazten dituzte 

Hiri Antolamendurako Plan Nagusiaren oinarrizko helburuak, "Hiri Proiektu" berria 
eraikitzeko. 
 
A.- Ekoizpen egitura ekonomikoari dagozkion helburu orokorrak: 
 

• Sustatu kalitatezko industri lurzorua lortzeko politika aktiboa. 
• Garatu zerbitzu tekniko eta teknologikoen azpiegitura, enpresen eta industrien 

berrikuntza bultzatzeko. 
• Bultzatu eta sendotu herri eredu berriak eskatuko dituen industri jarduerak, eta, 

hortaz, berritu industri sarea. 
• Bultzatu merkataritza udalerrian, eskaintza hobetuz. 

B.- Hiri-antolamenduari eta ingurumen hobekuntzari dagozkion helburuak: 
 

• Sustatu lurzorua berritzeko politika, eta berritu espazio edo eraikin zaharkituak. 
• Hobetu herriko komunikazio azpiegitura eta garraio zerbitzua. 
• Garatu ekipamendu eta zerbitzuetarako programa bat, herria erakargarriagoa izan 

dadin eta harrera ahalmena handiagoa. 
• Hobetu udalerriaren ingurumena, sistemaren iraungarritasunari eutsiko dioten 

politikak eta ekintzak garatuz. 
 
C.- Bizi kalitateari dagozkion helburuak: 
 

• Garatu herriko azpiegiturak, ekipamenduak eta gizarte-zerbitzuak, eta arreta berezia 
jarri behar handienak dituzten taldeengan: gazteak, langabetuak. 

• Lortu, Eibar, herri abegitsu eta erakargarria izatea oinezkoarentzat, pertsona orok 
mugitzeko aukera izan dezan. 

• Sustatu azpiegitura sozio-kulturalen, eta aisialdirako zerbitzu eta ekintzen, eskaintza 
kualifikatua hobetzea, kontuan izanik bera dela eskualdeko hiriburua. 

 
D.- Eibar, eskualdearen hiriburutza sendotzeko helburuak: 
 

HAPNk "Eskualdearen Azterketa" dokumentuaren ondorioak azpimarratzen ditu, eta, 
horien artean, Deba Barreneko Eskualdea dinamizatzeko, Eibar izan behar duela ardatz 
adierazten du. HAPNk dio "hala ere, beharrezkoa da zehaztea eta osatzea komunikazio sarea, 
eta, horrela, [Eskualdearen] lurralde eta funtzio banaketa sendotu egingo da, eta horrek 
erraztu egingo du hiri sarearen garapena, eta, saihestu, jada dituen hesiei gehiago eranstea". 
 
 
1.3.- AZTERTUTAKO AUKERAK. ZEHAZTASUN MAILA 
 
 
1.3.1.- Eibarko Plan Nagusiaren Aurrerapenak aztertu dituen aukeren deskribapena 
 

HAPNren tramitazio prozesuan (Aurrerapena, Hasierako onespena, 2. Hasierako 
onespena, Behin Behineko onespena) hainbat aukera aztertu dira. 
 

Lurzoru urbanizagarria: Dentsitate gutxiko bizitegi etxebizitzen eskariari erantzuteko, 
honako aukera hauek aztertu dira: 

 
• Lurzoru urbanizagarritzat hartu, beren ezaugarriengatik, tipologia honetako eraikinak 

egitea onartzen duten lurzoru guztiak (%20 baino gutxiagoko malda duten lurzoruak; 
higadura arriskurik, akuifero ugaririk edo hegalen egonkortasun arazorik ez dutenak). 

• Landa gunetzat hartu udalerrian dauden baserri multzoak, nahiz eta ez eduki 
gutxieneko sei etxebizitza, Ingurumena Babesten duen Legeak eskatzen duen bezala. 

 
• Lurzoru urbanizagarritzat hartu Arau Subsidiarioetatik ezabatutako eremuak 

(Legarre-Arrajola, Egazelai, Bolingua) edo beste hainbat eremu berri (Mandiola-
Gorosta, Txara, Miraflores, Legarre-Arrajola...). 

 
• Ixuan lurzoru urbanizagarri bat finkatu, barreiatutako etxebizitzak eraikitzeko eta 

ostalaritza bizitegi-parke bat egiteko. 
 

Era berean, jarduera ekonomikoetarako lurzoru eskariei erantzuteko, ondoko aukerak 
aztertu dira: 
 

• Lurzoru urbanizagarritzat hartu hainbat ibar eta hegal jarduera ekonomikoetarako: 
Arrajola, Estixa, Argiñaoko eremuak, Gorosta (Azitain) errekako eskuin hegala, 
Murrategi, Txonta, Erisonoko hegala, Urkoko eremua. 

 
• Industri lurzoru urbanizagarritzat hartzen jarraitu Ibur Errekako eremua. 

 
• Mallabiko udalerrian lurzorua prestatu jarduera ekonomikoetarako. 
 
Hiri lurzorua: Hiri lurzoruan aztertu diren aukerak, hiri birkalifikazioa lortzeko eta 
herritarren bizi kalitatea hobetzeko izan dira. Aztertu diren aukera nagusiak hauexek 
ditugu: 

 
• Sendotu hiri erdigunean dauden industri eraikinak, eta lekuz aldatu, bakarrik, bizitegi 

erabilera galarazten dutenak. 
 

• Sendotu Araudi Subsidiarioetan, ekoizpen jardueretarako, xehatuta zeuden eremuak: 
Txonta, Matsaria, Asua Erreka... 

 
• Birkalifikatu zaharkituta dauden industriek betetzen duten lurzorua (Otaola-Torrekua, 

Lambrettaren instalazioak, Beistegi Hnos, Alfaren bulego eraikina...), erdigune 
nukleo berriak sortzeko, eta hirugarren sektoreko instalazioak sartzeko. 

 
• Industrialde bat sortu Alfaren instalazioetan (San Andrés). 

Sistema orokorrak: Egitura orokorreko elementuei dagokienez, honako aukerak aztertu 
dira: 

 
• Saihesbidearen Hirugarren Faseko ibilbidearen ordezko bidea, errazteko Mallabiko 

gune berrietara bertaratzea. 
 

• Trenbidearen Saihesbidea, herri osoan lur azpitik joango dena. 
 

• Aurkeztu Matsaria eta, Markinarako norabidean, GI-3950 errepidearen arteko tunela 
egiteko proposamena. 

 
• Gerriko berde bat sortu, kanpoaldeko parke lineal gisa. 

 
• Autobus Geltokiarentzat beste kokagune bat. 

 
 
1.4.- PLAN NAGUSIAN PROPOSATURIKO JARDUEREN LABURPENA  
 

Aztertu diren aukeren artean, HAPNk ondokoak onartu ditu: 
 
 
1.4.1.- Lurzoruaren sailkapena 
 

Indarrean dagoen hirigintza legediaren arabera, HAPNk hiru multzotan bereizten ditu 
lurzoruak: hiri lurzoruak, lurzoru urbanizagarriak eta lurzoru urbanizaezinak. Multzo 
bakoitzeko azalerak hauexek dira: 

 
LURZORUAREN SAILKAPENA 

Kodea Lurzoru-mota Azalera (m2) % 
SU HIRI LURZORUA 2.023.210 8,18
SUB LUR URBANIZAGARRIA 216.016 0,87
SNU LUR URBANIZAEZINA 22.503.482 90,95

GUZTIRA UDALERRIAN 24.742.708 100,00
 
Iturria: Eibarko HAPNren Dokumentua 

1.4.2.- Kalifikazio globala eta xehatua 
 

Hauek dira HAPNk onartu dituen kalifikazio globalak: 
 

KALIFIKAZIO GLOBALA 
KALIFIKAZIO OROKORRA AZALERA (m2) % 

Komunikabideak 2.798.394 11,31 
Zerbitzu azpiegiturak 33.840 0,14 
Equipamenduak 289.959 1,17 
Administrazio eta hiri zerbitzuak 181.565 0,73 
Gune askeak 3.379.576 13,66 
Bizilekuak 999.564 4,03 
Jarduera ekonomikoak 673.420 2,69 
Ibilguak 809.993 3,24 
Nekazaritza, baso eta abelzaintza 15.576.397 62,96 

     
Iturria: Eibarko HAPNren Dokumentua 

 
 
1.4.3.- Sektorekako jarduerak 
 

Hauek dira HAPNk aipatzen dituen jarduerak sektoreka: 
 
 
1.4.3.1.- Bizitegi garapena 
 

1.- Hiri lurzoruetan bizitegi garapenak lortzeko, erreforma operazioak egiten dira 
industrialde zaharkituetako guneetan. Honelako operaziorik garrantzitsuenetakoak 
Alfa, Txonta eta Matsaria-Geltokikoak dira. Hauek Plan Berezien bidez gauzatuko 
dira. 

 
2.- Hainbat jardueraren bidez, herrian hainbat ekimen egitea (birgaitzea, ordezkatzea, hiri 

hutsuneak betetzea) proposatzen du HAPNk; jarduera horiek aukera emango dute 
egoera txarrean dauden eraikinak ordezkatzeko, eta, aldi berean, herriko bide sarea 
hobetzeko (Azitain Bide). 

 
3.- Lurzoru urbanizagarritzat hartu dira oraingo hiri bilbe ertzeko sektore batzuk 

(Bolingua, Egazelai, Legarre-Arrajola). Lehenengo bietan hiri bilbe buruan bloke 
ireki erako etxebizitzak egitea aurreikusten da eta Legarre-Arrajola kasuan lurzoru 
urbanizagarri ez programatu gisa dago kalifikatua. 

 
4.- Amañako hiri lurraren mugapena zabaldu egin da, Bolingua eta Egazelairako dagoen 

aurreikuspen bera duela. 

5.- Azitain Bideko eremuan berrantolatze-lanak eta bizitegi-erabileraren garapena berria 

egitea aurreikusi da. Hilerria dagoen lekuan HAPNk bizitegi garapen berriak 
proposatzen ditu, espazio libre ugarirekin, eta, hortaz, hilerria lekuz aldatu beharko 
da. 

 
6.- HAPNak 2.031 etxebizitza eraikitzea eta ordenazioz kanpo dauden 416 etxebizitza 

ordeztea aurreikusten du. Hortaz, indarreko plangintzan ezarritako kopuruarekin 
alderatuta, 1.885 etxebizitza gehiago egongo da eremuan. 

 
7.- Etxebizitza-kopuruaren gehikuntza garbiari dagokionez (1.885), %29,81 babes 

ofizialeko (BOE) erregimenekoak izango dira, hau da, 562 etxebizitza. 
 
 
1.4.3.2.- Jarduera ekonomikoen garapena 
 

1.- Otaola eta Torrekuako eremuak sendotu industri eta ekonomi jardueretarako, gaur 
egun hutsik dauden lurrak beteaz, edo erreforma operazio puntualak eginez. 

 
2.- Azitain inguruan sortu den plataforman industria garatu, Erisono I Plan Partzialaren 

bidez, HAPNk jasoa baitu bere plangintzan. 
 

3.- Beste industri poligono bat egin Ibur-Errekan, udalerriaren hego-mendebaldean, 
Eibar, Elgeta eta Zaldibar udalerrien artean. Hiru udaletan batera tramitatu den Plan 
Partziala jasotzen du proposamenak. 

 
4.- Matsaria Iean, gune teknologiko bat sortu. HAPNk dio, iritzi orokor gisa, hiri barne 

erreforma bat egin behar dela, oraingo poligonoa duintzeko, eta hobetzeko 
bertaratzeko baldintzak eta urbanizazio eta eraikuntza kalitateak. Matsarian balio 
erantsi handiko ekoizpen jarduerak finkatu nahi dira, lurzoru handirik erabili gabe. 

 
5.- Matsaria IIan, aurrekoaren iparraldean, industriarako gune bat sortu. Irizpide nagusia 

lur industriala sortzea da, bertara eramateko herrian gaizki kokatuta dauden industriak. 
HAPNk Matsariako Plan Partzialean agertzen diren erabakiak jaso ditu. 

 
6.- Azitain-Erisonon industrialde bat sortu. Lurzoru urbanizagarritzat hartu da Erisono I 

plataformaren mugakide den eremu bat, Azitain inguruan sortuko dena, eskualde-
mailako teknologia-zentroa finkatu ahal izateko. 

7.- HAPNk industri eraikin zaharkituak berritzeko jarduera puntualak proposatzen ditu. 

HAPNk, zenbaitetan, erabilera aldaketa proposatzen du (bizitegia, hirugarren 
sektorea). Aipatzekoak dira “Aurrera” enpresaren instalazio zaharren berrantolaketa 
eta “Alfa” enpresaren lurrak birgaitzeko eta eraldatzeko operazioa, eta, hartara, 
hirugarren sektorea garatzea planteatzen da, eremu hori herriaren erdigunerako 
berreskuratuz, “erdigune-nodo” gisa. 

 
 
1.4.3.3.- Sistema orokorrak 
 

1.- HAPNk Saihesbidearen 3. faseko trazadura-proiektua bere horretan jasotzen du. 
 

2.- HAPNk proposatu du desbideratzea eta lur azpiratzea egungo trenbidea, trenbidea 
bitan banatzea, ustiaketa baldintzak hobetzea eta trenak herrian eragiten dituen oztopo 
fisikoak kentzea. 

 
3.- Aurreko proiektuari dagokionez, HAPNk beste Geltoki bat eraikitzea proposatzen du, 

“Alfa” zonaldean. Era berean, baita beste geltoki bat Azitainen ere, herriaren 
ekialdeari zerbitzua emateko. 

 
4.- HAPNk hainbat jarduera proposatzen ditu norberaren ibilgailua gutxiago 

erabiltzearren, hala nola, Sarbide Mekanikoen Planarekin jarraitzea, auzoetan 
aparkalekuak egitea, eta oinezkoentzat proposamenak aurkeztea. Proposamen hori 
trenbidearekin osatzen da, honek herriaren erdigunea luzetara zeharkatuko duelako, 
eta, zeharkako loturak, dauden instalazio bidez (eskailera mekanikoak) edo garraio 
publiko bidez (Udal Bus, Taxi Bus) egingo dira. 

 
5.- Planean zenbait jarduera aurreikusten dira bide sarerako, barne komunikazioa 

ahalbidetu eta herriko sarea osatzeko. Horien artean, Otaolatik Azitaineraino bide bat 
egitea aurreikusten da, bi auzoak lotzeko eta herri barruko trafikoak saihesteko. 

 
 
1.4.3.4.- HAPNren ingurumen proposamenak 
 

Ibai ibilguak 
 

• Lekuz aldatuko diren enpresek (ALFA, STAR) utziko dituzten lurzoruak 
birmoldatzeak ahalbidetu egingo du Ego ibaia azaleratzea zati horietan, eta elementu 
garrantzitsu bat izango da hiri diseinuan. 

• Gipuzkoako Foru Diputazioak egin duen Eibarko herriaren Saneamendu Proiektua 

Planean sartu da. Deba ibaiaren Saneamendu Planaren barruan dago, eta, bertan, 
Elgoibarren Ur Zikinentzako Araztegi bat egongo dela adierazten da, gaur egun 
eraikitzen hasia dagoena. 

 
• Lurzoru Urbanizaezinean “Lurgaineko Urak Babesteko Zona” kategoria ezarri da. 

 
• “Babes Berezi” kategoriaren barruan, Saturixo ibaiaren ibilgua sartu da, eta baita bi 

ertzetako 15 metroko beste zati bat ere, betiere Eibarko udalerri barruan. 
 

Mugikortasuna eta azpiegiturak  
 

• Trenbidea lur azpiratu eta estali egingo da herri barruan. Azitainen beste tren geltoki 
bat egingo da, eta horrek zerbitzua emango dio herriaren ekialdeko jendeari. 

 
• Saihesbidearen 3. Fasea amaitzen denean, gaur egungo CN-634 errepidea “hiri kale” 

bihurtuko da, eta herriaren erdigunea oinezkoentzat izango da. ALFAko zonaldearen 
berrantolaketak, bestalde, aukera emango du oinezkoentzako erdigunea zabaltzeko, 
ibaiaren bi ertzetan oinezkoentzako ibilbide bat sortuko delako. 

 
• Trenbidea estali ondoren lortuko den espazioa, luzetarako ardatz egituratzaile 

bilakatuko da, eta horrek ahalbidetu egingo du kanpoaldeko auzoetako eta herriaren 
erdiguneko bizilagunen mugikortasuna.  

 
• Sarbide Mekanikoen Planaren bidez, erdigunearen eta zailtasunak dituzten 

kanpoaldeko auzoen arteko lotura izango dute oinezkoek. 
 

• Auzo bakoitzean zonalde lasai bat (“30 Zonaldea”) sortuko da, ibilgailuen abiadura 
mugatuz “elkarbizitzeko kaleak” izenekoetan. 

 
Erabilera esleipena 

 
• HAPNk, ordenantzetan, hainbat xedapen sartu ditu, eta horiek aukera emango dute 

zenbait eraikin beste zeregin batzuetarako erabiltzeko. Horrekin eutsi egin nahi zaio 
herriaren erdigunean tradizionalki bizi izan den nahasketari eta aniztasunari.  

 
• Babes Ofizialeko Etxebizitzak egiteko politika sustatu nahi da, industri eraikin 

zaharkituak berrerabiliz eta/edo birmoldatuz. 

Espazio libreen sistemak 

 
• “Hiri parkeak eta Hiri inguruko parkeak” sortzea proposatzen da, homogeneoki 

banatuta lurraldean (120.588 m2s, hiri-lurzoru eta lurzoru urbanizagarrien %5.39). 
Proposamen honek Espazio Libreen Sistema Orokorraren, biztanleko 4.82 m²s/biz, 
estandarra erakusten du 25.000 biztanleko hipotesian. Sistema hori osatu egingo 
litzateke auzo bakoitzeko espazio libreekin, 5 m2 biztanleko gehituz. 

 
• Jabetza publikokoak diren bide azpiegituren (Autopista, Saihesbidea) eta eraikinen 

artean dauden hainbat gune, Espazio Libreen Sistema Orokortzat hartzea proposatzen 
da, herri inguruan “gerriko berde” bat sortzeko, eta horrek, gainera, murriztu egingo 
ditu errepideko trafikoak eragiten dituen arazoak.  

 
• HAPNk, Arrate eta Santa Cruz zonaldeetan, hiri inguruko bi parke sortzea 

proposatzen du, eta dagokion Plan Bereziak finkatuko ditu. Lurzoru urbanizaezintzat 
hartutako espazioak dira, Babes Berezi kategoriaren barruan. 399.955 m²s betetzen 
dituzte, 40 Ha gutxi gorabehera (Lurzoru Urbanizaezinaren %1.78). 

 
• Hiri inguruko parke hauez gain, bi atsedenleku zabal eranstea proposatzen da 

Kalamua eta Urko eskualdeetan. Horiek ere lurzoru urbanizaezintzat hartu dira, Babes 
Berezi kategoriaren barruan. 2.809.280 m²s izango lirateke, 281 Ha gutxi gorabehera 
(Lurzoru Urbanizaezinaren %12.50). 

 
• Hiri parkeen azalerak, hiri inguruko parkeenak, kanpoaldekoenak eta atsedenlekuenak 

batuta, espazio libreetarako, guztira, 3.379.576 m²s proposatzen dira. Azalera horrek 
biztanleko 135,18 m²s/biz erakusten du (25.000 biztanleko hipotesian), eta Eibarko 
udalerriaren %13.66 da. 

 
Lurzoru urbanizaezinaren antolamendua 

 
• Lurzoru Urbanizaezinaren barruan, hainbat kategoria adierazi dira, Lurralde 

Antolamendurako Jarraibideek (LAJ) eta Landa, Baso eta Ingurune Naturalaren 
Lurralde Plan Sektorialek diotenaren arabera. HAPNk zehaztu egin ditu zonalde 
bakoitzean egin daitezkeen eta baimentzen diren ekimenak eta erabilerak. Hauek dira 
kategoriak: Babes Berezi, Ingurumen Hobekuntza, Baso, Nekazaritza, Abeltzaintza 
eta Landazabal Zonalde eta Lurgaineko Uren Babes. Babes Berezi kategoriak hiru 
azpikategoria ditu: natura interesekoa, fauna interesekoa eta paisaia-aisialdi 
interesekoa.  

 
• HAPNk jaso egin ditu, Landa, Baso eta Ingurune Naturalaren LPSk zehaztu ondoren, 

higatu daitezkeen guneak, eta horiek, LAJek eta LPSek dioten bezala, gainjarritako 
baldintza dira. 

1.5.- EIBARKO HAPNEAN HIERARKIA MAILA NAGUSIKO BESTE PLAN 

BATZUK AZTERTU, INTEGRATU ETA GARATZEN DITUZTEN 
ZEHAZTAPENEN LABURPENA 

 
Dokumentuak dioen bezala, Eibarko HAPNren helburuak bat datoz LAJek ezarritako 

irizpide orokorrarekin, eta LAJek honako arauak finkatu dituzte Eibarrerako: 
 

• Gune degradatuak eta zaharkituak birmoldatu. 
• Ingurumena, eta bizi eta hiri kalitateak hobetu. 
• Ekoizpen sektorea dibertsifikatu. 
• Lurraldea berriro orekatu. 

 
Ondoren, HAPNren ekimen proposamenak aipatzen dira, eta proposamen horiek 

integratu eta, batzuetan, garatu egin dituzte hierarkia maila nagusiko planak. 
 
 
1.5.1.- Plangintza bateragarritasuna 
 

Eibarko HAPNk plangintza bateragarritasuna eskatzen duten proposamenak egin ditu. 
Jarraian, udalen arteko eraginik handiena duten bi jarduerak aipatuko ditugu: 
 
• Mallabian, jarduera ekonomikoetarako lurzorua garatzeko, HAPNren Dokumentuak beste 

aukera bat aurkeztu zuen Eibarko Saihesbidearen 3. Faserako, fluxu garrantzitsu bat 
aurreikusten zuelako herritik industri poligono berrira. HAPNren proposamena atzera 
bota zuten, bai Ermuko udalak, bai GFDk, eta, beraz, ez da sartu HAPNren 
Dokumentuan, honek proiektua dagoen bezala jaso baitu.  

 
• Ibur-Errekako jarduera ekonomikoetarako lurzoruaren garapena Eibar, Zaldibar eta 

Elgetako udalerriei dagozkien lurretan kokatzen da. HAPNren Dokumentuak, hiru 
udaletan batera tramitatu zen Plan Partziala erantsi du. Proposamena ez da loteslea 
izango, harik eta udalek eta Gipuzkoako eta Bizkaiko Foru Diputazioek onartzen duten 
arte. 

 
 
1.5.2.- Bide/trenbide azpiegiturak 
 

HAPNk trenbidea lur azpiratzea edo estaltzea proposatzen du, espazio libreak lortzeko 
eta hesi fisikoak kentzeko. 

LPPk N-634 hiri kaletzat hartu du. Bide sareari dagokionez, HAPNren helburu 

orokorretako bat da "sarea hierarkizatzea, argiagoa eta funtzionalagoa izan dadin, udalerri 
kanpoko trafikoak eta, auzoak lotzeko, udalerri barrukoak zuzen bideratzeko (...)". Beraz, 
Saihesbidearen Hirugarren Fasea amaitu eta gero, HAPNk proposatzen du egungo N-634 
hiritarragoa izatea, LPPk proposatu bezela. 
 
 
1.5.3.- Ibai ibilguak 
 

LPPren Hasierako Onespenaren Dokumentuak Gipuzkoako Saneamendu eta Hornidura 
Plan Integralaren proposamen bat jaso du, eta, proposamen horretan, Elgoibarren, ur zikinen 
araztegi bat eraikitzea gomendatzen da, Eibarko eta Deba Barreneko beste zenbait 
udalerritako ur zikinak jaso eta tratatzeko. Proiektu hori jaso egin du Plan Nagusiak. 
 

Uholde arriskua murriztu eta saihestearren, Ego ibaia kanalizatzeko aurreproiektua jaso 
du HAPNk, eta, bertan, zenbait ñabardura erantsi du, hala nola, ALFA eremuan azaleratzea 
Ego ibaia. Ego ibaia, eremua erabat birmoldatu ondoren, antolamenduaren ardatz izango 
litzateke. Proposamen hau guztiz bat dator EAEko Ibai eta Erreken Ertzen Antolamendurako 
LPSk jasota dituen irizpideetako batekin, eta, irizpide horrek dio "kentzen joango dira, 
pixkanaka, dauden estaldurak, batez ere 5 km2 baino gehiagoko arro drainagarriak dituzten 
ibilguetan". 
 
 
1.5.4.- Espazio libreen sistema  
 

HAPNk Espazio Libreen Sistema Orokorraren barruan sartu ditu kanpoaldeko Arrate eta 
Santa Cruz parkeak, eta Urko eta Kalamua atsedenlekuak, LAJek eta LPPek proposatu 
bezela. Eremu horiek Lurzoru Urbanizaezineko "Babes Berezi" kategorian sartu ditu. 
 
 
1.5.5.- Jarduera ekonomikoak 
 

LPPk behin eta berriro hartu ditu kontuan LAJen eta SPLren erabakiak Eibarko barne 
birmoldaketa eta berrikuntza sustatzeko, eta baztertu egin du lurzoru berriak sortzea jarduera 
ekonomikoetarako. Azitaingo industri poligonoa onartu du jarduera ekonomikoetarako, eta 
behin betiko dokumentuan barneratu ditu Txonta, Matsaria, Ibur Erreka, Murrategi, eta 
abar.eko aukerak. 

HAPNk, barne erreformarako edo hiri berrikuntzarako, proposamen estrategiko batzuk 

egin ditu, eta, horien artean, zenbait industri gune birmoldatzea (ALFA, Txonta, Matsaria-
geltokia), eta gune horiek bizitegi, hirugarren sektore eta ekipamendu erabileretarako 
gordetzea. Plan Nagusiak Otaola eta Torrekuako eremuak industri eta jarduera 
ekonomikoetarako lurzorutzat hartzea eta sendotzea proposatu du, eta Azitaingo poligonoan 
sortutako plataforman jarduerak egitea. 
 

Bestalde, Matsaria, Ibur-Erreka ibarretan industri lurzoru berriak sortzea, eta Azitaingo 
poligonoa handitzea proposatu du HAPNk. Matsaria eta Ibur-Errekako proposamenak, 
dagozkien Plan Partzialetan garatu dira. 
 
 
1.5.6.- Bizitegi garapena 
 

LPPk dio "hiri kongestio handiko eta lur gutxiko udalerrietan, hiri birmoldatze eta 
urbanizatze lanak industri gune zaharkituekin bat etorrita egingo dira, eta gune horiek 
dentsitate ertaineko bizitegi eremuek ordezkatuko dituzte (60-70 etx/ha) (...)". Lan ildo hau 
HAPNk jaso eta garatu du, eta hala ikusten da Alfa eta Txontako eremuak birmoldatzeko 
jardueretan, eta baita espazio libreak birgaitzeko eta betetzeko ekimen ugarietan ere. 

 
 
 

1.6.- INPAKTUAK ERAGIN DITZAKETEN JARDUKEREN ZEHAZTAPENA 
 

Atal honetan zehaztu egiten dira, baloratu gabe, Plan Orokorrak proposatu eta 
ingurumen inpaktuak eragin ditzaketen jarduerak. Saiatu gara inpaktu positiboak zein 
negatiboak eragin ditzaketen jarduerak zehazten. 
 
 
1.6.1.- Lurzoruaren mugapen eta zehaztapena 
 
 
1.6.1.1.- Lurzoru urbanizaezinetik urbanizagarrira 
 

 Bolingua eta Egazelai: bizitegi garapena eta hiri inguruko parkeak. 
 

 Legarre-Arrajola: urbanizagarri ez-programatua.  
 

 Erisono II (Azitain): industri garapena. 

1.6.1.2.- Lurzoru urbanizaezinetik hiri lurzorura 
 

 Amaña: Hiri lurzoruaren muga zabaldu egingo da, bizitegi garapenerako. 
 

 Ubitxa: Hiri lurzoruaren muga zabaldu egingo da, bizitegi garapenerako. 
 
 
1.6.2.- Erabilera aldaketa. Lurzoruaren kalifikazio aldaketa 
 

 Hilerriaren lekualdaketa: Gaur egungo hilerriaren eremua birmoldatu egingo da. 
HAPNk espazio libre ugari aurreikusten du leku horretarako. 

 
 Hiri berrikuntzako eremuak: Alfa-Star, Txonta, Matsaria-Geltokia eta beste gune 

jakin batzuek kalifikazio aldaketak izango dituzte, eta industriarako izatetik bizitegi 
eta/edo hirugarren sektoreko izatera aldatuko dira. 

 
 
1.6.3.- Ibai ubideak 
 

 Ego ibaiaren zati batzuk azaleratu: HAPNk ALFA-STAR eremurako, Barne 
Erreformarako Plan Berezi batek garatu dituen aldaketak jaso ditu, eta, bertan, San 
Andresen Ego ibaiaren azaleratzea ageri da. 

 
 Kanalizatu, azaleratu eta baldintza hidraulikoak hobetu: HAPNk jaso egin ditu Ibur 

Erreka eta Matsaria errekak kanalizatzeko eta haien baldintza hidraulikoak hobetzeko 
egin diren proiektu eta/edo aurreproiektuak. Bi erreketako ibilguen ibilbideak ageri 
dira proposamenean, eta baita zenbait zati kanalizatzeko eta azaleratzeko aukerak ere, 
dagozkien Plan Partzialen arabera. 

 
 Txonta Errekako eragina: Txontako gunea birrantolatzeko proiektuak eragina izan 

dezake Txonta errekan. Proposamenaren arabera, gaur ea erabat estalita dagoen 
erreka azaleratuko da zati batean. 

 
 
1.6.4.- Komunikazio eta garraio sistemak 
 

 Hiri barruko mugikortasuna arrazionalizatzeko proposamena: Proposamenak, 
garraioa arrazionalizatzeko, hainbat jarduera aurreikusten ditu, hala nola, murriztea 
norberaren ibilgailuaren erabilera herriaren erdigunean. 

1.6.5.- Espazio libreen sistema 
 

 Hiri parke eta hiri inguruko parke berriak egin: Plan Nagusiak parke berriak eta hiri 
inguruko parkeak egitea proposatzen du, homogeneoki banatuta lurraldean. 

 
 Atsedenlekuak egin: Plan Nagusiak, Lurzoru Urbanizaezinean, kanpoaldeko bi parke 

(Arrate eta Santa Cruz) eta bi atsedenleku (Urko eta Kalamua) egitea proposatzen du. 
 
 
1.6.6.- Ezarpen isolatuak Lurzoru Urbanizaezinean  
 

 Altamirako hilerria: Egungo hilerria "Altamira" izeneko lekura eramatea proposatzen 
du HAPNk, zonalde hori lurzoru urbanizaezina izanik. 

 
 
 

1.7.- PLANAREN BETETZE FASEAK  
 

HAPNk udalerri osoa hainbat esparrutan banatu du. Kasu batzuetan indarrean dagoen 
planeamenduak dituen zehaztapenak finkatu egiten dira, beste batzuetan ostera, garapenerako 
beharrezkoa den planeamendua egitea proposatu da legokeen antolaketa xehatua zehazteko. 
Esku-hartzeen egikaritza laurteko bitan banatzen da.  

 
Bolingua eta Egazelai sektore urbanizagarriek -aurreko dokumentuetan "zedarritu 

gabeko lurzoru urbanizagarri"tzat zehaztutakoak-, bizitegi-erabilerarako lurzoru 
urbanizagarriaren sailkapena hartu dute, bakoitzari dagokio antolamendu xehatuarekin eta 
aurreneko laurtekoan egikaritzea aurreikusten da. Beste jarduera batzuk, Erisonoko II. aldia 
edo Amañako (Asolaigartza EU) bizitegi-garapena bigarren laurtekorako utzi dira.  

 
Bestalde, Legarre-Arrajola sektoreak, hasierako lehen onespenari zegokion 

dokumentuan antolamendu xehaturakoa zenak, amaierako testuan programatu gabeko lurzoru 
urbanizagarriaren sailkapena jaso du.  
 
 
1.8.- PLANAREN DOKUMENTUAN ATZEMANDAKO INFORMAZIO 

HUTSUNEAK 
 

Ez da atzeman Dokumentuan informazio hutsunerik. 

1.9.- ESKU-HARTZE PUBLIKOA: ESKU-HARTZE MAILA ETA ERABILITAKO 

PROZEDURA 
 
 
1.9.1.- Esku-hartze maila 
 

Herriaren ordenamendu orokorra egiteko HAPNa idazten hasi aurretik, Hirigintza 
Batzordean eztabaida ugari egin ziren, eta, horien ondorioz, konpromiso bat hartu zen, alegia, 
esku-hartzeari zegokionez, “Planifikazio Estrategikoa” deritzanean gehiago sakontzea. 
Eztabaida prozesu haren haritik, 1995eko maiatzaren 4ko Osoko Bilkuran, aho batez onartu 
zen “Eibarko Herriaren Ordenamendurako Plan Orokorraren Lanen Aurkezpena eta Idazketa 
Programa” Dokumentua. Hirigintza Batzordearen oinarrizko lau printzipioetako batek zioen 
prozesu osoaren helburuetako bat herri partehartzaile bat lortzea zela, hiritarrek “Hiri 
Eskubidea” erabil zezatela. 
 

Ikuspegi horrekin hasi ginen Plan Estrategikoa egiten, eta garbi zegoen prozesu osoan 
herriko eragileen esku-hartzea lehenetsi behar zela. Prozesu hark helburuak eta herriaren 
etorkizuneko garapena bideratu eta finkatuko zituen irizpideak zehaztu behar zituen, eta, 
prozesuak, ondoren egingo zen hiri plangintzaren dokumentuarekin bat eginda, koordinatuta 
eta lotuta egon behar zuen. Plan Estrategikoa 1998ko apirilaren 27an onartu zen, eta 
Adierazpen Instituzionala urte bereko ekainaren 10ean izenpetu.  
 

Plan Estrategikoa onetsi zenean, HAPNren Aurrerapena hasi ginen idazten, eta 2000ko 
irailaren 22ko osoko bilkuran, onartu egin zen publikoari azaltzea egindako lanak eta 
proposamenak. Esku-hartze publikoa hainbat eratara egin zen, eta oso parte-hartze aktiboa 
izan zen, bai deitutako ekimenetan esku-hartzeari dagokionez, bai proposamenak eta 
iradokizunak aurkezteari dagokionez. Epe hartan 134 iradokizun aurkeztu ziren, konponbide 
partikularrak agertzeko batik bat, baina ez zuten kolokan jarri proposatu genuen herri eredua. 
Iradokizunak Hirigintza Batzordean aurkeztu eta eztabaidatu ondoren, 2002ko uztailaren 8ko 
osoko bilkuran, onartu egin ziren Plan Nagusiaren Irizpideak, Helburuak eta Soluzio 
Orokorrak. 
 

Horren ostean, HAPNren Hasierako Onespenaren Dokumentua edo agiria egin zen, 
udalbatzak 2004ko urriaren 26ko osoko bilkuran onartu zuena. Agiri hori jendaurrean utzi 
zen bi hilabetez (2004ko azaroan eta abenduan). Denbora horretan 120 alegazio aurkeztu 
zituzten, bai partikularrek, bai enpresek eta baita alderdi politikoek ere.  Prozesu horrek 
Dokumentuaren aldaketa ekarri zuen, eta egindako aldaketak sakonak izatera beste hasierako 
onespen berri bat eman zitzaion, 2005eko abenduaren 19ko udalbatzak eman ziona; ondoren, 
dagokion bezala, hilabete batez egon da jendaurrean.  Kontsulta-aldi berri horretan beste 44 
alegazio berri aurkeztu ziren. 

1.9.2.- Erabilitako prozedura 
 

Plan Estrategikoak hainbat etapa bizi izan ditu, eta, bide horretan, indartzen joan da 
zenbait gizarte eragileren esku-hartzea. Hirigintza Batzordea osatzen duten talde politikoek 
gainbegiratuta, Planak izan behar zuen antolaketa egitura finkatu zen, eta onartu Batzorde 
Eragilean sartzea herrian lan egiten duten talde politiko eta kultural guztien, sindikatuen, 
enpresarien eta beste hainbat gizarte-eragileren ordezkariak, herriko, lurraldeko eta 
erkidegoko administrazioak barne. 
 

Inkesta handi bat zabaldu zen “Delphi” metodoa erabiliz, eta, horrela, lan egiteko eta 
eztabaidatzeko lehenengo dokumentuak idatzi ziren. Handik aurrera, lantalde batzuk eratu 
eta, bertara, Eibarko gizartearen ordezkari batzuk gonbidatu ziren, eta, HAPNren 
Aurrerapenak dioenez, esku-hartzea “esanguratsua” izan zen. Lantalde haiek egin zuten 
lanaren ondorioz, eta gizarte eragileen eztabaida eta adostasunetan oinarrituta, herriari 
buruzko diagnosia egitea lortu zen. 
 

Herrirako eredua zehaztu eta aukeratu ostean, eta hura Batzorde Eragileak onartu eta 
lantaldeek berretsi ondoren, beste etapa bati ekin zitzaion, eta, partaidetza handiz, definitzen 
eta zehazten hasi ziren beharrezkoak ziren proiektuak, jarritako helburuak lortu ahal izateko. 
Horretarako, beste lantalde batzuk eratu ziren, ardatz estrategikoen arabera osatuta, eta epe 
bat zabaldu zen Herriko Administrazioaren departamentu eta erakunde guztiek zuzenean 
esku har zezaten. Horren ondorioz, taldeek, gizarte eragileek, partikularrek eta udal 
arduradunek aurkeztu zituzten proiektuen artean, helburuak lortzeko egokienak zirenak 
aukeratu ziren lantaldeetan. 
 

Batzorde Eragileak onartu egin zuen Plan Estrategikoa, eta, azkenik, Erakundearteko 
Konpromiso Dokumentu bat sinatu zuten inplikatuta zeuden hainbat herri administraziotako 
arduradun nagusiek, talde politikoek, sindikatuek, enpresariek eta kultura, gizarte eta kirol 
elkarteek. 
 

Onarpen haren ondoren, HAPBren Aurrerapena idazteari ekin zitzaion.  Plan Nagusiaren 
edukia ezagutzera emateko, zabalkunderako hainbat agiri argitaratu ziren, herritar guztien 
artean banatu zirenak. "Hiri Proiektua"ren ardatz nagusiak ezagutarazteko erakusketa 
publikoa egin zen, eta jendearentzat bi hilabetez zabalik egon ondoren beste hilabete batez 
luzatu zen. Denbora tarte horretan hiriko auzo guztietan hainbat aurkezpen egin zen; herriko 
hedabideetan iragarki laburrak atera ziren (egunkari, irrati eta telebista bidez) eta eztabaida 
publikoak antolatu ziren, talde politiko guztiek parte hartu zutela. 

 
Jardunaldi monografiko batzuk antolatu ziren, informazio osagarri gisa, honako gaien 

inguruan: `Sarbide Mekanikoen Plana´, eta `Hiria eta trena´.Eta bi inkesta egin dira, 
etxebizitzari buruzkoa bata, eta industriari buruzkoa bestea. 

Hasierako lehen Onarpenaren ondoren, Dokumentua jendaurrean utzi da bi hilabetez. 

Horren ondorengo Hasierako Onarpena ere jendaurrean utzi da hilabete batez. Dokumentua 
internet bidez kontsultatzeko aukera egon da, www.eibar.net webgunean. Horrez gain, Plan 
Nagusiaren Bulegoan, Dokumentuari edo agiriari buruzko argitasunak eta azalpenak eman 
dira. 

2.- BESTE PLAN ETA PROGRAMA BATZUEKIKO 
ELKARRERAGINEN ANALISIA 

 
183/2003 dekretuak, uztailaren 22koak, eranskineko 2. puntuan dioen bezala, beste plan 

edo programekiko erlazio hierarkiko eta zeharkakoa finkatzea lortu nahi da, plan eta 
programa horiek eragin baitezakete ingurumenean, aurkako sinergiak eta efektu kaltegarriak 
sortuz.  
 

4/1990 Legeak, maiatzaren 31koak, Euskal Autonomia Erkidegoko Lurralde 
Antolakuntzari buruzkoak, hiru tresna zehaztu zituen Autonomia Erkidegoaren lurraldea 
antolatzeko: Lurraldea Antolatzeko Jarraibideak, Lurraldeko Plan Partzialak eta Lurraldeko 
Plan Sektorialak.  
 

Eusko Jaurlaritzaren 28/1997 Dekretuak, otsailaren 11koak, onartu egin zituen, behin 
betiko, Euskal Autonomia Erkidegoko Lurraldea Antolatzeko Jarraibideak, eta horiek dira 
informazioa eskuratzeko eta beste dokumentuak idazteko erreferentzia markoa. 
 

Eusko Jaurlaritzaren 86/2005 Dekretuak, apirilaren 12koak, Eibarko (Deba Barrena) 
Gune Funtzionaleko Lurraldeko Plan Partzialaren behin betiko onarpena jasotzen du. 
 

Lurraldeko Plan Partzialarekin batera, Lurraldea Antolatzeko Jarraibideak garatzen 
dituzten Lurraldeko Plan Sektorialen helburua da, euskal administrazioen sektorekako 
ordenamendurako tresnak arautzea. Eibarko Hiri Antolamendurako Plan Nagusiari 
dagozkion onartutako Lurraldeko Plan Sektorialak hauek dira: 
 

 LPS, Ibai eta Erreken Ertzak Ordenatzekoak. 15/1998 Dekretua. 
 EAEko Errepideetako Plan Orokorra. (1999-2010). 250/199 Dekretua 
 LPS, EAEko Trenbideetakoak. 41/2001 Dekretua. 
 LPS, Lurzoru Publikoa Sortzekoak, Jarduera Ekonomikoetarako eta Ekipamendu 

Komertzialetarako. 262/2004 Dekretua. 
 

Lantze aldi ezberdinetan daudenak hauexek dira: 
 

 LPS, Landa eta Basokoak, hasierako onespena jasoa, 2005eko urtarrilaren 10ean. 
 LPS, Etxebizitza Publikoaren Sustapenerako Lurzorua Sortzekoak  
 LPS, Kultur Ondarekoak  
 PTS, Gipuzkoako Errepideetakoak 

Bestalde, Hirigintza Erreferentzia gisa, Udal Plangintza Orokorrak daude, eta, gure 

kasuan, Eibarko Udal Plangintzaren Arau Subsidiarioak ditugu, 1989ko abenduaren 30ean 
behin betiko onartu zirenak. 
 
 
 
2.1.- LURRALDEA ANTOLATZEKO PLANEN JARRAIBIDEEN ZEHAZTAPENA, 

EIBARKO HAPNA BALDINTZATZEN DUTENAK 
 
 
2.1.1.- Lurraldea Antolatzeko Jarraibideak 
 

EAEko Lurraldea Antolatzeko Jarraibideek (LAJ) zehaztu egin dute Deba Barreneko 
Gune Funtzionala antolatzeko marko orokor bat, bai euren jarraibideen bidez, bai guneari 
dagokion Lurraldeko Plan Partzialaren bidez, honek eskala ertainean finkatzen dituelarik 
jarraibideak. 
 

LAJek, 8. kapituluan, hots, ingurune fisikoa antolatzeari dagokionean, 6.4 eta 6.5 
ataletan dio "Garapen plangintzek [Hiri Antolamendurako Plan Nagusiek] LAJek ezarritako 
Antolamendu Kategorien izen eta irizpideak jasoko dituen kalifikazio bera erabiliko dute 
lurzoru urbanizaezinentzat, eta, kalifikazio horri, azterketa gunearen ezaugarrien arabera, 
azpikategoriak erantsi ahal izango zaizkio (...). [HAPNek] araudi zehatzago bat ezarri ahal 
izango dute erabilpen eta jardueretarako Antolamendu Kategoria bakoitzean, betiere 
kontuan hartuta LAJen araudi orokorra eta dagokion gunearen ezaugarri bereziak". 
 

13. kapituluan, alegia, garraio, komunikazio eta energia azpiegiturari dagokionean, eta, 
bereziki, trenen jarraibide zehatzei dagokienez, 6.3.3. atalak, ET/FVko trenei buruz, zera dio: 
"Egungo azpiegitura ikusita, berau hobetu egingo da, Ermua, Eibar eta Elgoibarren arteko 
trenaren erabilera bultzatzeko, herri hauen arteko lotura gisa".  
 

LAJen 16. kapituluan, Hiri Berrikuntzarako Estrategiei buruzkoan, orientazioak ematen 
dituzte hiri berrikuntzarako, eta, horien artean, Eibar-Ermua eremua aipatzen dute "funtsezko 
ekimena da, bai inplikatuta dauden udalerrien ikuspegitik, bai EAEko lurralde eredua 
kalifikatzeko helburu globalen ikuspegitik".  

19. kapituluan, Udal Plangintzen Bateragarritasunari buruzkoan, eta, zehazki, bosgarren 

atalean, inplikatuta dauden udalerri multzo bakoitzaren osaketa eta ezaugarriak zehazten dira. 
Eibar – Ermua – Zaldibar – Elgeta multzoaz, zera dio: "Ezaugarriak: Eibar – Ermua osatzen 
duten hirigunea, Eibarrek aurreko hamarkadetan izan zuen industrializazio azkarrak 
eragindako hazkunde handiarengatik sortu zen. Jende pilaketa handia duen hirigunea da, 
industria eta hiri jarduera nahasiarekin, eta ingurumen kalitate eskasarekin (...) [eta horrek] 
hiri berrikuntzarako, hirigintza neurri garrantzitsuak eta ekipamendu berriak eskatzen ditu, 
eta, horri, bi udalerriak batera, integratuta, ekin behar zaio. Kontuan hartu behar da bi 
udalerri hauentzako hiri diseinu integratuak Zaldibar eta Elgetako lur "zatirik" beharko 
duela, nahiz eta beste Gune Funtzional batzuei dagokien (...).". 
 

20. kapituluan, "Gune Funtzionalen Mugaketa" aztertzen denean, 4. puntuak zehaztu 
egiten du Eibarko Gune Funtzionala, eta gune honek ondoko udalerriak biltzen ditu: Deba, 
Eibar, Elgoibar, Ermua, Mallabia, Mendaro, Mutriku eta Soraluze. 
 
 
2.1.2.- Deba Barreneko Lurralde Plan Partziala. Eibarko Gune funtzionala 
 

Lurralde Planak dituen helburu nagusietan aipatu egiten da, besteak beste, ingurumen 
alorrean jarrera aktibo eta konprometituago bat lortzea, eta, eraldatzea, lurraldean eragina 
duten ekimenak koordinatuz, hirigunea bera eta jarduera ekonomiko berria. Eibarko herriari 
dagokionez, Planak azaltzen dituen helburuetako bat bertako gain-saturazioa murriztea da, 
hazkundea, hiri kalitateari, ez kantitateari, begira egin dadin. 
 
2.1.2.1.- Ingurune Fisikoa 
 

Ingurune Fisikorako Lurralde Eredua, landa lurren zonifikazio bidez egin da. LPPk 
ondoko kategoriak proposatu ditu ingurune fisikoaren antolamendurako: 
 

 Babes Bereziko Zonaldeak 
 Ingurumen Hobekuntzako Zonaldeak 
 Mendiko Larre Zonaldeak 
 Lurgaineko Ibilguak Babesteko Zonaldeak 
 Baso Zonaldeak 

 Babes Baso Zonaldeak 
 Ekoizpen Baso Zonaldeak 

 Nekazari eta Abeltzain Landazabaleko Zonaldeak 

Aipatu diren kategoria horien gaineko baldintza batzuk zehaztu dira, eta baldintza horiek 

mugatu egingo dute hainbat jarduera garatzeko bidea, arriskua edo kasu bakoitzak duen 
egoera partikularra kontuan hartuta. LPPk finkatu dituen gainbaldintza hauek dira: 
Akuiferoen Zaurgarritasuna, Higadura Guneak, Gune Urpegarriak, Gune Natural Babestuak.  
 

Higadurarengatik ahulak diren guneen artean, Eibarko udalerriari dagokionez, Arizbakar 
eta Otaolako hegalak, eta Urko – Usartzako Parkea aitatzen dira. Ustiaketa 
estentsibo/selektibo eta txanda luzekoak izango duten babes basoak ezartzea gomendatzen 
da, bertako hosto-zabaleko espezieak leudekeen bezala. 

 
Uholdeengatik ahulak diren guneen artean, LPPk uholde arriskua ikusten du Ego 

ibaiaren beheko partean, Deba ibaiarekin bat egiten duen lekuan, eta baita, parean, Deba 
ibaian bertan ere. 
 

LEUren antolamendurako kategorietan; lurzoru horren zedarriztapen kartografiakoan, 
kontuan hartuko dira dauden natura- eta kultura-ondarearen elementuak zaindu eta 
gordetzeko xedez. ZLPean jasotakoetan artean hauek dira azpimarratzen direnak: 
 

 Udal Ondareetako Natura-guneak, udal planeamenduetan jasotakoa hiri-parkeak eta 
aisialdirako natura-guneak: Arrate, Urko-Usartza gainak 

 Interes geologikoko eta geomorfologikoko guneak: Urkoko tolestura, Ixuako ebakidura, 
Eibarko tolesturak. 

 Interes kulturaleko elementuak: Aztarnategi arkeologiko prehistorikoak. 
 Hobetu edota berreskuratu beharreko guneak:Azpikategoria honetan, kokapen 

topografiko berezietan dauden bertako arboladiak eta, meatze, harrobi eta erabilpenik ez 
duten hondakindegiak sartzen dira.  

 
Helmena eta naturarekiko harremana errazteko asmoz, eta aldi berean, landa-

ingurunearen sarkinkeria berezi gabea ekiditeko, eskualde aisialdirako natura-guneak ezarri 
dira. Eibarko udalerrian proposatzen direnak hauexek dira: Eibarko Parkea hirigunean, eta 
Arrate-Urko-Kalamuakoa eskualdeko gunetzat, Ermua, Eibar eta Elgoibarren artean banatua. 
 
 
2.1.2.2.- Bizitegi lurzorua 
 

LPPk dio jende pilaketa handi eta lur gutxiko udalerrietan, Eibarren, esate baterako, "hiri 
birmoldaketa eta urbanizazio lanak intentsuagoak izango dira, zaharkituta dauden industri 
guneetan batez ere, eta ordezkatu egingo dituzte dentsitate ertaineko bizitegi guneek (60-70 
etx/ha).  
 

Etxebizitza kopuruari dagokionez, LPPk, datozen 8 eta 16 urteei begira, ondoko 
aurreikuspenak egin ditu: 

Etxebizitza beharrak Eibarko LPPren arabera 
Etxebizitza beharrak 8 urtean Etxebizitza beharrak 16 urtean  
Minimoa Maximoa Minimoa Maximoa 

Eibar 705 1.488 938 1.979 
Iturria: Eibarko LPPren Behin Betiko Onarpeneko Dokumentua 
 

Bizitegi-kokatuen kokapenari dagokionez, LAPk guztira 27,20 Ha. proposatzen ditu 
Eibarrerako, ha. bakoitzeko 40/75 etxebizitzako dentsitate batekin. Eremu horiek hartzeko 
duten gaitasunari esker, beti ere area bakoitza programatzerakoan ezartzen den 
intentsitatearen arabera, 1088tik 2056ra etxebizitzara artean egiteko aukera ematen dute.  
Edozein kasutan ere egiten uzten den gehieneko etxebizitza-kopurua 1979koa da. 
Proposatutako eremuak Txarakua, Ardantza, Asua Erreka, Murrategi, Txonta, Arane eta 
Alfan daude kokatuta. 
 
 
2.1.2.3.- Jarduera ekonomikoetarako lurzorua 
 

LPPren iritziz, "lehentasun handiagoa du hutsik dauden lurzoru zaharkituak berriro 
erabiltzeak, berritzeak, eta ditugun poligono industrialak lurrez betetzeak, lurraldean leku 
berriak bilatzeak baino". Beraz, eta industri sareari dagokionez, LPPren arabera "Eibarko 
udalerriak, oraingo poligono industrialak hobetu, bete eta berurbanizatu baino ez du egin 
behar". Planak, gainera, gomendio bat egiten dio Eibarko udalari, alegia, has dadila Asua 
Erreka, Txonta, Arane, Matsaria, Ibargain eta Barrenenguako guneak birmoldatzen eta 
berriro urbanizatzen.  

 
Industria garapen berriei dagokienez, proposamenak dio Herri Administrazioaren esku-

hartzea esparru jakin batzuetara muga dadila, hau da, Mallabiako Goitondo, Areitio eta Urtia 
industrialdeetako inguruneetara, Eibar-Ermua eremuan. Hori dela eta, Planak, Goitondoko 
industrialdea (10-20 Biz) interes publiko eta sozialeko eremutzat hartzea proposatzen du 
jarduera ekonomiko berrietarako. Hiri-berriztapenaren alorrean, ZLPk lehentasun osoa 
ematen dio Matxarian CEI bat garatzeari.  
 

LPPren iritziz, jarduera ekonomiko berrientzako lurzoruak bilatzeko irizpidea, oro har, 
mendi hegalak asentamendu gune gisa erabiltzea izan daiteke, eta horrek ahalbidetu egingo 
luke ibaien eta erreken antolaketa babes gune, espazio libre, eta abarretarako. LPPk maila 
handiko urbanizazioaren alde, eta eraikinen tipologia berrien alde egiten du, aldaketaren ikur 
gisa. Era berean, duela gutxi eraikitako kalitate baxuko poligonoen ingurumen eta 
urbanizazio diseinuaren itxuraldaketa proposatzen du.  
 
2.1.2.4.- Merkataritza eta herri dinamizazioa  
 

LPPk Eibar aipatzen du merkataritza suspertu behar duten udalerrien artean. Jarduera 
horiek "laguntzak jaso behar dituzte (espazio libreak, aparkalekuak, oinezkoentzako guneak, 
eta abar), herriaren inguruneak hobetu ahal izateko". 

2.1.2.5.- Azpiegiturak eta zerbitzuak 
 

Bide azpiegiturei dagokienez, LPPk lehentasuna eman dio Maltzaga-Gasteiz autopista 
egiteari; jaso egin ditu EAEko eta Gipuzkoako Errepideen Plan Sektorialen proposamenak, 
eta, horien artean, nabarmentzekoak dira Eibar-Markina (GI-3950) errepidea hobetzeko eta 
Eibarko (N-634) saihesbidea bukatzeko egindakoak. 
 

LPPk Ermua-Eibar-Elgoibar eta Debaren arteko aldiriko tren sistema berri bat ezartzea 
proposatzen du. Horren barruan, geraleku bat aurreikusten du Azitainen. 
 

Bestalde, eskualdean garraio motordunaren ordezko aukerarik ez dagoenez, LPPk 
oinezko eta txirrindularientzat zenbait bide-zati egiteari lehentasuna ematea proposatu du. 
Bide-zati horien artean, azpimarratzekoa da Gipuzkoa-Bizkaia lotura, zatirik garrantzitsuena 
Eibar eta Ermua bitartean baitago, eta horrek erraztu egingo luke joatea, ibilgailu motordunik 
gabe, eskualdean interesa duen hezkuntza ekipamendu batera, hau da, Ingeniaritza 
Industrialeko ETra. Beste zati garrantzitsu bat Deba-Eibar da, eta ibilbide hori, N-634 
errepidean egingo diren lanetan oinarritu behar lukete neurri handi batean. 
 

Lan hidraulikoei dagokienez, LPPk proposatzen du urbanizazio berriak okupazio 
baxukoak izatea: zoladura jarritako lurzoru gutxi, eta espazio berde gehiago. Ibur errekaren 
arroa babes bereziko gunetzat jo du, eta baita urez hornitzeko drainatu egiten duten beste 
zenbait arro ere. Ur horniketaren sareari buruz, LPPk proposatzen du Mallabiak, Ermuak, 
Eibarrek eta Deba Barreneko arroan dauden Zaldibarko auzoek eremu bakar bat osatzea, eta 
eremu hori Aixolako urtegiak eta Iburreko ponpaketak hornituko lukete.  
 
 
2.1.3.- EAEko ibai eta erreken Ertzak Antolatzeko Lurraldeko Plan Sektoriala 

(Kantauri itsasoko isurialdea)  
 

Eibarko udalerriari dagokionez, ibaiertzeko landarediaren bi zati, ondo kontserbatu 
direnak, jaso dira. Lehenengoan, Saturixo erretenaren bide osoko bi ertzak ageri dira. 
Kartografiatutako luzera 2.900 metrokoa da, gutxi gorabehera. Bigarrena Gorosta erretenari 
dagokio, eta 315en bat metroko luzera du. 
 

LPSren araudiak atzeratze lan berezi bat aurreikusi du, eta atzeratze hori bi osagaiek 
(ingurumenekoak eta urbanistikoak) ezarritako kategorien arabera egingo da, eta, horrez 
gain, baita bere ibai adarrak ere zehazten duen zatiaren kategoriaren arabera. Atzeratzea, 
lurzoruan aldaketarik egin nahi denean aplikatu behar da (eraikinak, instalazio mugiezin zein 
desmuntagarriak, lur berdinketak eta lur mugimenduak, eta abar.), salbuespen direlarik herri 
lanak eta azpiegitura instalazioak, edo kultur ondarea babesteko ondo justifikatutako 
jarduerak. 

2.1.4.- Jarduera ekonomiko eta ekipamendu komertzialetarako lur publikoa sortzeko 
Lurraldeko Plan Sektoriala  

 
LPS honek zenbait irizpide finkatu ditu, jarduera ekonomikoetarako lurra arautu eta 

antolatzeko. Garapen iraungarriaren ikuspegi zehatzetik, LPSk hainbat hausnarketa eta 
gomendio egin ditu jarduera ekonomikoetarako lurrak aukeratzeko.  

 
Prebentzioari buruz, LPSk azpimarratzen du sendotu egin behar direla ekonomia eta 

ekoizpen jardueretatik babestu behar diren eremuak. Planak onartu egin du garapenaren 
exijentzia berrien eta babes politikaren arteko desadostasun puntuetako bat, alegia, uraren 
ibilbideena, saihestezina baita horrek, handiagoa edo txikiagoa, eragina izatea, jarduera 
ekonomikoetarako izango diren lur urbanizagarriko plataforma horizontal berriak 
sortzerakoan. Kasu horietan, LPSk Ibai eta Erreken Ertzak Antolatzeko LPSren araudira 
jotzen du. Planak, bestalde, lurzorua betetzeko beste aukera batzuk ere aztertu ditu, esate 
baterako, materia bizigabeak dituzten zabortegiak zigilatu ondoren, berriro erabil daitezkeen 
degradatutako espazioak hartzea, edo azpiegitura handiak egiterakoan sortu diren 
betegarriekin egindako plataformak baliatzea. Lurzoruak horrela betetzea, tradiziozko 
ohituraren aurrean, hau da, haranetako lur lau urriak erabiltzearen aurrean, alternatiba bat 
izan daiteke. 
 

Eibarko Gune Funtzionalari (Deba Barrena) dagokionez, LPSk dio Elgoibar, Eibar, 
Ermua eta Soraluzek osatzen duten eremua "Gune Estrategiko" baten barruan dagoela, 
jarduera ekonomikoak ezarri eta garatzeko. Eskualdeko udalerri guztiak "Lehentasunezko 
Interesa duten Udalerriak" kategorian sartu dira, eta jarduera ekonomikoetarako ondoko 
lurzoru politika proposatzen da: 
 

 Sendotutako lurzoruak hobetu. 
 Zaharkitutako guneak birmoldatu, enpresen leku aldatzea erraztuz eta jarduera 

berrietarako espazio hutsak berreskuratuz. 
 Dauden poligonoak sustatu, desblokeatu eta indartu. 
 Jarduera ekonomikoetarako lurzoru berrien eskaintza publikoa egin, interes estrategiko 

orokorreko lekuetan. 
 

Ermua-Eibar eremua "Sustapen Gune" kategorian sartu da, ekonomia berreskuratzeko 
eta industri birmoldaketetako zonaldeetan urbanismoa berritzeko.  
 

LPSk hainbat operazio zehazten ditu jarduera ekonomikoetarako lurzoruak lortzeko, eta 
operazio horiek EAEko garapen ekonomikorako Interes Estrategikotzat hartu behar dira. 
Eibarko Gune Funtzionalean zehaztu egiten dira "Jarduera Ekonomiko Orokorreko 
Poligonoen Sare" tipologian kokatzen diren zenbait jarduera, nahiz eta poligono horietako 
bat ere ez egon Eibarko udalerrian, eta hurbilenak hauexek dira: 
 
• Albitxuri Eskualdeko Poligono Berria (Elgoibar): 20 Ha. 
• Mallabia Eskualdeko Poligono Berria: 20 Ha. 

Hiri erdiguneetan egingo diren eraikin ugariko Ekipamendu Komertzial Handien araudi 

urbanistikoa, udal Plangintzak zehaztuko du. Ekipamendu Komertzial Handiek, gainerako 
tipologiakoekin batera (hau da, bai gune zaharkituak birmoldatzeagatik, bai industri espazio 
hutsak bete edo lursailak eman izanagatik zabalguneetan ezarritako EKHek, edo herrien 
kanpoaldean ezarritako EKHek), izango duten araudi urbanistikoak ondorengo arautegia bete 
beharko du: 
 
• Haien kokapena eta tamaina EAEko udalerri sailkapen batek arautzen ditu. Eibarko Gune 

Funtzionalean, Eibar eta Elgoibarko udalerriak "B" kategorian daude: Eskualde 
Erdiguneko Udalerriak. Udalerri horietan, plataformaren gehienezko azalera garbia 
40.000 m2-koa da, eta eraikitako sabaiaren gehienezko azalera 13.000 m2-koa. 

 
 
2.1.5.- Ingurune naturalaren eta landa eta basoaren LPSa  
 

LPS honek ondorengo antolamendu kategoriak zehaztu ditu Eibarko Udalerriaren Lur 
Urbanizaezinarentzat: 
 
• Nekazaritza, Abeltzantza eta landazabala: hainbat jardueratako lurrak biltzen ditu. LPSk 

Trantsizioko Landa Paisaia azpikategorian sartu ditu Eibarko lurrak, ahalmen agrologiko 
txikiko lurrak alegia. Zonalde hauetarako, arau orokorra Landa Azalera Erabilgarria 
mantentzea da, eta, era berean, lurren landa ahalmenari eustea. 

 
• Mendia: kategoria honetan zuhaitzak, zuhaixka erako espezieak, eta sastrakak dituzten 

landa lurrak sartu dira, betiere kontuan hartuta ez direla laborantzako edo herrietako 
parke eta lorategietako lurrak. 

 
 Basokoa: zuhaitzak izaten jarraituko duten lurrak. 
 Mendi Urria: zuhaitzik gabeko, edo zuhaitz urri edo degradatutako lurrak. 
 Mendiko Larreak: kota altuko soropil arrasoak, urtaroko abere ustiapen intentsukoak.  
 Harkaitz Multzoak: hormatzar handi arrokatsuak. 
 Ingurumen Hobekuntza: zonalde degradatuak, lur gutxikoak edo higadura 

izandakoak. 
 Lurgaineko Uren Babesa: ibaiak eta errekak, eta haien babes zonaldea. 

 
LPSk higadura izan dezaketen guneak gehitzen ditu, eta gune horiek, beren ezaugarri 

litologikoengatik eta erliebearengatik, higadura izateko arrisku handia duten eremuak biltzen 
dituzte. Eremu horietan, landarediari eustea edo, urria denean, sartzea proposatzen da.  
 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 

27 

INGUMENAREN GAINEKO ERAGINA NEURTZEKO AZTERKETA BATERATUA

 
2.1.6.- Etxebizitza publikoa sustatzeko lurzoruaren LPSa  
 

Lurraldeko Plan Sektorial honek, Aurrerapen fasean, bizitegi lurzorua antolatzeko eredu 
gisa, Lurraldeko Plan Partzialaren Aurrerapen dokumentua hartu du. LPSk proposatzen du 
Eibarko udalerriak lehentasuna izatea babes publikoko etxebizitzen lurzorua antolatzeko, 
sustatzeko eta kudeaketa urbanistikoa egiteko, eta, horrekin batera, daukan bizitegi parkea 
zaindu, hobetu eta berreskuratzeko oinarrizko politika bat egitea, eta urbanizatzea eta 
garatzea horretarako erabiliko diren lurzoruak. Neurri horiez gain, Planak Eibarko gune 
zaharkitu eta degradatuak berritzeko, birmoldatzeko eta eraldatzeko, politika zehatz bat 
egitea proposatu du. 
 

Politika berezien artean, LPSk proposatzen du sustatzea, Eibarren, etxebizitza hutsak 
alokatzeko eta kalifikatutako lurrak kudeatzeko eta garatzeko politikak (Txonta), eta 
bultzatzea, bestalde, berreskuratzeko eta/edo eraldatzeko operazioak (Alfa, Txonta, Asua-
Erreka, Errekatxu, Ardantza eta Electrolitos). Udalerrian Babes Ofizialeko 900 etxebizitza 
egitea (16 urtean) proposatu du LPSk, eta, horietatik, 178 jada kalifikatuta zeuden (2000). 
 
 
2.1.7.- Euskal kultur ondarearen LPSa 
 

Euskal Kultur Ondarearen LPSk udal plangintzari buruzko zenbait zehaztapen egin ditu: 
 
1.- Plangintzak araudia, orokorki nahiz zehazki, betetzeko, eremuka zatituko du lurraldea, 

eta, horretarako, Kultur Intereseko Guneak ezarriko ditu, eta horien mugak bat etorriko 
dira ondasun higiezinenekin.  

 
2.- Plan Nagusiak LPSren dokumentuetara egokitzean, aurreikusi egingo da, Antolamendu 

Kategorien barruan, lurzoruen edo kultur intereseko guneen kalifikazioa, bai Hiri 
Lurzoruan eta Lurzoru Urbanizagarrian, bai Lurzoru Urbanizaezinean, eta kalifikazio 
hori bat etorriko da LPSren 2.2. epigrafeak dakarren kategorizazio nagusiarekin, eta, 
hartara, honako zonaldeak bereiziko dira: 

 
• Eraikin eta Monumentuen Espazioen zonaldeak. 
• Eraikitako Monumentu Multzoen zonaldeak (MME). 
• Ustezko Arkeologia zonaldeak (UAZ). 
• Arkeologia zonaldeak (ZA): (ZA-1) Kobazuloetako historiaurreko santutegiak, (ZA-

2) Herrixkak, (ZA-3) Beste Aztarnategiak edo tokiak. 
 

Hiri kalifikazio hau aipatutako babes guneetarako plangintzaren gainekoa izango da, 
eta, kontraesanik balego, bera izango litzateke nagusi, eta antolamendutik at geratuko 
lirateke bai LPSk debekatutako erabilerak, bai ondasunak babestearekin bat ez datorren 
plangintzako edozein zehaztapen. 

3.- Udal plangintza LPSra egokitzeak, gainera, honako edukiak sartzea ekarriko du: 
 

a.- Hiri legediak hala aginduta, babestu beharrekoak diren ondasunak zehatz identifikatu, 
Kultur Ondare Higiezinaren Katalogoaren bidez. Katalogoa LPSren zerrendaren 
arabera egingo da, behin-behineko eta behin betiko mugak adieraziz, eta, era berean, 
ondasunen oinarrizko babes mailen kategorizazioa agertuko du: Kalifikatuak, 
Inbentariatuak, Aurrekalifikatuak, Aurreinbentariatuak, Kalifikagarriak, 
Inbentariagarriak eta Bertakoek Babestekoak. 

 
b.- Babes Erregimenak ondoko edukiak, gutxienez, garatu: 

 
• Lurzoruaren erabilera eta babestu beharreko elementuen erregimena. 
• Arkeologia lanetako eraikuntza jardueren erregimena. 
• Partzelazio erregimena. 
• Esku-hartze zuzeneko erregimena. 
• Garapen plangintzako erregimena. 

 
c.- Zonaldeen, eta are inguruneen, behin betiko mugak zehaztu, beharrezkoa edo 

komenigarria denean haiek definitzea, zuzentzea eta arautzea. 
 
 
 
2.2.- BESTE PLAN ETA LEGEDI BATZUEN ERAGINA AZTERKETA HONETAN 
 
 
2.2.1.- Uraren Legea eta jabetza publiko hidraulikoaren araudia 
 

29/85 Uraren Legeak, eta berau garatzen duten Araudiek, aldaketa batzuk izan dituzte, 
eta aldaketa horiek 1/2001 Errege Lege Dekretuak, uztailaren 20koak, jaso eta Uraren 
Legearen Testu Bateratua onartu zuen. 
 

Lege horretan, urek, ohiko ur goraldietan, estaltzen dituzten lurrek egindako ibilguak 
zehazten dira. Ibilguen ibaiertzak publikoak erabiltzeko eremuak dira, eta 5 m-ko zabalera 
izan behar dute. Lege horrek polizia gunea ere, hau da, 100 m zabalerako hegalek osatzen 
duten gunea, finkatzen du, eta bertan egingo diren lur erabilera eta jarduerak mugatuta daude. 

2.2.2.- 60/2000/CE Uraren Zuzentarau Markoa (UZM), Hidrologia Plan Nazionala 

eta III Ipar Hidrologia Plana  
 

Uraren Zuzentarau Markoak (UZM) egoera ekologikoaren bost kalitate maila bereizten 
ditu: Oso Ona, Ona, Moderatua, Kaskarra eta Txarra. Zuzentarauaren irizpideen arabera, 
zaindu egin behar dira Osa Ona eta Ona maila duten ur masak, eta lortu egin behar da besteek 
Ona maila, behintzat, iristea. UZMk dio, gainera, gizakiaren eragin handiaren ondorioz oso 
aldaketa nabarmenak izan dituzten ur masa batzuk, ezingo direla teknikoki eta/edo 
ekonomikoki beren onera ekarri. Ur masa horientzat, beren ahalmen ekologikoa kalkulatu 
beharko da, eta, ez dutenentzat, hori izango da helburua. UZMren iritziz, "egungo egoera edo 
ahalmen ekologikoa ezin da kalitate gutxiagoko mailara jaisten utzi". Hori dela eta, garatu 
beharreko azpiegiturak eta hiri lanak egiterakoan, saihestu egin behar da kanalizatzea, 
estaltzea, betetzea, eta ibilguen egitura, barne hartuta ibaiertzena eta isurbide handiko gune 
urpegarriena, aldatzea. Eibarko udalerriaren kasuan, Ego ibaia aztertu da, eta berau "oso 
aldatuta dagoen ur masa" kontsideratu da. Ibilgu horren ahalmen ekologikoari "Txarra" maila 
ezarri zaio. 
 

Estatuko legediak eta 2000/60/CE Uraren Zuzentarau Markoak, Hidrologia Plan 
Nazionala eta III Ipar Hidrologia Plana erabiltzen dituzte finkatutako helburu orokorrak 
lortzeko. III Ipar Hidrologia Planean, ibilguentzako kalitate helburuak adierazten dira. 
Indarrean dagoen plan horretan, Ego Ibaiaren kalitate helburua, luzaroan, "Salmonidoak" eta 
"A3" mailak lortzea da. 
 
 
2.2.3.- Gune urpegarrien gaineko legedia 
 

Jabetza Publiko Hidraulikoaren (JPH) araudiaren 14.3 artikuluak gune urpegarritzat 
jotzen ditu ez-ohiko uraldiek urperatutako guneak, eta gune horiek, 500 urte barruko maila 
teorikoak mugatzen dituzte, epe hori baita guneak beren onera itzultzeko estatistikak ematen 
duena. Ibilgu bakoitzeko Hidrologia Planak adierazi egin behar ditu azterketa, jarduera eta 
lanei buruzko irizpideak, uholdeek, uraldiek eta beste hidrologia fenomeno batzuek eragiten 
dituzten kalteak saihesteko eta aurreikusteko.  
 
2.2.4.- Euskal Herriko lurzoruaren kutsadura ekidin eta zuzentzeari a 
 

1/2005 Legea, otsailaren 4koa, EAEko lurzoruaren kutsadura ekidin eta zuzentzeari 
buruzkoa, 2005eko maiatzaren 16an sartu zen indarrean, hau da, EHAAn (32. zk., 2005eko 
otsailaren 16koan) argitaratu zenetik hiru hilabetera. 
 

Legeak hirigintzako espedienteak izapidetzerakoan duen eraginari erreparatuz gero, 
honako alderdi hauek azpimarratu behar dira: 

• 1/2005 Legearen 17. artikuluak dioenaren arabera, “Euskal Autonomia Erkidegoko 
ingurumen-organoari dagokio lurzoruaren kalitateari buruzko adierazpena egitea, titulu 
honetan araututako prozedurarekin bat etorriz, hurrengo gorabeheratakoren bat gertatzen 
denean: 

 
a) Kutsa dezakeen jardueraren edo instalazioren bat duen edo izan duen lurzoruan 

jardueraren bat instalatu edo handitzen denean. 
b) Lurzorua kutsa dezakeen jardueraren edo instalazioren bat izan duen eta egun 

jardunik gabe dagoen kokapenen batean lurrak mugitzeko proiektuak gauzatzen 
direnean. 

c) Lurzorua kutsa dezakeen jardueraren edo instalazioren bat behin betiko bukatu edo 
ixten denean. 

d) Kutsa dezakeen jardueraren edo instalazioren bat duen edo izan duen lurzoruaren 
kalifikazioa aldatzen denean. 

e) Lurzoruaren jabe edo edukitzaile diren pertsona fisiko edo juridikoen kabuz, kutsa 
dezakeen jardueraren bat egiten denean (...)”. 

 
• 17. artikuluak, halaber, honako hau ere adierazten du: “(...) 5.- Artikulu honetako 

lehenengo paragrafoko d) idatz-zatian jasotako kasuan, lurzoruaren kalifikazio-aldaketa 
behin betiko onartu baino lehen, ingurumen-organoak eman beharko du lurzoruaren 
kalitateari buruzko adierazpena, sustatu duen udalak aurrez eskatuta (...)”. 

 
• Aurrerago, artikulu horrek berak honako hau ezartzen du 8. epigrafean: “Lege hau 

indarrean sartu baino lehen eskatuak ez badira behintzat, erabat deusezak izango dira 
lurzoruaren kalitateari buruzko adierazpena egiteko prozedura aurrez bete gabe 
emandako lizentzia, baimen eta gainerako ebazpenak, prozedura hori bete beharrekoa 
denean.” 

 
• 18. artikuluak, “Aldez aurreko kontsulta eta informazioari” buruzkoak, honela dio: “(...) 

ingurumen-organoari bertan zehaztutako jarduerak burutzeko asmoaren berri eman 
ondoren, jarduera horien sustatzaile diren pertsona fisikoek zein juridikoek aldez aurreko 
kontsulta egin ahal izango diote ingurumen-organoari informazioa eman diezaien 
lurzoruaren kalitateari buruzko adierazpena egiteko betekizun tekniko eta juridikoez eta 
Ingurumen-organoak gehienez hilabeteko epean eman behar die informazio sustatzaile 
diren pertsona fisiko edo juridikoei, artikulu honetako lehenengo paragrafoan 
aipatutakoarekin bat etorriz (...)”. Epe hori igaro eta ingurumen arloko organoak ez badu 
beren beregi erabakirik eman, sustatzaileak 19. artikuluan xedatutakoarekin bat etorriz 
jokatuko du (artikulu horretan, lurzoruaren kalitatea adierazteko prozeduraren hasierari 
buruzko xehetasunak jasotzen dira). 

 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 

31 

INGUMENAREN GAINEKO ERAGINA NEURTZEKO AZTERKETA BATERATUA

 
2.2.5.- Zarataren kontrako legea 

 
Europako Elkarteak ekainaren 25eko 2002/49/EE Zuzentaraua onartu zuenez ingurune-

hotsaren edo zarataren neurketa eta kudeaketari buruzkoa (Ingurune-hotsaren Zuzentaraua), 
eta hori kide diren estatu guztietan ezarri beharrekoa denez, azaroaren 17ko 37/2003 Legea 
egin da, Zarataren kontrakoa, arautu eta autonomia erkidegoaren legedian txertatu behar 
dena. 

 
Kutsadura akustikoari aurrea hartzeko eta kutsadura hori zuzentzeko, Legeak dio 

"lurralde-plangintzak eta hirigintza-planeamenduak, lurraren edozein sailkapeni ekiterakoan, 
planeamendua onartzerakoan edo  antzeko neurriak hartzerakoan, kalitate akustikoaren 
helburuak beti eduki behar dituzte kontuan". Aldi berean, prebentzio-ekintza gisa, legeak 
hauxe ezartzen du: "Inmisio-indizeek ez badituzte betetzen legokeen gune akustikoei aplika 
dakizkiekeen kalitate akustikoaren helburuak, debekatuta dago etxebizitza, ospitale-erabilera, 
hezkuntza-erabilera edo kultura-erabilerarako eraikinak jasotzeko lizentziak ematea  
salbuespenak salbuespen."  

 
Legeak, bere 6. artikuluak hauxe ezartzen du: "lege honen xede diren gaien inguruko 

ordenantzak onartzea udalei dagokiela." Aldi berean, udalek, dituzten ordenantzak eta 
hirigintza-planeamendua lege honen xedapenetara eta bere garapen-arauetara  egokitu 
beharko dituzte". Area akustikoen motak ezartzen dira (7. artikulua) eta legeak dio 
Gobernuak zehaztuko dituela area akustikoko mota ezberdinei aplika dakizkiekeen kalitate 
akustikoaren helburuak, zarata-botatzearen eta zarata-inmisioaren neurketak kontuan hartuta, 
biztanleriak duen zarata-maila, zaratapean dagoen ondare historikoa... (8. artikulua). Aldi 
berean, etxebizitza, ospitale, hezkuntza edo kultura-erabilerarako eraikinek barruko alde 
bizigarriari aplika dakizkiokeen kalitate akustikoaren helburuak finkatuko ditu. 
 
 
2.2.6.- Agenda 21 
 

Nazioarteko erreferenteek bultzatu egin dute, Ríoko Adierazpenean oinarrituta, esku 
hartze prozesu bidez udal planen idazketa lanak indarrean jartzea udalerrietan, garapen 
iraungarria lortzeko. 
 

2001. urtean, Agenda 21 Eskualde Batzordea (Deba Barrena) sortu zen, udal bakoitzeko 
tekniko eta politikariek osatuta; eta, hurrengo urtean, herritarrek esku hartuta, Eskualdeko 
Ingurumen Foroa sortu zen. 2002ko maiatzean Udaltalde 21 "Debabarrena" sortzeko 
hitzarmena sinatu zen, eta, talde hura, eskualdeko udalerriek, "Debegesa" Garapen 
Agentziak, Gipuzkoako Diputazioak, eta Lurralde Antolaketa eta Ingurumeneko 
Departamentuak, IHOBE elkarte publikoaren bidez, osatu zuten. 

Taldea eratu zenetik 2003ko amaiera arte lana sendo egin zen, eta horren emaitza, Deba, 
Eibar, Ermua, Mallabia, Mutriku eta Soraluze herriak Udalsarea 21 Iraunkortasunerako 
Euskal Udalerrien Sareko kide izatera heldu ziren 2003ko abenduan sarea hedatu zenean. 

 
Marko horren barruan egin da "Eskualde Diagnostikoa", eta, horrez gain, baita 

udalerrietako diagnostikoak ere, besteak beste, "Eibarko udalerriaren ingurumen 
Diagnostikoa". Dokumentu horretan, Eibarko ingurumen ezaugarrien azterketa sakon bat 
egin da, eta, horren ondoren, Ekimen Planak hasi dira egiten, eskualderako nahiz 
udalerrietarako. 
 

2003ko otsailaren 20an Eskualdeko Agenda 21 Batzordean aurkeztu zen Eskualderako 
Ekintza Planaren zirriborroa. Dokumentu horren arabera eta udal diagnostikoetan oinarrituta, 
udalerri bakoitzeko Ekintza Planak zehaztu ziren hurrengo aldi baten. 
 

Prozesu horren barruan, datozen hilabeteetan udalerriaren mapa akustiko bat egingo da, 
eta, bertan, zonalde bakoitzeko soinu mailak agertuko dira. Horretan oinarrituta, HAPNk, 
dagozkien ordenantzen bidez, neurri bereziak zehaztuko ditu, finkatuta dauden maila 
akustikoak gainditzen dituzten edo gaindi ditzaketen guneek eragiten dituzten efektuak 
murrizteko, Gipuzkoako Foru Diputazioaren Garapen Iraungarrirako Departamentuak 
idatzitako Ingurumen Eragineko Aurretxostenak dioenaren arabera. 

 
 
2.3.- ERKIDEGOAN, ESTATUAN, EUROPAN ETA NAZIOARTEAN EZARRI 

DIREN INGURUMEN HELBURU ETA KONPROMISOAK, HAPNK NOLA 
LANDU DITUEN AZTERTU  

 
Europar Batasunean orain dela hamarraldi bat baino lehenago hasi ziren urratsak ematen 

hiriko ingurumenari buruzko europar politika lantzeko.  Hiriko ingurumenari buruzko 
1990eko Liburu Berdeak (COM(90)218 amaiera) hiriko ingurumenak zituen erronka guztien 
deskribapen zehatza eta etorkizunari begirakoa aurkeztu zuen. 1991ean sortu zen Hiriko 
Ingurumenari buruzko EBren Adituen Taldea. 1993. urtean hiri iraunkorren aldeko proiektua 
martxan ipini zen. 1996. urtean, EBko aditu talde batek "Hiri iraunkor europarrak" izeneko 
txostena egin zuen, hiri-kokapenei buruzko garapen iraunkorraren printzipioak edo 
hatsarreak mintzagai eta hizpide dituena. 

 
Geroztikakoak dira "Europar Batasunarentzako hiri-politikaren alde" (COM(97)197 

amaiera) eta "Hiri-garapen iraunkorrerako jarduera esparrua Europar Batasunean" (COM(98) 
605 amaiera). 2001. urtean EBko aditu taldeak "Hirilurraren erabilera iraunkorrago baten 
alde" izeneko txostena egin zuen.  Europako Batzordeari ematen zaizkion gomendioak bere 
politika eta ekintzei begira". Aurrekari guzti horiek azkenean "Hiri-ingurumenari buruzko 
estrategia tematikoaren alde" dokumentuan laburbildu dira (COM(2004)60 amaiera), 
tokietako hirigintza-planeamenduetan iraunkortasunezko irizpideak sartzea sustatzen duena. 

Aipatutako erreferentziak, eta nazioarteko konpromisoetatik jasotakoak (1992ko Ríoko 
Adierazpena), zehaztu egin ditu Euskal Autonomia Erkidegoko Ingurumen Programa 
Markoak (2002-2006). Programa honen 4. helburuak, "Lurralde Oreka eta Mugikortasuna", 
dio "sendotu lurralde orekatuago eta iristerrazago bat, ahalbidetzeko interes orokorreko 
jarduera sozial eta ekonomikoak gauzatu daitezen, eta, aldi berean, zaintzeko landa, herri 
eta kostaldeen ondarea, dibertsitatea, aberastasuna eta erakargarritasun natural eta 
kulturala". Era berean, konpromiso batzuez gain, hiru helburu nagusi finkatzen ditu: 
lurraldearen erabilera iraungarria lortu, hainbat erabilera eta jardueratarako (bizitegikoak, 
jarduera ekonomiko eta aisialdikoak) garapen iraungarria erdietsi, eta, azkenik, bereizi 
garapen ekonomia eta garraio motordunen gero eta eskaera handiagoa. 

 
Eibarko Plan Nagusiak jaso egin du, oro har, hiri garapen iraungarriaren filosofia, hau 

da, "lurraldea eta ingurumena taxuz erabiltzea, eta horrek bateragarri egin behar ditu, batetik, 
hazteko beharra, eta, bestetik, zaintzea baliabide naturalak eta paisaia, arkeologia, historia eta 
kultur baloreak, oraingo eta ondorengo belaunaldien bizi kalitatea bermatzeko". 

 
HAPNren proposamenen artean, azpimarragarria da hiri espazio zaharkituak lehenera 

ekarri eta berrerabiltzekoa, bazterrean utziz garapen berrietarako lurzoru berriak agortzekoa. 
Alde horretatik, dentsitate baxuko bizitegi garapenerako Aurrerapen Dokumentuan sartu 
ziren proposamenak (Txara, Arrajola) atzera bota ditu HAPNk. Beste ekimen aipagarri bat, 
hiriguneko erabilerak bateratzea eta nahastea da, garraioaren beharra murrizteko edo 
babestutako espazioak sortzeko, Espazio Libreen Sistema Orokorraren ildoari jarraituz, eta 
horrek ahalbidetu egingo du baliabide naturalen eta paisaiaren baloreak babestea, bai landa 
eremuetan, bai hiri kanpoaldean. 
 

Ondorengo ataletan, Plan Nagusiak proposatu dituen jarduera aipagarrienen balorazioa 
egin da, eta, horietan, aipatutako irizpideen onarpen maila ezberdinak jaso dira. 

3.- PLAN NAGUSIAK LANDUTAKO INGURUMEN ANALISI, 
DIAGNOSTIKO ETA BALORAZIOA 

 
 
3.1.- AZTERKETA EREMUAREN DEFINIZIOA. KOKAPENA 
 
 
3.1.1.- Azterketa eremua 
 

Azterketa eremua Eibarko udalerria da, udalaren Lurralde Antolamendurako Plan 
Nagusiak agintzen duena, eta, bertan oinarrituta, Ingurumen Eraginaren Ebaluazio Azterketa 
egin da. 
 
 
3.1.2.- Kokapena 
 

Eibarko udalerria Gipuzkoako Lurralde Historikoan dago, mendebal muturrean, muga 
Bizkaia duelarik. Eibar, Deba Barreneko Eskualdearen hiri nagusia da, eta baita izen bereko 
Gune Funtzionalarena ere. Iparraldean, Mallabia, Markina-Xemein eta Elgoibar ditu; 
ekialdean, Elgoibar eta Soraluze; hegoaldean, Bergara eta Elgeta; eta mendebaldean, 
Zaldibar eta Ermua. Ekimen eremua kokatzeko IA-01KO Planoa kontsulta daiteke. 
 

Eibarko udalerria Gipuzkoako Foru Diputazioaren ondorengo orriek jasotzen dute 
(1:5000 eskala): KSI, KSII, KSIII, KSIV, KRI, KRII. Udalerriaren azalera, 2.474 Ha dira. 
Herria 120 metroko kotan dago, Ego ibaiaren bailaran, bailara estua, sartua, eta orografia 
malkartsukoa izanik. Herriaren erdigunea Urko-Akondia-Arrate mendiek inguratzen dute 
iparraldean, eta Laupago-Galdaramiño-Illordo mendiek hegoaldean. 
 
 
 
3.2.- INGURUNE FISIKOA 
 
 
3.2.1.- Klima 
 

Eibarko udalerriak Epel ozeaniko izeneko klima du. Ezaugarri nagusiak hauek dira: 
tenperatura bitarte eskasa, urteroko prezipitazioak 1.000 mm ingurukoak izaten dira, haize 
handi samarrak, eta askotan ekaitzak, hodei ugari, eta, horren ondorioz, intsolazio baxua. 

3.2.2.- Geologia 
 

Azterketa, Kantauriko arroaren "euskal arku" barruan kokatzen da, erdi-ekialdeko 
sektorean. Azterketak landu dituen mota litologiko nagusien ezaugarriak eta arazoak 
ondokoak dira:  
 

Kuaternarioko litologiak. Material berriak eta sorrera ezberdinekoak dira, hala nola, 
hondarrak, lohiak, legarrak eta buztinak. Sorreraren arabera, hainbat kategoria egin daitezke:  
 

 Ibai Kuaternarioa: Finkatu gabeko materialak, heterogeneoak. Iragazkortasun ertain-
altua. Metaketa alubialak hiri gune azpian. Ezpondak, oso ezegonkorrak. Uholdeek eta 
putzuek eragiten dituzte ohiko arazoak. 

 
 Hegal edo kolubioi metaketak: Finkatu gabeko materialak, heterogeneoak. Zulagarriak, 

ezponda ezegonkorrak. Deformazio prozesu ugari irristaketengatik. Ohiko arazoak lurrak 
eramateko ahalmenek eta hegalen ezegonkortasunak eragiten dituzte. 

 
 Betetze artifizialak: Sorrera heterogeneoa duten finkatu gabeko material detritikoek 

betetako zabortegiak edo hondakindegiak. Erraz zulatzekoak. Oso irristakorrak, lur 
naturalean oinarri sendorik ez dutelako. Ohiko arazoak putzuak, karga ahalmena eta 
ezegonkortasuna dira. 

 
Harri karbonatatuen artean, tuparriak, tupakareharriak eta kareharriak daude, eta Urko 

mendiaren ipar eta ipar-ekialdeko hegalak osatzen dituzte. Ipar-ekialdeko hegalean, mota 
litologiko honek tupa nahasketa du, eta, harrobietan, ustiatu egin izan da. Eibarko 
erdigunearen ipar eta hegoko hegalak ere osatzen ditu. Tupa estratifikatuek ipar-
ekialde/hego-ekialde banda osatzen dute, udalerriaren erdigunean. Azkenik, tupakareharriek 
eta kareharriek, tupa paketeekin, Urko mendi gaina osatzen dute. 
 

 Tupak, tupakareharriak eta kareharrien arteko alternantzia: Hondakin eta kolubio lurrak. 
Gogortasun ertain-altuko arroka. Karga altuko ahalmena. Material iragazgaitza. Ohiko 
arazoak irristaketek eta maldetako etenaldiek sortzen dituzte. 

 
 Estratifikatutako tupak: Oro har, hondakin lurrak, buztintsuak. Gogortasun ertaina. 

Lurrak eramateko karga ahalmen ertain-altua. Ezpondek malda moderatu-altua onartzen 
dute. Iragazgaitza. 

 
 Tupakareharriak eta kareharriak tupa pakete puntualekin (kareharri ezpuruak): Hondakin 

lur buztintsuak. Arroka gogorra, normalean. Lurrak eramateko karga ahalmen altu-
ertaina. Malda handiko ezpondak onartzen ditu. Iragazkortasun baxua. Azaleko 
karstifikazioa tarteka. Ezegorkortasun handia tarteka. 

Harri bolkanikoak ere ageri dira, eta Arrateko gune bolkanikoa osatzen dute, udalerriaren 
ipar-ekialdean. Harri bolkaniko piroklastikoak eta koladetan. 
 

 Harri bolkaniko piroklastikoak: Harri gogorra, karga ahalmen handikoa. Iragazgaitza. 
Hegaletan desitxuragarria, narraste sakonarengatik. Ezponda altuak eta malda handikoak 
onartzen ditu. Aldapa biziak. 

 
 Harri bolkanikoak koladetan: Harri gogorrak, karga ahalmen handikoak. Iragazkortasun 

txikiko materiala. Bloke jausiak. Malda biziko eta altura handiko ezpondak onartzen ditu. 
 

 Harri igneoak: Harri gogorrak, karga ahalmen handikoak. Egonkortasun arazorik 
gabekoak. Malda biziko ezpondak onartzen ditu. Barne haustura. 

 
Interes geologikoko osaketa garrantzitsuenak honako hauek dira: Urkoko Tolestura, 

Ixuako Ebakidura, Eibarko Tolesturak eta Maltzagako Kolada Trakitikoak. Lau osaketek 
hauskortasun maila baxua dute, eta balorazio baxua dute lehen hiru kasuetan, eta ertaina 
Maltzagako Koladetan. Gaur egun, ez dago larrialdietako neurririk, eta ezta erabilera 
berezirik ere babesteko.  

 
Mota litologikoak, eta interes litologikoa duten puntuak, IA-02LI Planoa: Litologia 

delakoan kontsulta daitezke. 
 
 
3.2.3.- Geomorfologia 
 

Bertako osaketa geomorfologiko garrantzitsuenak hauek dira: 
 

 Ibai osaketak, bailara eta ibarretako alubialek osatzen dituzte. 
 Hegal osaketak: osaketa kolubialak, metaketek edo biltegiek osatzen dituztenak 

(blokeak, jausiak, lokatz koladak), edo higidura prozesu aktiboa duten osaketak 
(hasierako pitzadura, higakinak dituen erlaitza, higidura prozesu aktiboko guneak). 

 
Osaketa geomorfologikoak IA-03GE Planoa: Geomorfologiko delakoan kontsulta 

daitezke. 
 
 
3.2.4.- Maldak 
 

IA-04MA Planoan, zortzi multzotan bilduta, lurraren hainbat malda mota agertzen dira, 
portzentajetan adierazita, eta horiek aukeratu dira aztertu den lurraldearen erabilera ohikoenei 
begira, eta erabilera horietarako mugak kontuan hartuta. 

3.2.5.- Hidrologia 
 
3.2.5.1.- Sare hidrografikoa 
 

Drainatze sarea IA-05HI Planoa: Hidrologia delakoan kontsulta daiteke. Udalerriaren 
azalera bi Hidrologia Unitatetan banatzen da. Eibarko udalerriaren %80, gutxi gorabehera, 
Debako HUri dagokio. Artibaiko HUk, bestalde, udalerriaren %20ko urak drainatzen ditu, 
ipar-mendebaleko muturrean. 
 

Debako UHk 533,8 km2-ko azalera du. Arro honetako ibai nagusia Deba ibaia da, eta 
ibilguak 60,31 km luzera du. Eibarko hiri erdigunea eta udalerriaren zati handi bat, 17 km2 
gutxi gorabehera, Ego ibaiaren azpiarroan kokatuta daude, hau da, Deba ibaiaren ezker 
aldeko ibaiadarrean. 
 

Ego ibaiak 42,01 km2-ko arroa du, eta ibilguaren luzera 14,1 km-koa da. Deba ibaian 
isurtzen ditu urak, Ermua eta Eibarko erdiguneak zeharkatu ondoren. Bokalean, Maltzagan, I 
maila du LPSren ibai zatien antolaketaren arabera, eta 3. lekua Strahlerren antolaketa 
hierarkikoaren arabera. Ego ibaiaren adar nagusiak dira: 
 

• Pagei edo Matsaria Erreka, 2,7 km2-ko azalera. 
• Gorosta Erreka, 2,9 km2-ko azalera. Bailararen beheko aldea zabortegi gisa erabili 

izan da. Berriro erabili da Azitaingo industri Poligonoa eraikitzeko, eta bere 
ibilgua desbideratu eta zuzendu egin da. 

• Unbe Erreka, 1,2 km2. Kanalizatu eta desbideratu egin da, zabortegi gisa erabili 
izan delako. Zabortegia itxi egin da, eta kirol gune gisa erabiltzen da. 

• Txonta Erreka, 2,1 km2. Kanalizatuta dago, eta industri garapenerako estali egin 
da. 

• Murrategi Erreka, aurrekoaren ekialdean, drainatzeko 1,9 km2 dituela. 
 

Beste ibai ibilgu batzuk daude, Ego ibaiaren adarrak direnak, eta 1 km2 baino gutxiagoko 
errekak osatzen dituzte. Horien artean daude: Abauntzaga, Amaña, Arana, Ardantza, 
Arginao, Artegialdeko, Asua, Errialtzu, Galartza, Ibur, Ipuruagako, Katamengako, Oregi, 
Sansaburu eta Zubiaga Errekak. 
 

Udalerriaren ipar-ekialdeko mugan Saturixo Erreka errekatxoa dago, eta honek urak 
Deba ibaira isurtzen ditu zuzenean. Bere drainatze arroa 4,2 km2-koa da. 
 

Udalerriaren iparraldean, eta Artibaiko Hidrologia Unitatearekin bat eginda, hainbat 
erreka txiki daude, eta Urko ibaiaren goi-ibarra osatzen dute. Urko, Artibai ibaiaren adar bat 
da, eta izen bereko Hidrologia Unitatearen ibai nagusia. Urko ibaiak 34,7 km2-ko azalera du, 
eta arroaren luzera 11,2 kilometrokoa da. Artibai ibaian isurtzen ditu bere urak, Markina-
Xemeingo hiri erdigunean. Bere bokalean I maila agertzen du, LPSren ibai zatien 
antolaketaren arabera. 

3.2.5.2.- Ibilguen tipologia eta ezaugarriak 
 

Ego ibaia, Maltzagako bokaletik Ermuko hirigune amaieraraino, erabat aldatuta dago. Ia 
ibilbide osoan estalita doa, eta hormigoizko horma bertikal bidez kanalizatuta dago. Horrek 
guztiak degradatu egin ditu bere ibaiertzak, eta orain berreskuraezinak dira. 

 
Gauza bera gertatzen da Ego ibaian urak isurtzen dituzten erreken ibilgu baxuetan. 

Erreka hauek, Eibarko erdigunea zeharkatzean, estalita doaz ia ibilbide osoan, eta agerian 
dauden erreka urriak izugarri aldatuta daude. 
 
 

 
 

1. Argazkia: Gorosta Erreka, Azitaingo poligonoan, kanalizatuta bere ibilgu baxuan. 
 

Aipatutako erreken iturburuek basoak zeharkatzen dituzte. Oro har, zuhaitz ugari dute, 
zuhaitz landaketak ibilguetaraino zabaltzen diren zonaldeetan izan ezik. 
 

Urko ibaia bere ibilgu altuan, eta bere ibai adarrak, oso sartua dagoen malda handiko 
leku batetik jaisten dira, baso ugari, koniferoak batik bat, zeharkatuz. Ibaiertzek zuhaitz asko 
erakusten dute, oro har. Hala ere, konifero landarediak ibairaino iristen dira askotan, eta 
horrek eragina izaten du ibaiaren bertako landaredian. 

Legarren egitea proiektatu den N-634 errepidearekiko lotura eta trazadura bizitegi-

zonaren eremutik gertu geratzen direnez (gutxi gorabehera 70 m-ra), ziurrenik eremuaren 
kalitate akustikoa murriztu egingo da. Proiektuaren fase honetan ikus daitekeenari jarraiki, 
azpiegitura honen trazadura oso gertu dago Legarre eta Amaña auzoen goiko aldetik. 
Trazadura-proiektuak ingurumena zaintzen duela bermatzeko programaren esparruan, 
dagokion ingurumen-inpaktuaren azterlanak azpiegitura horren soinu-inpaktua aztertzea 
aurreikusten du; horretarako, neurketak egingo dira hiri-bilbearen zati ezberdinetan eta 
inpaktua minizatzeko kasuan kasuko neurri zuzentzaileak ezarriko dira. Azterlan horretarako 
aukeratu diren neurketa-puntuetariko bat Legarre-Arrajolan egingo diren eraikinen sektorea 
da eta, beraz, alderdi hori kontuan hartu beharko da sektorearen garapen-plangintza 
idazterakoan. Bestalde, sektorearen gainerakoa, azpiegituraren eta Amaña-Legarre auzoen 
arteko zatia, espazio libre gisa erabiliko da eta hori lagungarria izan daiteke N-634 
errepideko trafikoak sortzen duen kutsadura akustikoa nolabait arintzeko. 
 

Hiri-bilbearen ertzean egingo diren amaierako parkeei esker, bi auzoetako biztanleek 
aisirako gune gehiago izango dituzte. 
 
 
5.3.3.4.7.- Eragin sozioekonomikoa  
 

Proposatutako antolamenduak ez du eragin sozioekonomiko nabarmena, sektorean 
etxebizitza-kopuru txikia garatu baitaiteke. Hiri-inguruko parkeetarako gordetako zonetan 
biztanle askok erabilera mistoko (nola etxeko hala aisiako erabilerako) baratze txikiak 
dituzte. Erabilera hori mantenduko den edo ez, Amañako parkearen plangintza garatu duen 
plan berezian zehaztuko da. 
 
 
5.3.3.4.8.- Ondoriozko arriskuen analisia  
 

Esku-hartzea garatuko den hegalak hain maldatsuak eta ezegonkorrak direnez, arreta 
handiz jokatu beharko da etxebizitzak egiterakoan, lur-jausiak gerta baitaitezke. Area horiek 
arrisku handiko kategorian sailkatuta daude. 
 
 
5.3.3.4.9.- Ingurumen-eragina zehazteko zailtasun eta zalantzen deskribapena  
 

Egingo den bizitegi-garapenak (programatugabeak) sortuko duen inpaktuaren balorazioa 
aldatu egin daiteke eraikiko diren eraikinen tipologiari buruzko zenbait ezaugarri (fatxaden 
ezaugarriak, eraikinen altuera, e.a.) definitu ahala, gaur egun oraindik ez baitira ezagutzen. 

5.3.3.4.10.- Inpaktuen ezaugarriak  
 

Obren fasean, jardun ezberdinek eragindako inpaktuak gertatuko dira. Aldaketa 
aipagarrienen artean, honako hauek ditugu: lur-mugimenduak, lurzoruaren aldaketa, 
hondakinen antolaketa, paisaiaren gaineko eragina, hots-kutsadura eta airearen kutsadura. 
Fase honetan zehar, arrisku geologikoak egongo dira, hegalak oso maldatsuak eta 
ezegonkorrak izatearen ondorioz. Behin obrak amaituta, inpaktu esanguratsuena 
aurreikusitako bizitegi-arearen kalitate akustikoarekin erlazionatutakoa da, N-634 
errepidearen saihesbidea egiteko 3. faseko trazadura gertu geratzen baita. Inpaktu hori ezin 
dakioke HAPNean proposatutako esku-hartzeari egotzi, baina aurreikus daiteke, onetsitako 
trazadura-proiektuaren ezaugarriak aintzat hartuta. 5.3.3.4. taulak aipatutako inpaktuaren 
ezaugarriak eta kalifikazioa zehazten ditu. 

5.3.3.4. TAULA INPAKTUEN EZAUGARRIAK ADIERAZTEKO MATRIZEA 
 INPAKTUAREN EZAUGARRIAK OBREN FASEAN USTIAPEN FASEAN 

Baliabide naturalen galera Landaredia +   +  +  +  +   +  +  +    + 
 Fauna +   +  +  +  +   +  +  +    + 
Ingurumenaren aldetik sentikorrak  Jabari publiko hidraulikoa, ibilgu etengabea                      
diren zonak Akuiferoen urrakortasun handia                      
 Intereseko espazio katalogatuak                      
 Kultura-ondare katalogatua                      
Baliabide estetiko eta kulturalak Paisaia + x x + x + x +  x   x  x  x Neur. Bat.  + 
Baliabide berriztagarriak  Lurzoruaren artifizializazioa / Iragazte-gaitasuna  x x   x x    x   x  x  Bat.    
eta berriztaezinak Gaitasun handiko lurzoruen galera  x x   x x    x   x  x  Bat.    
Soberakinak eta hondakinak Lur-soberakinak. Obren fasea  x x  x  x    x   x x  x Neur. Bat.   
 Hondakinen sorrera  x  x  x  x   x  x  x     Bat.  
Hiri-ingurumena Airearen kutsadura.   x  x  x  x   x  x  x  x Neur. Bat. Bat.  
 Ingurune-hotsa. Obren fasea  x x  x  x    x  x  x  x Neur. Bat.   
 Jasandako ingurune-hotsa. Ustiapen-fasea  x  x  x  x   x  x  x  x   Lar. Neur. 
 Ekipamenduak – Espazio libreak +  +   +  +  +   +  +  +    + 
Sozioekonomia Nekazaritzako erabiltzaileek jasandako eragina  x  x  x   x x   x  x   Bat.    
Kultura-ondarea Ondarearen galera                      
Ondoriozko arriskuak Uholde-arriskua                      
 Arrisku geoteknikoak  x x  x  x     x  x x  x Neur. Bat.   

5.3.3.5.- Lurzoru urbanizagarria eta bizitegi-garapena Bolinguan  
 

HAPNak lurzoru urbanizagarri modura sailkatzen du Bolinguan, hirigunearen 
(Errekatxu-Arane) eta A-8 autobidearen artean, dagoen eremu bat. Eremu urbanizagarri 
honek 31.309 m²-ko azalera du. 
 

Azalera horretatik, 28.930 m² 1C.103 (Bolingua) sektoreari dagozkio eta gainerakoa, 
2.380 m² (eremuaren %7,6), Espazio Libreen Sistema Orokorrerako (E.L.S.O.) gordeko 
litzateke. Bolinguako sektorearen %60 inguru, zehazki 16,983 m², espazio libreetarako 
gordeko da (sistema lokala) eta, E.L.S.O.rako azalerarekin batera, Bolinguako hiri-inguruko 
parkea osatuko du. 
 

Proposamenaren arabera, 217 etxebizitza eraikiko dira, bloke irekiaren tipologian eta 
errepidea euskarri hartuta. Etxebizitza horiek egungo hiri-bilbetik gertuen dagoen zonan 
kokatuko dira eta ordenazioz kanpo deklaratu diren 11 etxebizitzak ordeztuko dituzte. 
Eraikin horiek S+B+5+Atikoa eta 2S+B+5 profilak izango dituzte, hurrenez hurren. 
Etxebizitza-kopuruaren gehikuntza garbia aintzat hartuta, etxebizitza berrien %55 (114 
etxebizitza) babes ofizialekoak izango dira. 
 

Antolamenduaren arabera, errepide berria egingo da Errekatxu eta Araneko eremuak 
lotzeko; errepide hori Azitainen hasten den ordezko bidearen parte da espazio libre modura 
sailkatuko den eremuaren ondo-ondotik igaroko litzateke. 
 

EI-05-01 jarduketa-planoak, batetik, eremu urbanizagarriaren, bizitegi-erabilerako 
sektorearen eta Espazio Libreen Sistema Orokorrean barneratuko den zonaren mugak 
zehazten ditu eta, bestetik, proposatutako antolamenduaren eskema jasotzen du. 
 
 
5.3.3.5.1.- Ingurumenaren aldetik sentikorrak diren zonen gaineko eragina  
 

Arearen bi muturretan, ekialdekoan eta hego-mendebaldekoan, tarteka bi ibilgu 
azaleratzen dira; horren trazadura lurpekoa da hirigunean. Tarteka azaleratzen denez, ezin 
dugu jabari publiko hidraulikoan barneratu eta, beraz, ezin har daiteke ingurumenaren aldetik 
sentikorra den zonatzat. Nolanahi ere, proposamenak drainatze-sarean eragina izango du, 
mendebaldetik doan errekastoaren trazadura aldatu beharko baita. 
 
5.3.3.5.2.- Baliabide naturalen galera  
 

Jarduketa-eremuan garatuko litzatekeen landarediari dagokionez; lehen Legarre-
Arrajolako sektorea aztertzerakoan ikusitako egoeraren antzekoa genuke hemen. Hegalean 
kokatuta dagoen eremu hau hostozabalen baso mistoak estalita egongo litzateke eta, bertan, 
hariztia/baso misto atlantikoa nagusituko litzateke. Lehen azaldutako sektorean bezala, baso 
horren ordez, hainbat landaredi-unitate daude eta horiek hiri-inguruko areei dagozkien 
ezaugarriak dituzte. 

Gaur egun, jarduketa-eremuan, honako landaredi-unitateak bereiz ditzakegu, EI-05-02 

jarduketa-planoak jasotakoari jarraiki: 
 

Lurzoruaren okupazioa landaredi-unitateen arabera 
Kodea Landaredi-unitatea Azalera (m2) % Esparru-kop. 

5. unitatea Hostozabalen baso mistoaren gaztaroko 
fasea edo degradazio-fasea 5.680 18.1 6 

7. unitatea Larrea / Sasia 3.421 10.9 4 
8. unitatea Koniferoen baso-sailak 1.577 5.0 1 
10. unitatea Belardiak eta labore atlantikoak 18.813 60.1 2 
11. unitatea Erruderal-nitrofiloa 1.820 5.8 3 
Guztira 31.309 100.0 16 
 

Eraikinak (bai bizitegitakoak bai ekipamenduetakoak) eta bide-sistema jartzeko erabiliko 
den lurzorua, hots, 11.947 m², eremu urbanizagarriaren %38 da eta 1C.103 (Bolingua) 
sektorearen %41. Azalera horretan batez ere belardiak eta soro landuak daude. 
 

Landaredi interesgarriaren ikuspegitik, aipatu beharra dago 5. unitatean eite 
nabarmeneko hainbat zuhaitz-espezie daudela, besteak beste, lizar-, intxaurrondo- eta 
gereziondo-aleak, baita eite nabarmenekoak izatera heldu diren zuhaixka-espezieak ere, esate 
baterako, ereinotz-aleak; horiek guztiek aurreikusitako esku-hartzearen eragina jasango dute. 
 
5.3.3.5.3.- Baliabide estetiko eta kulturalen gaineko eragina  
 

Obren fasean, arearen ikus-kalitatean aldi baterako aurkako eragina izango dute, besteak 
beste, eraispen-lanek, lur-mugimenduek eta makinen mugimenduak. 
 

Ikuspen handiko area denez, lanak amaitzean jardunak paisaian utziko duen eragina 
eraikinen tipologiak baldintzatuta egongo da, bereziki, horien altuerak (S+B+5+atikoa). 
Eremua osatze aldera ezarri nahi diren espazio libreen tratamenduak eragin positiboa izan 
dezake hiri-paisaia osoari begira. Tratamendu hori dagokion garapen-plangintzan zehaztuko 
da. 
 
5.3.3.5.4.- Lurzoruaren artifizializazioa  
 

Esku-hartzeak eremuaren zati bat artifizializatzea ekarriko du, gutxi gorabehera %40. 
Gainerakoa Espazio Libreen Sisteman (bai Lokalean bai Orokorrean) barneratuko da eta, 
beraz, horren antolamendu espezifikoa dagokion garapen-plangintzaren arabera egongo da. 
Hori horrela, lurzoruaren artifizializazioari dagokionez, ez dirudi esku-hartzeak eragin 
nabarmena izango duenik; hala ere, inpaktu metagarria denez, esku-hartzea HAPN osoan 
aurreikusitako jardunak aintzat hartuta kalifikatu beharko da. Nolanahi ere, esku-hartze 
horrek maldatsuak izatearen ondorioz produktibitate ertaina duten lurzoruak galtzea eragingo 
du. 

5.3.3.6.2.- Baliabide naturalen galera  
 

Jarduketa-eremuan garatuko litzetekeen landarediari dagokionez, hemen ere Bolingua 
eta Legarre-Arrajolako eremuetan ikusitakoaren antzeko egoera dugu. Eremuan hostozabalen 
basoa egongo litzateke, haitztia/baso misto atlantikoa nagusi izanik. Lehen azaldutako bi 
sektore horietan bezala, baso horren ordez, hainbat landaredi-unitate daude eta horiek hiri-
inguruko areei dagozkien ezaugarriak dituzte. 
 

Gaur egun, eremuak honako landaredi-unitate hauek barneratzen ditu, EI-06-02 
jarduketa-planoak azaltzen duen bezala: 
 

Lurzoruaren okupazioa landaredi-unitateen arabera 

Kodea Landaredi-unitatea Azalera 
(m2) % Esparru-

kop. 
5. unitatea Hostozabalen baso mistoaren gaztaroko fasea edo 

degradazio-fasea 2.524 14.1 2 

7. unitatea Larrea / Sasia 388 2.2 2 
10. unitatea Belardiak eta labore atlantikoak 12.552 69.9 1 
11. unitatea Erruderal-nitrofiloa 2.499 13.9 4 
Guztira 17.962 100.0 9 
 

Ikus dezakegun bezala, eremuaren %70 belardiek eta partzela txikitan banatzen diren 
baratzeek osatzen dute. 
 

Eremu horretan, egingo diren eraikinek (bai bizitegitakoek bai ekipamenduetakoek) eta 
bide-sistemak 6.594 m² hartuko dituzte; hau da, eremu urbanizagarriaren %37 eta 1C-102-
Egazelai sektorean %55. Erabilera horiek gaur egun landaredi erruderal-nitrofiloa eta, 
bereziki, belardiak eta soro landuak aurki ditzakegun zonetan garatuko dira. 
 

Landaredi interesgarriaren ikuspegitik, lizarrak, urkiak eta gereziondoak baino ez daude; 
zuhaixka-erako landaredia ere ikus daiteke, nagusiki hurrondoa (5. unitatea), baina soilik 
%100etik gorako maldak dituzten areetan. Unitate honen zati txiki bat ezabatu egin behar da 
aurreikusitako bidea eraiki ahal izateko, baina hori ez da inpaktu nabarmentzat hartu. 
 
 
5.3.3.6.3.- Baliabide estetiko eta kulturalen gaineko eraginak  
 

Bolinguaren kasuan bezala, paisaiaren gaineko eragin nabarmenenak obren fasean 
gertatuko dira; fase horretan, arearen ikus-kalitatean aldi baterako aurkako eragina izango 
dute, besteak beste, eraispen-lanek, lur-mugimenduek eta makinen mugimenduak. 

Hiri-bilbeko kota altuenetan kokatuta dagoenez, sektore hau ere ikuspen handikoa da eta, 

beraz, hiri-bilbearen goiko aldean kokatzen diren eraikinen tipologiak (2+B+4+atikoa) 
multzo osoaren ikus-kalitatean eragina izango du. Bestalde, aurreikusitako espazio libreen 
tratamenduak eragin positiboa izan dezake hiri-paisaia osoan. Tratamendu hori dagokion 
garapen-plangintzan definituko da. 
 
 
5.3.3.6.4.- Lurzoruaren artifizializazioa  
 

Egazelaiko aerako lurren %40ak %50etik gorako maldak ditu; horrek asko mugatzen du 
lurren erabilera (EI-06-02) eta, beraz, horietan zuhaitz-erako landaredi iraunkorra jartzea 
proposatu da. Bestalde, guztira 3,4 inguru (arearen %19) hartzen dituzten zenbait lekutan 
%20 eta %30 bitarteko maldak daude. Zona horiez dira, hain zuzen ere, baratze gehienak 
hartzen dituztenak eta ahalmen agrologiko handiena dutenak. 
 

Aurreikusitako bizitegi-garapena eremuaren iparraldean egingo da, egungo hiri-bilbearen 
ondoan; horren eraginez, ahalmen agrologiko ertaineko lurzorutik gutxi gorabehera 6.500 m² 
desagertuko dira. 
 
 
5.3.3.6.5.- Lur-soberakinak eta hondakinen sorrera  
 

Jarduna burutzeko, oso garrantzitsuak ez diren zenbait lur-mugimendu egin beharko dira 
eraikuntza-plataforma sortu eta bidea egiteko. Plangintzaren fase honetan, ez dakigu lur-
balantzearen azken emaitza zein izango den. 
 

Behin jarduna bukatuta, sektore horretan egongo den etxebizitza- eta biztanle-kopuruak 
ez du hondakinen gehikuntza nabarmenik eragingo. 
 
 
5.3.3.6.6.- Hiri-ingurumenaren kalitatearen gaineko eragina  
 

Jardun honen ezaugarriak eta ondorioak Bolinguako jarduna aztertzerakoan 
deskribatutakoen antzekoak dira. Atal horretan esan den bezala, obren fasean eragozpenak 
sor daitezke obrako makinen eta ibilgailuen  motoreetatik datozen hauts, zarata, bibrazio, 
errekuntza-gas eta abarren eraginez. Isuri horiek batez ere obrako langileengan eurengan eta 
inguruko etxeetan bizi direnengan izango dute eragina. Neurri zuzentzaileak ezarri beharko 
dira eragin horiez arintzeko. 

Errepide horrek berak eta hori hegoaldeko beste bidearen gainerakoarekin lotuko duenak 

sektorea heltzea erraztuko dute eta alboko auzoetarako sarbideak hobetuko dituzte. 
Hobekuntza horri esker, hirigunea zeharkatzen duen bide-sistema nagusiko trafikoa apur bat 
arinduko da. 
 

Mugikortasunari dagokionez, Egazelaiko eremuak Bolinguakoaren antzeko ezaugarriak 
ditu. Batetik, eremua nolabait erdialdean dago (Untzagako plazatik zuzen joanda 300 
metrora, gutxi gorabehera), baina, koten arteko alde nabarmenak direla-eta, kanpoaldeko 
eremuei dagozkien zenbait ezaugarri ere baditu. Eremua erdialdean egoteak eraikuntza 
berrietan biziko direnei oinez mugitzeko aukera emango die. Horrez gain, Sarbide 
Mekanizatuen Planean jasotako neurriak ere oso lagungarriak izango dira. Aurreko kasuetan 
aipatu den bezala, garraiobide publikoz mugitzeko erraztasunak ere eman beharko dira eta, 
beraz, garriobideak bizitegi-garapen berrietara egokitu beharko dira; horrek trafiko motordun 
pribatuaren hazkundea mugatu lezake. 
 

“Egazelaiko parkeari” esker, eraikin-dentsitatea handia duten alboko auzoetako 
biztanleek aisiarako gune gehiago izango dituzte. Gainera, autobidea (A-8) erabiltzen duen 
trafikoak sortutako hots-kutsadura nolabait arintzen lagun dezake. Gaur egun, eremuko 
orografiari berari esker, zarata-mailak murriztu egiten dira eremu honetan. 
 
 
5.3.3.6.7.- Eragin sozioekonomikoa  
 

Arean, nekazaritzan diharduen baserri bat dago gutxienez; jarduera hori desagertu 
egingo da proposatutako esku-hartzea burutu ostean. %50etik gorako maldak dituen 
ekialdeko hegalean, biztanle askok eta askok euren kontsumorako diren baratzeko 
produktuak dituzte landatuta ordenarik gabe ezarritako baratze txikietan. Jarduera horren 
jarraipena hiri-inguruko parkea garatuko duen plangintzako zehaztapenen arabera egongo da. 
 

Antolamenduaren arabera, egun dagoen eraikin bat ordenazioz kanpo dago eta, beraz, 
etxebizitza horretarako biztanleak beste lekuren batera eraman beharko dira bizitzera. Esku-
hartzeak ondorio larriak dakarzkie pertsona horiei, nahiz eta kontuan izan behar den, baita 
ere, pertsona-kopuru hori nahikoa txikia dela esku-hartzearen beste zenbait ondoriorekin 
alderatuta. Esate baterako, babes ofizialeko erregimenera atxikitako 52 etxebizitza egitea 
onuragarria izango da ekonomia-egoera ahulean dauden biztanleriaren sektoreentzat. 
 
 
5.3.3.6.8.-  Kultura-ondarearen galera  
 

Eremuan ez da kultura-ondareko elementurik identifikatu. 

5.3.3.6.9.- Ondoriozko arriskuen analisia  
 

Eremuaren ipar-mendebaldeko hegaletan aurreikusitako jarduketak burutzerakoan, 
gogoan izan beharko da arazo geoteknikoak egon daitezkeela. Oro har, malda horietan 
zuhaitz-landaredi iraunkorra mantentzea gomendatzen da. 
 
 
5.3.3.6.10.- Ingurumen-eragina zehazteko zailtasun eta zalantzen deskribapena  
 

Inpaktuen balorazioa orokorra izan da, oraindik ez baitira ezagutzen eraikuntza-
proiektuen eta egingo den hiri-parkearen ezaugarriak. 
 
 
5.3.3.6.11.- Inpaktuen ezaugarriak eta kalifikazioa  
 

Egazelaiko parkea sortzeak eragin positiboa izan dezake landaredian, faunan, paisaian, 
soinu-kalitatean eta eremutik gertu bizi diren biztanleei zuzendutako aisiarako aukeretan. 
Ondorio positibotzat hartu dira baita ere gizarte-egoera ahulagoan dauden sektoreei 
etxebizitza eskuratzeko aukera ematea eta irisgarritasuna hobetzea. 
 

Kontrako ondorioen artean, bai eremua erabiltzen dutenek bai eremuan bizi direnek 
jasan beharreko eragin sozioekonomikoa; bi talde horiek beste leku batera eraman behar dira 
bizitzera, ekoizteko euren espazioa gal ez dezaten. Eragin horiei aurre egiteko, kaltetuak 
diruz konpentsatuko dira eta/edo beste leku batera eramango dira bizitzera, edo, bestela, 
ukitutako ustiategiak beste nonbait kokatuko dira, betiere, horiek lantzen jarraitzeko asmorik 
badago. 

 
Esku-hartzea behin amaituta, ez da nabaritu magnitude esanguratsuko eraginik.  

Aurreikusten diren gauza bakarrak, paisaiaren aldaketarekin, bide berriko trafikoak ekarriko 
duen zarata-kutsadurarekin eta eraikin berriek sortuko dituzten hiri-hondakinekin zerikusia 
duten magnitude bateragarriko eraginak dira. 
 

5.3.3.6 taulak aipatutako inpaktuen balorazia jasotzen du zehatz-mehatz. 

5.3.3.6. TAULA INPAKTUEN EZAUGARRIAK ADIERAZTEKO MATRIZEA 

Baliabide naturalen galera Landaredia +   +  +   + +       +    + 
 Fauna +   +  +   + +       +    + 
Ingurumenaren aldetik sentikorrak  Jabari publiko hidraulikoa, ibilgu etengabea                      
diren zonak Akuiferoen urrakortasun handia                      
 Intereseko espazio katalogatuak                      
 Kultura-ondare katalogatua                      
Baliabide estetiko eta kulturalak Paisaia + x x + x + x +  x  + x  x  x Neur. Bat. Bat. + 
Baliabide berriztagarriak  Lurzoruaren artifizializazioa / Iragazte-gaitasuna  x  x  x   x  x   x  x  Bat.    
eta berriztaezinak Gaitasun handiko lurzoruen galera  x x   x x    x   x  x x Neur. Bat.   
Soberakinak eta hondakinak Lur-soberakinak. Obren fasea  x x  x  x    x   x x  x Neur. Bat.   
 Hondakinen sorrera  x  x  x   x  x  x  x     Bat.  
Hiri-ingurumena Airearen kutsadura  x x  x  x    x  x  x  x Neur. Bat.   
 Ingurune-hotsa. Obren fasea  x x  x  x    x  x  x  x Neur. Bat.   
 Ingurune-hotsa. Ustiapen-fasea  x  x  x   x  x  x  x  x   Bat.  
 Ekipamenduak – Espazio libreak +  +   +   + +          +  
 Mugikortasuna - irisgarritasuna +   +  +   + +       +    + 
Sozioekonomia Nekazaritzako eta abeltzaintzako ustiategien galera  x  x  x   x x   x  x  x Lar. Neur.   
 Bizileku berria hartzea  x x   x x   x    x x  x Lar. Neur.   
 Babes ofizialeko etxebizitzak eskuratzeko aukera +  +   +   + +          +  
Kultura-ondarea Ondarearen galera                      
Ondoriozko arriskuak Arrisku geoteknikoak  x x  x  x   x    x x  x Neur. Bat.   

5.3.3.8.- Txonta eremuaren antolamendu berria 
 

HAPNak Txonta auzoa suspertzeko proposamena egin du (Txonta I, II eta III eremuak); 
horretarako, oraingo industria-erabilerak bizitegi-erabilera bihurtuko dira. Auzo hori ibarbide 
homonimo estu batean garatzen da, eta gaur egun industria- eta bizitegi-erabileren nahastea 
dauka, baina lehenengoak nagusitzen dira. 
 

Jarduketa-eremuak 140.601 m²-ko azalera dauka. Antolamendu berriaren barruan, 
eraginpeko eraikinen eraispena sartzen da (horietariko asko industria-instalazio zaharkituak 
baitira), baita etxebizitza berrien eraikuntza, sarbideen birmoldaketa eta espazio libreen 
sorrera ere. Jarduketak irtenbidea aurkitu beharko die industrien, etxebizitzen eta biztanleen 
lekualdatzeei eta horien kokaleku berriei. 
 

Bide-sistema, bestalde, bide perimetral baten bidez konpontzen da; hori “auzo arteko” 
bidetik irteten da eta bizitegi-proposamena inguratzen du; horrela, erdiko aldea oinezkoen 
zonatzat askatzen da. Oinezkoen trazadura hori Txonta errekastoaren gainean kokatzen da, 
eta hori orain hiri-garapenaren azpitik doa. Esku-hartzearen eraginez, oraingo etxebizitzen 
ordez (antolamendutik kanpoko 215 etxebizitza) gehienez ere 1.049 etxebizitza berri eraikiko 
dira, eta horietatik 88 (%10 etxebizitza kopuruaren hazkundeari dagokionez) babes 
ofizialekoak izango dira. 
 

Arean, espazio libreen 67.270 m² egongo dira (eremuaren azalera osoaren %48). 
 

EI-08-01 jarduketa-planoan, jarduketaren muga, oraingo drainatze-sarea eta HAPNan 
proposaturiko antolamendua jasotzen dira. 
 

Euskal Herriko Ingurugiroa Babesteari buruzko 3/1998 Lege Orokorretik eta Ingurumen 
Inpaktua Batera Ebaluatzeko prozedura arautu duen 183/2003 Dekretutik ondorioztatzen 
denez, eremuaren planeamendua garatuko duen Barne Erreformako Plan Berezia (BEPB) 
Ingurumen Inpaktua Baterako Ebaluatzeko prozeduraren menpe jarri behar da. 3/1998 
Legeko I. Eranskineko A kapituluko 6. artikuluan eta 183/2003 Dekretuko 3.1 artikuluan, 
ingurumen-inpaktua batera ebaluatzeko prozedurari lotutako planen zerrendan, “Lurzoru 
urbanizaezinean eragina duten plan bereziak eta horien aldaketak” sartzen dira. 

5.3.3.8.1.- Ingurumenaren aldetik sentikorrak diren zonen gaineko eragina  
 

Proposaturiko jarduketak eragina dauka Jabari Publiko Hidraulikoan, azterturiko 
eremutik doan zatian. Gaur egun, Txonta erreka estalita doa, Txonta auzoko aparkalekura 
iristen denetik (azterturiko eremuan) urak Ego ibaian isuri arte, eta tarte horretan ere estalita 
dago (EI-08-01). Txonta erreka estali gabe doa 150 m inguruko tartean, eremuaren hasieratik 
auzoaren hiri-garapenaren azpian estali arte. Estali gabeko zatia bideraturik dago, 
inklinaturiko harri-lubeta motako defentsak ditu eta hala-holako integrazio-maila dauka. Zati 
horretan gutxi gorabehera metro 1ekoak diren bi jauzi artifizial daude. Eskuineko ertzeko 
landarediak kontserbazio-maila hobea dauka, ez baitago bertarako irisgarritasunik. Bertan 
espezie erriparioak (haltzak, lizarrak...) eta landaturiko espezieak (koniferoak) txandakatzen 
dira. Ezkerreko ertzean, landaredia erriparioa narriaturik dago eta zuhaitzak nagusitzen dira 
(hurritza, sahatsa...). Jabari Publiko Hidraulikoa okupatzen duten eraikin eta azpiegitura 
batzuk ikusten dira eta horiek ia ubidearen mugaraino iristen dira. 
 

Antolamenduaren barruan errekastoaren azaleratzea sartzen da, 35 m-ko luzeran, hori 
orain estalita baitago. 
 

Jarduketa-eremuan ura erakartzeko gune bat dago, eta hori Energiaren Euskal 
Erakundearen (EEE) datu-basean jasota dago; bertan iturburutzat agertzen da, “Txonta II” 
izenarekin. 
 
 
5.3.3.8.2.- Baliabide naturalen galera  
 

Gaur egun, jarduketa-eremuan, honako landaredi-unitateak bereiz ditzakegu, EI-08-02 
jarduketa-planoak jasotakoari jarraiki: 
 

Lurzoruaren okupazioa landaredi-unitateen arabera 
Kodea Landaredi-unitatea Azalera (m2) % Esparru-kop. 

4. unitatea Hostozabalen baso mistoa 5.597 4.0 5 
5. unitatea Hostozabalen baso mistoaren 

gaztaroko fasea edo degradazio-fasea 20.702 14.7 10 

7. unitatea Larrea / Sasia 7.355 5.2 3 
8. unitatea Koniferoen baso-sail berriak 8.142 5.8 2 
10. unitatea Belardi eta labore atlantikoak 40.724 29.0 9 
11. unitatea Erruderal-nitrofiloa 58.081 41.3 3 
Guztira 140.601 100.0 32 
 

Proposaturiko esku-hartzea, batez ere, 11. unitateak okupaturiko eremuan garatzen da 
(eredu osoaren %41), eta bertako landaredia urria erruderal-nitrofiloa da. Hala eta guztiz ere, 
bizitegi-garapen berria inguratzen duen bide-azpiegitura berriak eta horren eraginezko 
basoko mozketek eragina dute landaredia interesgarriko eremu batzuetan (4. eta 5. unitateak). 

Espazio libreetarako azaleraren zati bat zona berdeetarako erabiltzeak (eremuaren 
azaleraren ia erdia) eremuko landaredia hobetzea eragingo luke. 
 
 
5.3.3.8.3.- Baliabide estetiko eta kulturalen gaineko eragina  
 

Oraingo hiri-egituraren kalitate baxuaren eraginez, esan daiteke hirigintzako esku-
hartzeak paisaiaren gaineko eragin positiboa izango duela. Hiri-inguruan dagoen eremu 
andeatua da, hiri-jabariaren eta nekazaritzako nahiz basoko jabariaren arteko trantsiziokoa, 
eta antolamendu argiagoa eta hobea lortuko luke. Espazio libreak lortuta (azaleraren %48) 
eta zona berde berriak sortuta, eremuaren ikus-kalitateak hobera egingo du modu nabarian. 
 

Bestalde, estali gabeko zatiaren luzera txikia denez, Txonta auzoak errekaren trazadura 
ardatz nagusitzat berreskuratuko du, hori orain hiri-garapenaren azpian baitago. Bide 
perimetralaren betearazpenak ere (batik bat obren fasean) eragin txarra izan dezake, erliebe 
naturalean aldaketak egin beharko baitira, ibarbidearen ekialdeko maldan. 
 
 
5.3.3.8.4.- Lurzoruaren artifizializazioa  
 

Esku-hartzea egiteko erabiliko den eremuaren %40 baino apur bat gehiago urbanizaturik 
dago orain. Eraginpeko gainerako lurzoruek (galera itzulezinekoak) ez dute gaitasun 
agrologiko handirik. Nekazaritza-jarduerak, berriz, zenbait faktorek mugatzen dituzte, batik 
bat bertako malda handiek. Nekazaritzako produktibitatearen galera ez da garrantzitsua. 
 
 
5.3.3.8.5.- Lur-soberakinak eta hondakinen sorrera  
 

Eragiketan hondakinak sortuko dira, oraingo eraikinak eraistearen ondorioz, eta horiek 
ondo kudeatu behar dira, euren jatorria eta kutsadura-maila aintzat hartuz. Bestalde, bidearen 
eraikuntzan egingo diren basoko mozketek ere soberakinak sortuko dituzte. 
 
 
5.3.3.8.6.- Hiri-ingurumenaren kalitatearen gaineko eragina  
 

Egoera txarrean dauden industria-instlazioak sarbide, irudi eta saneamendu egokiko 
industria-eremura eramateak eragin ona izango du hiri-ingurumenaren kalitatean. 
 

Obra amaitu ondoren kutsadurak ez du gora egingo. Aldiz, Txonta eremuan industria-
jarduerak desagertzearen ondorioz, oraingo airearen kutsadurak eta kutsadura akustikoak 
behera egingo dute. Txonta ibaiaren goiburuan industrialdea sortzeko proposamena ez da 
onartu, eta horrela, trafikoa eta kutsadura murriztu egingo dira bizitegi-eremuaren inguruko 
bidean; horrenbestez, eremuko kalitate akustikoa hobetu egingo da. 
 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 
 

 117

INGUMENAREN GAINEKO ERAGINA NEURTZEKO AZTERKETA BATERATUA

5.3.3.8.7.- Eragin sozioekonomikoa  
 

Suspertze-eragiketak ez du kanpoko baliabide ekonomikorik; izan ere, Urban (EB), 
Izartu (EJ) eta Narriaturiko eremuen suspertzea (GFA) izeneko programen administrazio 
eskudunen ustez ez da bidezkoa horiek ematea. Hori dela-eta, HAPNak planteatzen du 
jarduketaren bide-egitura (enpresen lekualdaketa, eraikinen eraispena...) aurreikusteko 
moduko hirigintza-aprobetxamenduen menpe soilik egotea. 
 
 
5.3.3.8.8.- Kultura-ondarearen galera  
 

Kultura-intereseko elementuek ez dute eraginik jasango. 
 
 
5.3.3.8.9.- Ondoriozko arriskuen analisia  
 

Proposaturiko neurriek kontuan hartzen dituzte orubeen gaineko jarduketak, eta horiek 
IHOBEk (1998) egindako inbentarioan (“Lurzorurako kutsagarriak izan daitezkeen 
jardueradun Kokalekuen Inbentarioa”) Eibarko udalerriari dagokion zerrendan sartuta daude. 
EI-08-02 jarduketa-planoan kokaleku horiek jasotzen dira. 
 

Uholdeen Prebentziorako Euskadiko Plan Integralean (UPEPI) jasotakoaren arabera, 
zona hori ez dago jasota uholde-arriskua duten eremuen artean, 10, 100 eta 500 urteko 
birgertatze-aldiei dagokienez. Gaur egun, Eusko Jaurlaritzako Uren Zuzendaritza uholde-
arriskuko zonak mugatzeko ikerketa egiten ari da, EAEn 500 biztanle baino gehiago duten 
herriei dagokienez, 500 urteko birgertatze-aldia kontuan hartua. Txontako BEPBk kontuan 
hartu beharko du informazio hori, behintzat erabilgarri egonez gero. 
 
 
5.3.3.8.10.- Hierarkian gorago dauden planetako ikuspegiak  
 

LAJk eta Eibarko LPPk lehentasuna ematen diote Eibarren dauden industrialde 
zaharkituak suspertzeari. Hain zuzen ere, LPPan hauxe esaten da: “hiri-itotze handieneko eta 
lurralde-gaitasun txikieneko udalerrietan (besteak beste, Eibarren), biziagotu egingo dira 
hiri-birmoldaketako eta hirigintza berriko lanak, zaharkituriko industrialdeei dagokienez, 
eta horien ordez dentsitate ertaineko (60-70 etxeb./Ha.) bizitegi-eremuak sortuko dira”. 
 

EAEko ibaien eta erreken ertzak antolatzeko LPSk ezartzen duenez, ibaiertzetan 
egiten diren jarduketa hidraulikoak Iparra III Plan Hidrologikoaren 5. ataleko 1. azpiatalean 
(“Ikerketei, Jarduketei eta Obrei buruzko Irizpideak”) ezarritako irizpideen arabera arautuko 
dira, uholdeen, ureztatzen edo beste fenomeno hidrauliko batzuen eraginezko kalteak 
ekiditeko (2.1.5.1.1. eta 2.1.5.1.17 bitarteko arauak). 

LPSan ezarritakoaren arabera, “orokorrean, ekidin egingo dira estalitako bideratzeak. 
Ubidearen estaldura ezinbestekoa bada, drainatze-arroa 0.5 km²-tik gorakoa izanez gero, 
sekzioa agerian egongo da; gutxienez 1.8 m-ko altuera eta 1.5 m-ko zabalera izango du”. 
Gainera, “ezinbestekoa izateko, beharrezkoa izango da azpiegiturak eta arroko goialdeetako 
kasu bereziak izatea, hirigintza handiko eremuetan, eta horien drainatze-azalerak 1 km²-tik 
beherakoak izango dira (Txonta errekastoak 2,1 km²-ko drainatze-azalera dauka); kasu 
horretan, justifikazio hidraulikoari buruzko ikerketa egingo da”. 
 

Eraikinetarako distantziari dagokionez, LPSan ezarritakoaren arabera, “hiri-
garapenaren zaharkitzapenaren eraginez eraikuntza berritu behar denean (...), ertzetik 
eraikuntzarako distantzia orokorra izango da (10-12 m), salbuespenezko kasuetan izan ezik, 
eta horietan, Hirigintza Planaren bidez (BEPB), eraikuntza berriaren lerroa lehendik 
dagoen lerrokadura hurbiltzeko eta horrekin bat etortzeko komenigarritasuna eta 
beharrizana justifikatu beharko da”. 
 
 
5.3.3.8.11.- Ingurumen-eragina zehazteko zailtasun eta zalantzen deskribapena  
 

Garapeneko plangintzaren ondorengo faseetan (BEPB), basoko mozketak egitearen, 
trazadura aldatzearen eta abarren ondoriozko eraginen ebaluazioan sakondu ahal izango da, 
hori agiri honetan modu orokorrean egin baita. 
 
 
5.3.3.8.12.- Inpaktuen ezaugarriak eta kalifikazioa  
 

Eraginik garrantzitsuenak obren fasean gertatuko dira. Fase horretan eragina egongo da 
jabari publiko hidraulikoan, zuhaitzen masetan eta paisaian, eta gainera, hondakin bizigabeak 
nahiz hiri-hondakinak, zaratak, hautsa, bibrazioak eta airearen kutsadura zein uren kutsadura 
sortuko dira. Eragin horiek guztiak minimizatu egin daitezke, dagokion atalean azaldutako 
neurri zuzentzaileen bidez. Jarduketa-eremuan, lurzorua kutsatzeko arriskua duten jarduerak 
dituzten kokalekuak daude. Eragina, izan ere, lurzoruaren kalitate-ikerketen emaitzen 
araberakoa izango da, eta halako ikerketak lur-mugimenduak baino lehen egin beharko dira. 
 

Obrak amaitu ondoren, eragina garapeneko plangintzaren ezaugarrien araberakoa izango 
da, neurri batean. Fase honetan azterturiko eraginak ez dira handiak, errekastoaren zati bat 
aldatu eta estali beharra kenduta. 
 

Aipaturiko eraginik gehienek neurrizko eragina dute obren fasean, proposaturiko neurri 
zuzentzaileak kontuan hartuz gero. Fase horretan drainatze sarearen gainean egon den 
eragina larria da, eta gainera, arriskuak daude kutsaturik egon daitezkeen lurzoruei 
dagokienez. 
 

Obrak amaitu ondoren, eragina bateragarria izango da, baldin eta proposaturiko neurri 
zuzentzaileak betetzen badira. 

• Eibarko udalerrian potentzialki kutsagarri diren jarduerak egiten diren 174 gune daude, 

IHOBE, S.A.k 1998an egindako “Lurzorua kutsa lezaketen jardueren kokaguneen 
inbentarioa” argitalpenean agertzen denez (IA-09LK: Lurra kutsa lezaketen jardueren 
kokaguneak). 

 
 
8.3.4.- Kultura Ingurunea 
 

Plan Nagusiak “Historia-Arte Ondarearen katalogoa” landu du. Katalogo horretan daude 
Eibarko Hirigune Historikoko Gune Arkeologikoa, Monumentu Multzo kategoriarekin 
Euskal Kultura Ondarearen Inbentario Orokorrean inskribatua, Kultura Ondasun gisa. 
Ustezko Arkeologia Gune gisa ageri diren 29 elementu ere badaude, eta horietako bakoitzari 
dagozkion babes eremuaren mugak eta tipologia zehaztuta daude. Katalogoak Ondasun 
Higiezinen inbentarioa ere badakar; zenbait arrazoirengatik nolabaiteko babesa behar duten 
ondasunak agertzen dira hor. (IA-10OK: Ondarea). 
 

Udalerriaren eremuan zortzi paisaia unitate bereizi dira (ikus 3.4.2 atala, "Paisaia"), IA-
10PA planoan kontsultagai daudenak. Paisaia Landaredi potentziala, neurri handi batean, 
ordezkatu egin da. Gaur egun zuhaitz sailak dira nagusi. Gutxiago badira ere, badaude 
larreak, baserri inguruetan. Ibar hondoak, hiri eta industria erabilerek eta azpiegiturek hartuta 
daude. Erabilera horiek gero eta goragoko maila edo kotetara iristen ari dira, ibarrak eta 
behe-ibarrak bete ahala. 6, 6, 7 eta 8 Paisaia Unitateak dituen eremuan (Urko eta Kalamua 
mendien inguruan, eta horien magaletan, esate baterako Arrate inguruan), hortxe daude 
paisaiaren aldetik interes gehien duten guneak. Ibai, erreka eta erreten ibilguak eta horien 
ertzak ere, ibai eremuan zuhaitz eremu ñabar unitatea osatzen dutenak, paisaiaren aldetik 
interes handikotzat hartu behar dira.  

 
 
8.3.5.- Ingurune sozio-ekonomikoa 
 

Deba Barrena Eskualdean Eibarko eremuaren barruan daude Eibar, Ermua, Mallabia eta 
Soraluze udalerriak eta Zaldibar eta Elgeta udalerrien parte bat. Eremu horretan eskualdeko 
herritarren %71 bizi dira. Eibarrek 30.468 biztanle zituen 1996an, eta 27.841 biztanle, 
2003ean. Gaur egun, biztanleriaren kurba etengabe behera egiten ari da, era sistematikoan. 
Adinen egituraren bilakaerak biztanleriaren etengabeko eta mailakako zahartzea adierazten 
du. Aurreikusitako egoera demografikoetatik ondorio hau atera daiteke: litekeena da 25.500-
26.500 biztanle izatea 2006an, eta 22.500-24.000 biztanle, 2011n. 
 

Eibarrek, 1996an, 12.695 pertsonako biztanleria aktiboa zuen (aktiboak/biztanleria 
osoa), biztanleria osoaren %41,8koa. Udalerriko langabezia tasa biztanleria aktiboaren 
%6,65ekoa zen 2001n. Lehen sektoreak 2.103 Ha kudeatzen ditu; 178 ustiategi daude, 
horietako 70, abere ustiategiak. 

3.5. atalean, "Ingurune Sozioekonomikoa" izenekoan datu gehiago ematen dira bilakaera 
demografikoari dagokionez, etxebizitzari, gune libreei edo jarduera ekonomikoari dagokienez. 
 
 
8.4.- ALTERNATIBEN INGURUMEN AZTERKETA. AUKERATUTAKOAREN 

JUSTIFIKAZIOA 
 

Plan Nagusia formulatzean, Aurrerapen eta Hasierako Onespenaren faseetan aztertu 
diren garapen sektorialetarako alternatibak 4. Alternatiben ingurumen azterketa atalean 
agertzen dira. 
 
 
8.5.- ERAGINEN IDENTIFIKAZIOA ETA BALIOESPENA 
 
 
8.5.1.- Planaren edo programaren helburuek ingurumenean eragin litzaketen 

ondorioen azterketa 
 

Azterketa honen 2.2 atalean ezarri den moduan, Hiri Antolamendurako Plan Nagusiaren 
helburua da, garapen iraunkorraren ikuspuntutik, lurraldeen arteko berroreka lortuz, herriaren 
bizitza kalitatearen hobekuntza nabarmena lortzea. Bai helburu nagusi hori bai hori lortzeko 
garatu diren jardunbideak, bateragarriak dira plan nagusiagoetan ezarritako arauekin edo 
HAPNan (LAJ, LPS, 21 Agenda, Programa Markoa) eragina dutenekin eta azterketa honen 2. 
atalean garatu direnekin. 
 
8.5.2.- Planaren jardueren eragina ingurumenean.  
 
8.5.2.1.- Aztertutako jarduerak 
 

Lehenik, Plan Nagusiak proposatutako lurraren sailkapenaren eta kalifikazioaren 
ezaugarri eta balorazio orokorrak azaldu dira, eta, ondoren, herriko eremu jakinetarako 
proposatutako jarduerak aztertu dira. Honako jarduera hauek aztertu dira: 
 

1. Lurzoruaren sailkapena 
2. Industria-erabilerako lurzoru urbanizagarria Azitain-Erisonon 
3. Berantolaketa eta bizitegi garapena Azitain Biden 
4. Lurzoru urbanizagarri programatugabea Legarre-Arrajolan 
5. Lurzoru urbanizagarria eta bizitegi-garapena Bolinguan 
6. Lurzoru urbanizagarria eta bizitegi-garapena Egazelain 
7. Bizitegi-erabilerarako hiri-lurzorua handitzea Amañan 
8. Berrantolamendua eta bizitegi-garapena Txontan 
9. Hilerria Altamirara eramatea 
10. Trenbidea lurperatu eta bitan banatzea 
11. Hirigunean mugikortasuna hobetzeko proposamena 
12. Hirian eta hiri inguruan parkeak sortzea 
13. Herriaren kanpoaldean parkeak eta atsedenlekuak egitea. 

8.5.2.2.- Ikuspegi metodologikoa 
 

Herriaren Antolamendurako Plan Nagusiak proposatutako jarduerek lurraldearen 
ingurumen fisikoan eragindako aldaketak identifikatu dira, lurraldean eragin handiagoa duten 
proposamenak azpimarratuta.  Bigarrenik eragin horien ezaugarriak zehaztu dira, eraginaren 
adierazleak erabilita (landaredia, geologia, hidrologia, fauna, paisaia, sozioekonomia...) 
Zehaztapen hori egiteko hainbat eratako irizpideei jarraitu zaie: jardueraren izaera, ekintza-
mota, iraupena, etab. Ondoren eraginak sailkatu egin dira eta bakoitzari dagokion balioa 
eman zaio: bateragarria, neurrizkoa, larria eta kritikoa. Eragin onuragarriak ere jaso dira. Era 
horretako eraginei dagokienez, horien presentzia identifikatzera mugatu da balorazioa. 
Identifikazioan eta eraginen balioespenean erabilitako metodologia 5.3.2. atalean kontsulta 
daiteke "Ikuspegi metodologikoa" izenekoan. 

 
Jarduera bakoitzean izandako eraginen ezaugarri eta balioespenen tauletan, eragin 

bakoitzaren garrantziaren arabera, kolore desberdinetan adierazita daude eraginak. Eragin 
positiboak beste sinbolo batez (+) adierazi dira. 

 
Eraginak Mailak 

Bateragarria Neurrizkoa Larria Kritikoa Eraginaren 
balioespena Bat. Neur. Lar. Krit. 

 
 
8.5.2.3.- Aztertutako jardueren eraginen identifikazioa eta balorazioa 

 
Ondoren, jarduera bakoitzaren eraginen ezaugarrien eta balorazioaren laburpena 

agertzen da. 
 
 
8.5.2.3.1.- Lurzorua kalifikatzeak eta sailkatzeak ingurunean dituen eraginak 
 

Esan liteke HAPNrren Dokumentuan proposatutako eremuek lehendik zegoen gunean 
dutela oinarri, eta saihestu egin dela lurzoru bakartuak erabiltzea;  eta Planaren tramitazioan 
aintzat hartzekotan zeuden dentsitate apaleko etxebizitza garapena (Txara, Amaña-Arrajola) 
berriz aztertu izanak hiri egitura inolako beharrik gabe hedatzea eta hiri eredu sakabanatua 
ezartzea saihestu du.  Txontako ibar-behean industrigune bat jartzeko proposamena ere 
baztertu egin da; asmo hori lehen Hasierako Onarpenari zegokion IENA azterketan aztertu  
eta ingurumenarekiko ondorio txar ezin handiagotzat hartu zen. 
 

Industria eremu zaharkituak (Alfa, Txonta) berritzeko aurreikusitako ekintza 
garrantzitsuak, egungo hiri sarea birmoldatzeak eta hirigunean erabilerak nahasteak hiri 
egitura trinkoa sustatzeko aukera emango dute, funtzioak nabarmen hobetuko dira, eta baita 
hiri-kalitatea ere, aipatutako alderdien egoera oso-oso txarra dela kontuan hartuta. 

8.5.2.3.2.- Erabilera industrialerako lurzoru urbanizagarria Azitain-Erisonon 
 

Azitain aldean industrialdea hegoalderantz-hegoekialderantz handitzea proposatzen du 
Plan Nagusiak; horretarako, lurzoru urbanizagarritzat sailkatu da 134.718, m2-ko azalera 
duen sektore bat (13,5 ha). HAPNk 61.821 m2c-ko azalera produktiboa ezartzen du, B+1 
soslaiarekin (2 solairu sestra gainean) eta B+2 (3 solairu sestra gainean). EI-02-01 Jarduera 
Planoan ageri da proposatutako antolamenduaren eskema (orientagarria) 

 
Intereseko landaredia suntsitzearen inpaktua obren fasean zehar antzemango da. 

Negatiboa, zuzena, iraunkorra, sinergikoa, itzulezina eta berreskuraezina izango da. Babes-
neurriak eta neurri zuzentzaileak aplika dakizkioke, jarduketaren eragina negatiboa 
murrizteko. Obren fasean, paisaiaren gaineko eragina ere antzemango da, ustiapen-fasean ere 
ikusiko dena. Negatiboa, zuzena, sinplea, itzulezina eta berreskuraezina da. Neurri 
zuzentzaileak aplika dakizkioke. 

 
Area urbanizatzean, ura iragazteko ahalmena murriztu egingo da. Eragin hori obren 

fasea hasten denetik ustiapen-fasera heldu arte antzemango da eta neurri zuzentzaileeen bidez 
murriztu daiteke. Inpaktua negatiboa, zuzena, iraunkorra, sinergikoa, itzulezina eta 
berreskuraezina da. Lur-soberakinak obren fasean sortuko dira. Inpaktu hau negatiboa, 
zuzena, aldi baterakoa, metagarria, itzulezina eta berreskuraezina da. Soberakin horiek behar 
bezala kudeatuko dira, neurri zuzentzaileen kapituluan zehazten den moduan. Inpaktu 
garrantzitsuenen artean aipatu beharrekoa da aita ere obren fasean eragingo den kutsadura 
akustikoa da. Inpaktu hau negatiboa, zuzena, aldi baterakoa, metagarria, itzulezina eta 
berreskuraezina da. Lehen aipatutako beste inpaktuei bezalaxe, honi ere neurri zuzentzaileak 
aplika dakizkioke, ondorioak murrizteko. 
 

5.3.3.2. taulan inpaktuen ezaugarriak adierazteko ezartzen den matrizeak zehatz-mehatz 
jasotzen ditu aipatutako inpaktuen ezaugarriak eta kalifikazioa. 

 
 

8.5.2.3.3.- Berantolaketa eta bizitegi garapena Azitain Biden 
 

Azitain Bide 2B eremua (UE 140.01) Azitain auzoan dago. 6.005 m²-ko azalera du. 
HAPNak eremua berrantolatzea proposatzen du, bide-sistema hobetzeko (besteak beste, 
banaketa-glorieta eta Murrategirako sarrera berria egitea, eta Azitain auzoaren erdiko guneak 
oinezkoentzat jartzea) eta 41 etxebizitza eraikitzea, babes ofizialeko erregimenaren pean 
(BOE).  

 
HAPNak dio eraikinak bloke irekiko tipologia izan dezakeela (S+BS+6) eta linealki 

kokatuta egon daitekeela, oinezkoentzat izango den kalearen arabera antolatuta. 
Proposatutako antolamenduaren eskema EI-03-01 jarduketa-planoan jasotzen da. 

5.3.3.3. taulak zehatz-mehatz jasotzen du lehen aipatutako inpaktuen balorazioa. Horien 
artean, batez ere obren fasean landarediaren eta paisaiaren gaineko eragina eta sortutako 
hots-kutsadura aipatu behar dira. Inpaktu horiek zuzenak, epe laburrekoak, iraunkorrak eta 
itzulezinak dira, hots-kutsadura izan ezik, aldi baterakoa eta itzulgarria baita; inpaktu horiek 
ustiapen-fasean eta antzemango dira, beste aldaketa batzuen ondorioz. Inpaktu larriak dira, 
baina, neurri zuzentzaileak onartzen dituztenez, beharbada haien kontrako eragina murritz 
daiteke. 
 

Ustiapen-fasean mantendu egingo da hirigunera sartzeko bideetan eta Murrategirako 
sarbideetan sortutako hots-kutsadura; inpaktu hau iraunkor, metagarri, itzulgarri eta 
berreskuragarritzat hartu da. Neurri zuzentzaileak onartzen ditu eta, beraz, aurreikusitako 
inpaktua leuntzen lagun dezakete. 
 
 
8.5.2.3.4.- Lurzoru urbanizagarria Legarre-Arrajolan 
 

HAPNaren agiriak lurzoru urbanizagarri programatugabe modura sailkatzen ditu 
Arrajolan eta Amañan, Legarretik N-634 saihesbidean sartzeko egun dagoen bidearen albo 
banatan, kokatutako bi eremu, 27.369 eta 4.850 m²-koak, hurrenez hurren. EI-04-01 
jarduketa-planoak adierazten duen bezala, HAPNak Espazio Libreen Sistema Orokorrean 
barneratzen ditu Legarre-Amañako sektore osoa eta Legarre-Arrajolako sektorearen %70,7. 
2,42 ha-ko azalera horrek, “Amañako Parkean” barneratzen denak, saihesbidearen jabari 
publikoko zonaren eta kanpoaldeko eraikinen artean dauden espazioak osatzen ditu, eta bere 
mugak saihesbidearen behin betiko trazadura-proiektuko eskakizunetara egokitu dira. 
HAPNak “gerriko berdea” egitea proposatzen du; gerriko hor, aisiarako area modura 
erabiltzeaz gain, azpiegiturak sortutako zarata arintzeko izango da. 
 

Obren fasean, jardun ezberdinek eragindako inpaktuak gertatuko dira. Aldaketa 
aipagarrienen artean, honako hauek ditugu: lur-mugimenduak, lurzoruaren aldaketa, 
hondakinen antolaketa, paisaiaren gaineko eragina, hots-kutsadura eta airearen kutsadura. 
Fase honetan zehar, arrisku geologikoak egongo dira, hegalak oso maldatsuak eta 
ezegonkorrak izatearen ondorioz. Behin obrak amaituta, inpaktu esanguratsuena 
aurreikusitako bizitegi-arearen kalitate akustikoarekin erlazionatutakoa da, N-634 
errepidearen saihesbidea egiteko 3. faseko trazadura gertu geratzen baita. Inpaktu hori ezin 
dakioke HAPNean proposatutako esku-hartzeari egotzi, baina aurreikus daiteke, onetsitako 
trazadura-proiektuaren ezaugarriak aintzat hartuta.  

 
5.3.3.4. taulak aipatutako inpaktuaren ezaugarriak eta kalifikazioa zehazten ditu. 

 
 
8.5.2.3.5.- Lurzoru urbanizagarri eta bizitegi garapena Bolinguan 
 

HAPNak lurzoru urbanizagarri modura sailkatzen du Bolinguan, hirigunearen 
(Errekatxu-Arane) eta A-8 autobidearen artean, dagoen eremu bat. Eremu urbanizagarri 
honek 31.309 m²-ko azalera du. 

Bolinguako sektorearen %60 inguru, zehazki 16.983 m², espazio libreetarako gordeko da 

(sistema lokala) eta, Espazio Libreen Sistema Orokorrako azalerarekin batera, Bolinguako 
hiri-inguruko parkea osatuko du. Proposamenaren arabera, 217 etxebizitza eraikiko dira, 
bloke irekiaren tipologian eta errepidea euskarri hartuta. Etxebizitza horiek egungo hiri-
bilbetik gertuen dagoen zonan kokatuko dira eta ordenazioz kanpo deklaratu diren 11 
etxebizitzak ordeztuko dituzte. Eraikin horiek S+B+5+Atikoa eta 2S+B+5 profilak izango 
dituzte, hurrenez hurren. Etxebizitza-kopuruaren gehikuntza garbia aintzat hartuta, 
etxebizitza berrien %55 (114 etxebizitza) babes ofizialekoak izango dira. EI-05-01 jarduketa-
planoak, batetik, eremu urbanizagarriaren, bizitegi-erabilerako sektorearen eta Espazio 
Libreen Sistema Orokorrean barneratuko den zonaren mugak zehazten ditu eta, bestetik, 
proposatutako antolamenduaren eskema jasotzen du. 
 

Parkea sortzeak eragin positiboa izan dezake landaredian, faunan, paisaian, soinu-
kalitatean eta biztanleei zuzendutako aisiarako aukeretan. Ondorio positibotzat hartu dira 
baita ere gizarte-egoera ahulagoan dauden sektoreei etxebizitza eskuratzeko aukera ematea 
eta irisgarritasuna hobetzea. 
 

Kontrako ondorioen artean, bai eremua erabiltzen dutenek bai eremuan bizi direnek 
jasan beharreko eragin sozioekonomikoa; bi talde horiek beste leku batera eraman behar dira 
bizitzera, ekoizteko euren espazioa gal ez dezaten. Eragin horiei aurre egiteko, kaltetuak 
diruz konpentsatuko dira eta/edo beste leku batera eramango dira bizitzera, edo, bestela, 
ukitutako ustiategiak beste nonbait kokatuko dira, betiere, horiek lantzen jarraitzeko asmorik 
badago. Ustiapen-fasea amaitu ondoren, kontrako ondorio nagusia eraikin berriek jasan 
beharko duten hots-kutsadura da; hala ere, aurreikusitako errepidea bigarren mailakoa izango 
denez, inpaktu hori bateragarritzat hartu da eta, beraz, neurri zuzentzaileak aplikatu ahal 
izango dira. 5.3.3.5 taulak aipatutako inpaktuen balorazia jasotzen du zehatz-mehatz. 
 
 
8.5.2.3.6.- Lurzoru urbanizagarri eta bizitegi garapena Egazelain 
 

Bolinguako eremua bezala, hau ere lurzoru urbanizagarri modura sailkatuta dago 
HAPNean; horren zati bat bizitegi-erabilerako da eta beste zatia, berriz, Espazio Libreen 
Sistema Orokorrerako. Hirigunearen (Ipurua) eta A-8 autobidearen artean dago. Eremu 
urbanizagarriak 17,962 m²-ko azalera du. Bertan, 86 etxebizitza egingo dira, bloke irekian eta 
errepidea oinarri hartuta. Egungo hiri-bilbetik gertuen dagoen zonan kokatuko dira eta 
ordenazioz kanpo deklaratu diren 11 etxebizitzak ordeztuko dituzte. Etxebizitza-kopuruaren 
gehikuntza garbia aintzat hartuta, etxebizitza berrien %65 (52 etxebizitza) babes ofizialekoak 
izango dira. Espazio libreetarako azalera (Sistema Orokorra eta Sistema Lokala gehituta) 
guztira 11.368 m²-koa da (alegia, urbanizagarri modura sailkatutako eremuaren %63). EI-06-
01 jarduketa-planoak aurreikusitako antolamenduaren eskema jasotzen du. 

Esku hartze horren inguruan aurreikusten diren eraginak, aurreko atalean Bolinguari 

buruz aipatu direnen antzekoak dira.  Aurreko kasu horretan bezala, kontrako ondorioen 
artean, gaur egun eremua erabiltzen dutenek eta eremuen bizi direnek jasan beharreko 
eragina azpimarratu behar da, saihestezina baita horiek  beste leku batera eraman behar  
izatea bizitzera, bestela, beraien ekoizpen espazioa galduko baitute.  Esku-hartzea behin 
amaituta, ez da nabaritu magnitude esanguratsuko eraginik. Aurreikusten diren gauza 
bakarrak, paisaiaren aldaketarekin, bide berriko trafikoak ekarriko duen zarata-
kutsadurarekin eta eraikin berriek sortuko dituzten hiri-hondakinekin zerikusia duten 
magnitude bateragarriko eraginak dira. 5.3.3.6 atalak aipatutako eraginen ezaugarriztapena 
eta balioespena jasotzen du zehatz-mehatz. 
 
 
8.5.2.3.7.- Bizitegi-erabilerako hiri-lurzorua handitzea Amañan 

 
Amaña auzoan hiri-lurzoruaren mugak handituko dira eta hiri-hutsuneak bete eta auzoa 

erabat urbanizatze aldera, gune berrietan bizitegi-eraikinak jarriko dira. Zabaldutako eremuak 
(Asola Igartza) 5.561 m²-ko azalera du. HAPNaren arabera, bertan 81 etxebizitza egingo 
dira, bloke irekiko tipologian (2 eraikuntza) eta B+4 profilarekin. Etxebizitza guztiak babes 
ofizialekoak izango dira. Garapen horri esker, 2.267 m² hartuko dituen espazio libreen zona 
sortuko da, landa-eremurako igarobide gisa. 
 

Bizitegi-garapena nolabait Amaña auzoaren luzapena da, egungo hiri-bilbearen eta 
saihesbideak (N-634) zeharkatuko duen eremuaren artean (tarte horretan, saihesbidea 
tunelean barrena doa). EI-07-01 jarduketa-planoak arearen muga, HAPNak aurreikusitako 
antolamendua eta saihesbidearen trazadura jasotzen ditu, hori guztia onetsitako trazadura-
proiektuaren arabera. 
 

Obren fasean, eragin aipagarrienak honako hauek dira: paisaia aldatzea, soberakinak 
sortzea, higadura edo irristatzeak gertatzea, eta lanak burutzerakoan ohikoak diren 
eragozpenak sortzea (hots-kutsadura). Eragin horiek aurkakoak, aldi baterakoak eta epe 
laburrekoak dira, besteak beste, eta, beraz, neurri zuzentzaileak onartzen dituzte, horien 
ondorioak arintze aldera; izan ere, ondorio horiek larriak izan daitezke kasuan kasuko 
neurriak ezarri ezean. 
 

Paisaiaren gaineko eragina behin esku-hartzea amaituta ere antzemango da, nahiz eta 
horren garrantzia neurrizkoagoa izango den eta, aipatu bezala, eraikuntza-proiektuan 
zehaztutako ezaugarriek (ezpondak, eraikinen tipologia, e.a.) eta paisaia leheneratzeko egin 
beharreko planak baldintzatuko duten. 5.3.3.7 taulak aipatutako inpaktuen ezaugarriak eta 
balorazioa jasotzen ditu zehatz-mehatz. 

8.5.2.3.8.- Txontako eremua berrantolatzea 
 

HAPNak Txonta auzoa suspertzeko proposamena egin du; horretarako, oraingo 
industria-erabilerak bizitegi-erabilera bihurtuko dira. Jarduketa-eremuak 140.601 m²-ko 
azalera dauka. Antolamendu berriaren barruan, eraginpeko eraikinen eraispena sartzen da 
(horietariko asko industria-instalazio zaharkituak baitira), baita etxebizitza berrien 
eraikuntza, sarbideen birmoldaketa eta espazio libreen sorrera ere. Jarduketak irtenbidea 
aurkitu beharko die industrien, etxebizitzen eta biztanleen lekualdatzeei eta horien kokaleku 
berriei. 
 

Bide-sistema, bestalde, bide perimetral baten bidez konpontzen da; hori “auzo arteko” 
bidetik irteten da eta bizitegi-proposamena inguratzen du; horrela, erdiko aldea oinezkoen 
zonatzat askatzen da. Oinezkoen trazadura hori Txonta errekastoaren gainean kokatzen da, 
eta hori orain hiri-garapenaren azpitik doa. Esku-hartzearen eraginez, oraingo etxebizitzen 
ordez (antolamendutik kanpoko 215 etxebizitza) gehienez ere 1.049 etxebizitza berri eraikiko 
dira, eta horietatik 88 (%10 etxebizitza kopuruaren hazkundeari dagokionez) babes 
ofizialekoak izango dira. Arean, espazio libreen 67.270 m² egongo dira (eremuaren azalera 
osoaren %48). 
 

EI-08-01 jarduketa-planoan, jarduketaren muga, oraingo drainatze-sarea eta HAPNan 
proposaturiko antolamendua jasotzen dira. 
 

Eraginik garrantzitsuenak obren fasean gertatuko dira. Fase horretan eragina egongo da 
jabari publiko hidraulikoan, zuhaitzen masetan eta paisaian, eta gainera, hondakin bizigabeak 
nahiz hiri-hondakinak, zaratak, hautsa, bibrazioak eta airearen kutsadura zein uren kutsadura 
sortuko dira. Eragin horiek guztiak minimizatu egin daitezke, dagokion atalean azaldutako 
neurri zuzentzaileen bidez. Jarduketa-eremuan, lurzorua kutsatzeko arriskua duten jarduerak 
dituzten kokalekuak daude. Eragina, izan ere, lurzoruaren kalitate-ikerketen emaitzen 
araberakoa izango da, eta halako ikerketak lur-mugimenduak baino lehen egin beharko dira. 
Obrak amaitu ondoren, eragina garapeneko plangintzaren ezaugarrien araberakoa izango da, 
neurri batean. Fase honetan azterturiko eraginak ez dira handiak, errekastoaren zati bat aldatu 
eta estali beharra kenduta. 
 

Aipaturiko eraginik gehienek neurrizko eragina dute obren fasean, proposaturiko neurri 
zuzentzaileak kontuan hartuz gero. Fase horretan drainatze sarearen gainean egonen den 
eragina larria da, eta gainera, arriskuak daude kutsaturik egon daitezkeen lurzoruei 
dagokienez. Obrak amaitu ondoren, eragina bateragarria izango da, baldin eta proposaturiko 
neurri zuzentzaileak betetzen badira. Bestalde, antolamendu berriak landaredian, paisaian, 
espazio libreen sorreran eta hiriko ingurumenaren kalitatean izango duen eragina positiboa 
da; halaber, aipagarriak dira airearen kutsaduraren nahiz akustikoaren murriztapena eta uren 
kutsaduraren murriztapena, industria-prozesuak eta instalazioak hala-holako egoeran 
mantentzeak kutsadura hori sortzen baitu. 
 

5.3.3.8. taulak aipatutako inpaktuen ezaugarriak eta kalifikazioa jasotzen ditu zehatz-
mehatz. 

8.5.2.3.9.- Hilerria Altamirara eramatea 
 

HAPNk, hilerria, gaur egun herri barruan  dagoen lekutik Altamira izeneko lekura 
eramateko proposamena egiten du. Hilerri berria, gaur egun Altamiragoikoa baserria dagoen 
lekuaren inguruan egingo litzateke, eta 14,1 Ha hartuko lituzke, gutxi gorabehera. EI-09 
Jarduera Planoak jasotzen ditu jardunaren mugak eta kokapena. 

 
Ekipamenduak izango duen kokaera berriak eragin negatiboa izango du zenbait 

alorretan; aipatzekoak dira, besteren artean: paisaia, lurzoruaren okupazioa, zuhaitz masaren 
galera, Uraren Herri Jabetzan izango duen eragina, faunarentzako habitat galera, hondakin 
lehorrak sortzea (lur mugimenduak), atmosferaren eta uraren kutsadura areagotzea, zarata, 
hautsa eta dardara sortzea, nekazaritzako produktibitate ekologikoaren galera, eta 
nekazaritzako ustiategietan duen eragina. Eraginik handiena eraikitzen ari den bitartean 
izango da. Behin eraikuntza lanak bukatu direnean, espazioaren okupazioak berak sortuko 
ditu eraginik handienak, eremuaren urbanizatzeak lurraren irazteko ahalmena gutxituko 
baitu, eta horrenbestez ibaian beherago kokatuta dauden eremuetan uholdeak izateko arriskua 
handitu egingo da. Baso galerak faunarentzako interesa duten habitaten arteko loturen galera 
ekarriko du.  

 
Eragin horiek neurrikotzat kalifikatu dira, eraikuntza lanei dagokienez, paisaiaren 

eraginari dagokion partea salbu, eragin hori larritzat kalifikatzen baita. Ustiapen fasean 
gertatzeko diren eraginak bateragarritzat jo dira, dagokion atalean zehaztutako neurri 
zuzentzaileak aintzat hartzen badira. Gaur egun dagoen hilerria lekuz aldatu ondoren hirigune 
barruan sortuko den espazio librea eragin positibotzat jo da. 5.3.3.9. taulak zehatz-mehatz 
jasotzen du adierazitako eraginen balorazioa. 
 
 
8.5.2.3.10.- Trenbidea bikoiztea eta lurperatzea 
 

Plan Nagusiak trenbidea bikoiztea eta lurperatzea proposatzen du, Eibarreko hirigunetik 
igarotzen den tokietan (EI-10). 
 

Eraikuntza fasean, eragin aipagarriak sortuko dira soberakinak sortzearen eta pilatzearen 
ondorioz eta horrek paisaian ere izango du eragina; era berean, zarata, hautsa eta dardarak 
sortuko dira. Uraren herri jabetzan ere kalteak izan daitezke. Kontuan hartu beharko dira, 
halaber, arrisku geologikoak, baita ibilbideko lurzoru batzuk kutsatuta egon daitezkeela ere. 
Ustiapen fasean iraun egingo dute soberakinen sorreraren ondoriozko eraginek, baita ibilbide 
berriaren inguruan sortuko diren dardaren ondoriozkoak ere.  

 
Eragin positiboak sortuko dira hiri paisaia hobetzearen ondorioz, agerian dagoen 

burdinbidea desagertu egingo baita (espazio libre berriak sortuko dira), eta giza osasuna ere 
hobetu egingo da, gaur egungo ibilbide inguruko kutsadura akustikoa desagertu egingo baita.  

Larritzat jo dira eraikuntza fasean soberakinak sortzearen ondorioz gertatuko diren 
eraginak, paisaiari eragingo diotenak eta zarata-kutsaduraren ondoriozkoak. Neurrizkotzat 
hartu dira herri-jabari hidrauliko publikoari eragiteko arriskua, eguratsaren kutsadura 
areagotzekoa eta prozesu geologikoei dagozkien arriskuak edo lurzoru kutsatuak agertzearen 
ondoriozkoak.  Gainerako eraginak bateragarritzat hartu dira.  Ustiapen fasean ez da kontrako 
eraginik aintzat hartu. Ondorio ontzat edo positibotzat hartu dira zarata-kutsadura gutxitzea, 
hiri-paisaiaren kalitatea hobetu izana, gune edo espazio libreak sortzea eta motorrik ez duen 
mugigarritasunarentzako aukera gehiago edukitzea. 
 

5.3.3.10. taulak aipatutako inpaktuen ezaugarriak eta kalifikazioa jasotzen ditu zehatz-
mehatz. 
 
 
8.5.2.3.11.- Hiri barruan mugikortasuna hobetzeko proposamena 
 

Plan Nagusiak Eibarko hirigunean mugikortasuna hobetzeko zenbait jarduera 
proposatzen ditu. EI-11 jarduera planoan agertzen dira proposatutako jarduera nagusiak. 
Honako hauek dira esanguratsuenak:  
 

• Garraio publikoa 
 

 Geltoki intermodala sortzea “ALFA” inguruan; tren eta autobus geltokia izango da.  
 Tren geltoki berriak sortzea. Horietako bat, Matsariakoa, gaur egungo geltokiaren 

ordezkoa izango da. Era berean, geltoki berria eraikiko litzateke Azitainen ere, hiriaren 
ekialdeari zerbitzua emateko (Azitain industrialdea, hezkuntzarako ekipamenduak…). 

 Gaur egungo hiri autobusaren ibilbidea sendotzea, 
 

• Garraio pribatu motorduna 
 

 Ibilgailuen abiadura 50 km/h baino gutxiagora jaistea hirigunean. 
 Zonalde lasaiak (“30 zonaldeak”) sortzea auzo bakoitzean, eta abiadura 30 km/h baino 

gutxiagora jaitsaraztea. 
 Disuasio-neurriak hartzea, ekonomikoak eta lurgainean aparkatzeko espazioa 

murriztekoak. 
 Erdialdean txandakako lurpeko aparkalekuak sortzea. 
 Auzoetan lurpeko aparkalekuak egitea. 

 
• Motorrik gabeko garraioa 

 
 Gaur egungo erdialdeko oinezkoentzako eremua zabaltzea, “ALFA”ko eragiketa 

estrategikoaren bidez eta Fermin Kalbeton Kalea oinezkoentzako egokituz. 
 Trenbidea desbideratu eta lurperatu ondoren sortuko diren plataformak erabiltzea 

herria luzetara zeharkatuko duten ibilbide gisa, erdigunearekin lotzeko. 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 
 

 204

INGUMENAREN GAINEKO ERAGINA NEURTZEKO AZTERKETA BATERATUA 

 Kanpoaldeko auzoak erdialdeko oinezkoentzako eremuarekin lotzea, eskailera 
mekanikoak jarriz leku estrategikoetan. 

 Oinezkoentzako guneetan bateragarri egitea motorrik gabeko beste garraio batzuekin 
(bizikletak eta abar.). 

 
Hiri barruan mugitzeko erraztasuna hobetzeko proposamen hauek guztiek eragin 

positiboa izan dezakete atmosferaren kutsadura gutxitzeari eta kutsadura akustikoa arintzeari 
dagokienez. Denak batera hartuta hiriaren ingurumen kalitatea hobetzeko balio duten 
proposamenak dira.  

 
Eraginen ezaugarritzeak kontuan hartu ditu proposamen horietako batzuen (geltokiak, 

aparkalekuak) obrak egiterakoan izan daitezkeen ondorio batzuk, kontrako ondorioak, 
ondorio puntualak eta aldi baterakoak herri jabari hidraulikoan, paisaian, soberakinak 
sortzean, izan daitezkeen lurzoru kutsatuen agerpenean edo eragozpenak sortzean (hautsa, 
zaratak) Eragin horiek neurrizkotzat hartu edo sailkatu dira.  
 

5.3.3.11. taulak zehatz-mehatz jasotzen du adierazitako eraginen ezaugarritzea eta 
balorazioa. 
 
 
8.5.2.3.12.- Hirian parkeak sortzea 
 

Plan Orokorrak Espazio libreen 17,03 hektarea antolatu ditu, eta horiek modu 
homogeneoan banaturik daude hiri-lurzoruan eta lurzoru urbanizagarrian (Amaña, Itzio, 
Sakun, Asua Erreka, Barrena, Azitain, Txaltxa Zelai, Armagin, Bolingua, Egazelai). Horrela, 
zuzkiduren estandarra biztanleko 6,81 m²-koa izango da, 25.000 biztanleko hiri baterako 
biztanleria-hipotesian. Parkerik gehienak sortu berriak dira eta hiri-lurzoruko espazio libreen 
sistemaren barruan daude (Itzioko, Sakuneko, Asua Errekako, Barrenako, Azitaingo, Txaltxa 
Zelaiko eta Armagineko parkeak). Amañako, Bolinguako eta Egazelaiko parkeak lurzoru 
urbanizagarriari atxikitako espazio libreen barruan daude. Proposamenean hiria inguratuko 
duen gerriko berdea sortzeko proposamena egiten da; horretarako, autobidearen (A-8) jabari 
publikoko zonaren, saihesbidearen (N-634) eta eraikuntza periferikoaren arteko espazioak 
egokituko dira. Aisialdiko eta jolasaldiko berezko funtzioak ez ezik, bi azpiegitura horiek 
sorturiko eragozpenak arintzeko funtzioa ere edukiko dute. Parkeek hiriguneari eta bide-
azpiegiturei dagokienez duten banaketa EI-12 jarduketa-planoan ikus daiteke. 
 

Hiriko parkeen eta hiri-inguruko parkeen sorrerak eragin onuragarria izango du hiri-
ingurumenaren kalitatean, eta hobekuntzak egongo dira paisaiaren eta landaredia 
interesgarriaren aldetik. Kasu batzuetan, parke sortu berriak direlako, eta besteetan, 
plangintzaren irudi berriak bi alderdi horietan kalitatea hobetzeko aukera emango duelako. 
Proposamenak eragin ona dauka airearen kutsaduraren eta hots-kutsaduraren mailetan, baita 
iragazpen-gaitasunean ere, eta beraz, erdiko eremuen uholde-arriskuan ere bai. Azkenik, 
eremu horiek Espazio Libreen Sistema Orokorraren barruan kalifikatzeak eragin ona izango 
du bertatik igarotzen diren ubideetan. 

Nekazaritzako usiategien gainerako eraginak neurrizkotzat sailkatu dira, eta horietarako 

konpentsazio-neurriak daudela jotzen da. Kategoria horren sailkapen barruan sartu da baita 
proposatutako eremuen arteko lotura eza,  HAPNren ikuspegitik behintzat neurri 
zuzentzailerik onartzen ez duena. Eragin positibotzat, herri-jabari hidraulikoari dagozkionak, 
fauna, paisaia, arboladiak mantetzeari edo sortzeari buruzkoak,  eguratsaren kutsadura, 
iragazte-ahalmena, uholdetasuna, zarata-kutsadura eta gizakiaren habitataren kalitatea 
hobetzeari dagozkionak sailkatu dira.  5.3.3.12 talak aipatutako eraginen ezaugarriztapena eta 
balioespena jasotzen du zehatz-mehatz. 
 
 
8.5.2.3.13.- Parke eta Atsedenleku Periferikoak egitea lurzoru urbanizaezinean 
 

Plan Nagusiak lurzoru urbanizaezinean bi parke periferiko eta atsedenleku bat eraikitzea 
proposatzen du. Eremu horiek Espazio Libreen Sistema Orokorrean sartuta daude, eta EI-13 
jarduera planoan daude jasota; honako hauek dira: 
 

• Kalamuako aisia lekua.........................................................................2.809.280 m2 
• Arrateko parkea......................................................................................275.313 m2 
• Santa Kruz Parkea..................................................................................124.642 m2 
• GUZTIRA...........................................................................................3.209.235 m2 

 
HAPNaren Dokumentuak Lurzoru Urbanizaezinean zenbait kategoria desberdin 

bereiztea proposatzen du. Horietako bat “Babes Berezikoa” da, helburu nagusia “ekosistema 
zaintzen eta hobetzen eta herritarrek ingurune fisikoarekin harremanak errazago izan 
ditzaten lagunduko duen kontserbazio zorrotzeko erregimen bat sortzea” duena. Kategoria 
honetan, denbora-pasa estentsiboa har dezaketen Aisia Lekuetarako eta parke 
periferikoetarako esparruak sartzen dira. 
 

Aurreikusitako eraginak positiboak izan daitezke hainbat alderdiri dagokionez, adibidez, 
ubideei, intereseko landaredi unitateei, habitaten arteko loturari, intereseko faunari, interes 
kulturaleko elementuei, paisaiari, eguratsaren kutsadurari, iragazte ahalmenari, uholde 
arriskuari eta higadura prozesuen arriskua murrizteari dagokionez. Eragin negatiborik ez da 
aurreikusi, baina baliteke eragin puntualen batzuk izatea.  

 
Plan Berezietan lurraldean, paisaian eta abarretan eragina izan dezaketen jarduerak 

onargarritzat hartzen diren ahala 5.3.3.13. taulak zehatz-mehatz jasotzen du adierazitako 
eraginen balorazioa. 

8.5.3.- Eragin kritikoaren ondorioz aldatu edo ezabatutako jarduerak 
 
 
8.5.3.1.- Txarako dentsitate apaleko bizitegi garapena  
 

HAPNren Dokumentuak, Txara eremuan dentsitate apaleko bizitegi-garapenerako 
proposamena atzera botatzeko orduan, Gipuzkoako Foru Aldundiko Garapen Iraunkorrerako 
Departamentuak egindako Aurretiazko txostenean emandako zehaztapenak kontuan hartu 
ditu; eta HAPNren Aurrerapenari zegokion Dokumentuan sartuta bazegoen ere azkenean 
atzera bota da. Aipatutako txosten horrek zioen proposamenak hiri-bilbeari beharrezkoa ez 
duen hedapen bat ematean  eta  hiri-eredu sakabanatu eta lauso bat indartzean zetzala.  
 
8.5.3.2.- Amaña-Arrajolako dentsitate apaleko bizitegi garapena 
 

GFAren aurretiazko txostenak, Aurrerapenaren Agiriak Amaña-Arrajola eremuan 
dentsitate apaleko bizitegi garapenari buruz zekarren proposamenean ere eragiten zuen. Hori 
dela eta, HAPNk proposamena atzera botatu du Aurretiazko Txostenak ezarritakoaren ildoari 
jarraikiz. Azkenean, HAPNk esparru murriztuago bat sailkatu du oraingo hiri-bilbea 
amaitzen den lekuaren eta saihesbidearen trazatuaren artean (GI-634), programatu bariko 
lurzoru urbanizagarritzat zehaztuta.  
 
8.5.3.3.- Industria garapena Txontako ibarbidean 

 
HAPNk baztertu egin du hasierako lehen onarpenaren Dokumentuan Txontako 

ibarbidearen industria garapenaren alde zegoen proposamena. Proposamen horrek -
Ingurumenarekiko Eragina Neurtzeko Azterlanaren prozesuan aztertu zena- ingurumenaren 
kontrako ondorioak zituen ingurumen elementu batzuetan. Hain zuzen ere magnitude kritiko 
eragintzat hartu zen proposamenak herri-jabari hidraulikoari egiten zion eragina, Txontako 
errekaren trazatua aldatzea eta bideratzea eskatzen zuena.  
 
 
 
8.6.- BABES, ZUZENKETA ETA KONPENTSAZIO NEURRIEN PROPOSAMENA 
 
 
8.6.1.- Ingurumen Eraginaren Ebaluazioa planifikazioaren goragoko mailetan eginda 

ondorioz ateratzen diren babes, zuzenketa eta konpentsazio neurriak 
 

Lurraldearen Arloko Plana orain dela gutxi onartu da (2005eko apirilean) eta hari 
dagokion IENA azterlana ez da publiko egin. Edozein modutan ere, LAPren behin betiko 
Dokumentuak Eibarko udal planeamenduari dagozkion hainbat atxikipen dakartza, horietako 
batzuk aintzat hartu eta HAPNren Dokumentuari erantsi zaizkio. 6.1. atalean atxikidura 
horietako batzuk zehazten dira, ingurumen izaerakoak izatera, azpimarratu nahi izan direnak. 

8.6.2.- Planaren helburu eta estrategien egokitzapen proposamena. Ingurumenari 

dagozkion helburuak 
 

Proposatutako helburuak 6.2. atalean sistematizatu dira, eta honako gai hauei buruzko 
helburuak ere adierazi dira: lurzoruaren okupazioa, uraren zikloa, airearen kalitatea, zarata, 
argitasun eta elektromagnetismoari dagozkion baldintzak, materialen eta hondakinen 
kudeaketa, bioaniztasuna eta izadi ondarea zaintzea eta paisaiaren kalitatea. 
 
 
8.6.3.- HAPNk proposatutako babes neurriak, neurri zuzentzaileak eta 

konpentsatzaileak 
 

Neurri horien helburua da eragin nagusiak gertatzeko arriskua murriztea, baita balio 
handiko elementuak edo elementu hauskorrak eta gizakia eragin horietatik babestea ere.  

 
 

8.6.3.1.- Izadi baliabide estrategikoak zaintzeko eta hiri ingurumen egoera hobetzeko 
babes neurriak  

 
6.3.1 atalean hainbat neurri jasotzen dira: arriskuak gutxitzea (alde uholderagarriak, 

arrisku geoteknikoak); uraren zikloa (jardunbide hidraulikoak, ubideetatik egon behar diren 
erretiroak, arakatze-sistemak nekazaritza aldeetan, nekazaritza-praktika onak); materialen eta 
hondakinen kudeaketa (biltegiak, hondakin geldoak eta geldotuak, gaikako bilketa); lurzoru 
kutsuak; biodibertsitatea; paisaia; kontsumo energetikoa; baldintza akustikoak, 
argitasunarenak eta elektromagnetikoak. 
 
 
8.6.3.2.- Aztertu eta proposatu diren jarduera horien eragin esanguratsuenei buruzko 

babes neurriak eta neurri zuzentzaileak 
 
Laburbilduz, honako hauek dira eragin nagusiei buruzko babes eta zuzenketa neurriak: 

 
• Intereseko landaredia babesteko neurriak ezarri dira, honako jarduera hauetan: 

Azitain-Erisono, Azitain-Bide, Bolingua, Egazelai, Txonta, Hiriko Parkeak, Parke 
Periferikoak eta Atsedenlekua. 

• Malda gehien duten guneetan zuhaitz estalki iraunkorrari eustea gomendatzen da, 
honako jarduera hauetan: Azitain-Erisono, Azitain-Bide, Legarre-Arrajola, Bolingua, 
Egazelai, Amaña, Altamirako hilerria, Txonta, Hiriko Parkeak, Parke Periferikoak eta 
Atsedenlekuak. 

• Landaredi hondatua duten guneei buruzko zuzenketa neurriak proposatzen dira gune 
hauetarako: Hiriko Parkeak, Parke Periferikoak eta Atsedenlekuak. 

• Uraren Herri Jabetzari dagokionez, babes neurri gisa ezarri da ibai bazterreko 
landaredia mantentzea honako jarduera hauetan kaltetutako tarteetan: Bolingua, 
Altamira, Hiriko Parkeak, Parke Periferikoak eta Atsedenlekua. 

• Garapen-antolamenduak honako gune hauetako iturburuak kontuan hartuko eta 
babestuko ditu: Txonta, Altamira, Atsedenlekua. 

• Uholde arriskuari dagokionez, babes neurri gisa ezarri da aurreikusitako garapenak 
500 urtetik gorako ubidearen kotatik gora ezartzea: Azitain Bide, Txonta, 
Aparkalekuak.  

• Urbanizazio-proiektuetan Paisaia Lehengoratzeko Planak sartuko dira, honako 
jarduera hauetarako: Azitain-Erisono, Azitain-Bide, Legarre-Arrajola, Amaña, Txonta 
auzoa, Altamirako Hilerria, Trenbidea Lurperatzea, Hiriko Parkeak, Parke 
Periferikoak eta Atsedenlekua. 

• Paisaiari buruzko eraginaren ikerketa egitea eskatuko zaie katalogatuta edo/eta 
babestuta dauden interes kulturaleko elementuen itxurari eragin diezaieketen 
proiektuei: Atsedenlekua. 

• Arrisku geologikoen guneak zehaztuko dira Legarre-Arrajolan, Amañan. 
• Otsailaren 4ko 1/2005 Legeak - Euskal Herriko Lurzoruaren Kutsadurari aurrea 

hartzeko eta zuzentzeko legea- ezarritako prozedurak edo jardunbideak bete egingo 
dira, esparru horretan uste batean kutsatuta dauden lurzoruak daudelako (IHOBE 
Inbentarioa, 1998) ondoko jarduera hauetan: Txontan; trenbidea lurperatzerakoan; 
mugikortasuna hobetzeko proposamenetan; hiri-parkeetan.  

• Mugatu egingo dira zolaztatu daitezkeen azalerak: Azitain-Erisono, Azitain-Bide, 
Legarre-Arrajola, Amaña, Txonta, Altamirako hilerria, Hiriko Parkeak, Parke 
Periferikoak eta Atsedenlekua. 

• Proiektu hauetan energia kostuen ikerketa erantsiko da: Sarbide Mekanikoen Plana 
• Azitain-Erisonon kokatuko diren jardueretarako baimenak ematerakoan, kontuan 

hartuko da jarduera horiek sortzen duten eragin akustikoa. 
• Kutsadura akustikoa minimizatzea, zaratak arintzeko hesiak eraikiz: Azitain-Erisono, 

Amaña, Hiri Parkeak. 
• Lurzoru erreserbak egingo dira hondakinak (hirikoak edo/eta industriakoak) 

birziklatzeko eta tratatzeko premietarako, bizitegi eremu eta industrialde guztien 
garapen antolamenduetan. 

8.6.3.3.- Neurri zuzentzaile orokorrak 
 

Lanak (lurra mugitzea, eraikinak botatzea edo altxatzea, etab.) egin beharra ekarriko 
duten jarduera guztietarako zuzenketa neurri orokorrak proposatu dira. 
 

Zuzenketa babes neurri horiek lanak egiten ari diren bitartean hartu beharko dira 
kontuan. Honako alderdi hauei loturiko neurriak dira: Kaltetutako eremuak seinalizatzea; Lur 
mugimendua; Erliebe forma berriak egokitzea; Kaltetutako eremuak konpontzea; Sarbideak; 
Baliabide hidrikoen kalteak; Kaltetutako landaredia seinalizatzea; Lurra pilatzea; Lurra 
trinkotzea; Paisaia lehengoratzea; Faunaren kalteak; Laneko segurtasuna eta higienea; 
Zirkulazioaren kontrola; Eguratsaren kutsadura; Makinen kontrola; Kultur ondarearen 
babesa; Hondakinak; Pilaketa guneak; Nahi gabeko isuriak. 
 
 
8.6.3.4.- Konpentsazio neurriak 
 

Baliabideen (izadikoak, estetiko-kulturalak, etab.) galeraren ordain gisa, honako 
konpentsazio neurri hauek proposatzen dira: 
 

• Landaredia hondatuta duen gunean berezko landaredia berreskuratzea. Lurzoru 
Urbanizaezineko kategorietan Ingurumen Hobekuntzako guneak mugatzea. 

 
• Ubideen ingurumen egoera hobetzea. Abontza, Matsaria, Gorosta, Saturixo, Unbe eta 

Sautxi errekaren iturburuetan ibai ertzeko landaredia hobetzea proposatzen da.  
 

• Korridore biologikoak sortzea. Konpentsazio neurri gisa proposatzen den Abontza 
ubidearen ingurumen egoeraren hobekuntzak periferiako atsedenlekuen eta hiri 
inguruko parkeen arteko lotura ekologikoa hobetzea ekarriko du, halaber.  

 
 
8.6.3.5.- Maila apalagoko planak edo programak diseinatzeko irizpideak eta 

jarraibideak 
 

6.3.5. atalean HAPNak aurreikusitako garapen antolamendurako irizpide eta jarraibideak 
agertzen dira. 

8.6.3.6.- Bete beharreko adierazleen deskribapena 
 

6.3.8. atalean lehen aipaturiko babes, zuzenketa eta konpentsazio neurriak betetzen diren 
eta eraginkorrak diren aztertzeko baliagarri izan daitezkeen adierazle hautatu batzuk agertzen 
dira. 
 
 
 
8.7.- PLANAREN ONDORIOAK IKUSKATZEKO PROGRAMA 
 
 
8.7.1.- Kontrolaren helburuak. Definizioa 
 

Plan Nagusiak proposatzen dituen jarduerei dagokienez, Ingurumen Ikuskaritzarako 
Programaren helburua da bermatzea ingurumenaren kalitatea jarduera horiek eragin 
litzaketen kalteetatik babestuko dela. Beharrezko jotzen da Plan Nagusiak proposatzen dituen 
jarduera batzuen garapenean ingurumen kontrola egitea, Ikerketa honek zehaztutakoa 
betetzen dela bermatzeko. Ingurumen kontrola aholkularitza talde aditu batek edo 
ingurumenean aditua den Teknikari batek egingo du. 
 
 
8.7.2.- Ikergai diren sistemak, alderdiak edo aldagaiak identifikatzea 
 

Honako alderdi hauek hartuko dira kontuan: lurraren okupazioa; uraren zikloa; energia 
kontsumoa eta airearen kalitatea; zarata, argitasun eta elektromagnetismoko baldintzak; 
material eta hondakinen kudeaketa; bioaniztasuna zaintzea; paisaiaren kalitatea. Jarraipenean, 
finkatutako adierazleei dagozkion emaitzen analisia sartu beharko da.  
 
 
8.7.3.- Adierazleen jarraipena egiteko datu kuantitatiboak eta kualitatiboak zehaztea 
 

Adierazle hautatuen jarraipenerako baliagarri izango diren datuak bildu dira 7.3. atalean.  
 
 
8.7.4.- Antolamenduaren ezarpenari dagozkion lanen Ingurumen Ikuskaritzako 

Programa 
 

Aztertutako jarduera gehienetan lanak egin beharko dira eta lan horiek ingurumenaren 
hainbat osagairi eragingo diete. Hori dela eta Ingurumen Ikuskaritzako Programa orokor bat 
proposatzen da, jarduera bakoitzaren berezitasunei egokitu beharrekoa, hala behar izanez 
gero. Jarraipen Planak 7.4.2. atalean bildu eta ondoren laburtuta aipatuko ditugun alderdi 
hauek kontuan hartu beharko ditu:  

• Hondakin, igorpen eta zarata mailen kontrolerako plana; ubide kaltetuen uraren kalitate 
kontrola; sarbideen kontrola; lur mugimenduak; paisaia egokitzeko proiektuaren 
kontrolerako eta jarraipenerako plana; lanetako instalazioen, langileen eta bide osagarrien 
kontrola. 

 
 
8.7.5.- Azterketa zehatz atzeratuaren alderdiak 
 

Atal honetan, azterketa zehatza garapen dokumentuetako edo proiektuetako 
ingurumenarekiko eraginaren neurketara atzeratuko zaien jardunak dira jasotzen direnak. 
Ingurumenarekiko Eraginaren Azterlanak egiterakoan egingo da  jardun guzti horien 
azterketa zehatzago bat. Jardun horiek artean HAPNk aurreikusitako plan bereziak edo 
trenbidearen trazatua aldatzeko eta trenbidea lurperatzeko proiektua daude. 

I. ERANSKINA. UTM 30T WN48 SAILEAN SARTZEN DIREN ARRISKUPEKO 
ORNODUN ESPEZIEEN ZERRENDA ETA ESTATUSA, MEHATXUPEAN 
DAUDEN ESPEZIEEN EUSKAL KATALOGOAREN ARABERA (167/1996 
DEKRETUA) 
 

IZEN ZIENTIFIKOA IZEN ARRUNTA  ESTATUSA HABIALDIA 
NARRASTIAK    

Elaphe longissima Eskulapioren sugea Interes Berezikoa  
HEGAZTIAK    
Circus cyaneus Mirotz zuria Interes Berezikoa EZ 
Accipiter nisus Gabiraia Interes Berezikoa EZ 
Falco subbuteo Zuhaitz belatza Bakana GERTAGARRIA 

Caprimulgus europaeus Zata arrunta Interes Berezikoa GERTAGARRIA 
Jynx torquilla Lepitzulia Interes Berezikoa GERTAGARRIA 
Corvus corax Erroia Interes Berezikoa ZIURRA 

UGAZTUNAK    
Mustela putorius Ipurtatsa Interes Berezikoa  

ERANSKINA 
 
 
 

 
Eibarko Herriaren Antolamendurako Plan Nagusiari 
behin betiko onespena eman zion Gipuzkoako Foru 
Aldundiaren Diputatuen Kontseiluak 2006/12/12an 

hartutako erabakira moldatua. 

JARDUERA 
EKONOMIKOKO 

LURZORUAK 
GARATZEKO DAUDEN 

AUKEREN 
INGURUMENARI 

BURUZKO AZTERKETA.  

9.- SARRERA 
 

Gipuzkoako Foru Aldundiaren Diputatuen Kontseiluak, 2006ko abenduaren 12an 
egindako bilkuran, Eibarko Herriaren Antolamendurako Plan Nagusiari behin betiko 
onespena eman zion  aldi baterako onespenaren udal erabakian adierazitako eran. 

 
Akordio hark zioen behin betiko onespena ematen zela baina ondoren zekartzan 

baldintzak bete egin behar zirela, besteak beste, hau: 
 
"Bigarren: Behin betiko onarpen honen eraginkortasunak, Erisonoko industria 

sektoreari dagokionez, baldintzatzat izango du ingurumen eraginari buruzko behin betiko 
txostenean eskatutakoa betetzea, horretan agintzen baita aukeren analisi bat prestatzea eta 
aurkeztea. Analisi honek, ingurumen eraginaren baterako ebaluaziorako prozedura arautzen 
duen 183/2003 Dekretuaren eranskineko 4. apartatuan zehaztutakoarekin bat, kontuan hartu 
beharko ditu jarduera ekonomikoetarako lurzoru eskaria estaltzeko beste aukera posible 
batzuk ere, azkenean gai honetarako irtenbide bat optimizatzeko eta justifikatzeko. 

 
Aurreko paragrafo horretan aipatu den Ingurumen Eraginaren behin betiko txostenak, 

Gipuzkoako Foru Aldundiaren Garapen Iraunkorrerako Foru Departamentuak luzatutakoak, 
hauxe dio: "Erisonoko industri eremu berrirako proposamenari lotutako ingurumen eraginak 
ikusirik, eta Hiri Antolaketako Plan Orokorrak berak industri arloko jarduera 
ekonomikorako lurzoru berriak sortzeko helburuei eta Eibarko eremu funtzionaleko Plan 
Partzialeko zehaztapeni erantzun egokia emate aldera, Eibarko Udalak, Eibarko Hiri 
Antolaketarako Plan Orokorrean sartu aurretik, aukerei buruzko analisi bat egin eta 
aurkeztu beharko du, 183/2003 Dekretuaren eranskineko 4.atalean zehaztutakoaren arabera, 
eta kontuan harturik, inolaz ere, jarduera ekonomikoetarako lurzoru eskaria betetzeko izan 
daitezkeen beste aukera batzuk ere (esate baterako, eta besteak beste, Matsaria, Azitain eta 
Goitondoko industri eremuen optimizazioa), gai honetarako irtenbide egoki bat prestatu eta 
justifikatzearren." 

 
Dokumentu hau  behin betiko erabakian aipatutako determinazioei erantzuteko xedez 

egiten da, eta Ingurumen Eraginaren Baterako Ebaluazioaren eranskin gisa eransten.  
 

10.- AZTERTUTAKO AUKERAK.  
 

HAPNren espedientea tramitatzerakoan, hau da, Aurrerapenean, Hasierako Onespenean 
eta Aldi baterako Onespenean, aukera asko izan dira aintzat hartu direnak,  HAPN 
egiterakoan, egitura ekonomiko produktiboaren alorrean finkatutako helburuei 
erantzutearren.  Dokumentuak, alor horretako helburu orokorren artean  aipatzen dituenak 
hauek dira:  

• Sustatu kalitatezko industri lurzorua lortzeko politika aktiboa. 
• Garatu zerbitzu tekniko eta teknologikoen azpiegitura, enpresen eta industrien 

berrikuntza bultzatzeko. 
• Bultzatu eta sendotu herri eredu berriak eskatuko dituen industri jarduerak, eta, hortaz, 

berritu industri sarea. 
 
 
10.1.- Aurrerapena egiterakoan aintzat hartutako aukerak.  
 

Plan Nagusiaren Aurrerapena egiten ari zela zenean, jendaurrean jartzeko erabakia hartu 
baino lehen, goian esandako helburu horiek betetzeko hainbat aukera aztertu ziren. Kontuan 
hartutako aukera horien kokapena I.01. Planoan jaso dira, dokumentu honi laguntzen diona.   
 
Hiri-lurra 
 

1. Sendotu hiriaren erdigunean dauden industri eraikinak, eta lekuz aldatu, bakarrik, 
bizitegi erabilera galarazten dutenak. 

 
2. Kalifikazioa aldatu Otaola eta Torrekua kaleen artean dagoen lurzoruari, lehendik 

dauden produkzio-jardueren ordez hirugarren sektoreko jardueretara, bizitegirakora 
eta hiri-ekipamendurakora zuzentzeko.  

 
3. Sendotu indarrean dauden Arau Ordezkatzaileetan, produkzio-jardueretarako, 

xehatuta zeuden eremuak: Batik bat Txonta, Matsaria, Asua Erreka... 
 

4. Industrialde bat sortu Alfa enpresak San Andres pasealekuan dituen instalazioetan. 
 

5. Berrerabili Alfa enpresak duen bulego-eraikina beste hainbat erabileretarako: 
Merkataritza zentroa, Eibarko Hiriaren Museoa, Kultura Etxea handitzea... 

 
Lurzoru urbanizagarria. 
 

1. Industria lurzoru urbanizagarritzat hartzen jarraitu Ibur Errekako eremua. 
 
2. Teniker Fundazioaren instalazioak Arrajolara lekuz aldatzea. 

 
3. Hainbat ibarbide jarduera ekonomikoetarako lurzoru urbanizagarritzat sailkatzea. 

Hainbat kokapen aztertu ziren: Arrajola, Estixa, Argiñao. 

4. Gorosta errekaren (Azitain) eskumako aldean aurkitzen den mendi-hegala jarduera 

ekonomikoetara zuzendutako lurzoru urbanizagarritzat sailkatzea.  
 

5. Txontako mendi-hegalean industria lurzoru urbanizagarrirako sektore bat sortzea. 
 

6. Ermua eta Mallabiarekin batera jardutea, Mallabian lurzoru industriala garatu ahal 
izateko.  

 
Azkenean, HAPNak, Mallabian industrialde bat garatzeko proposamena barneratu zuen, 

Ermua eta Mallabia udalekin batera jardunda. Jarduera hori, Debabarreneko Lurraldeko Zati-
planak proposatutakoa eta Ingurumen Eraginari buruzko Behin Betiko Txostenean (GFA) 
aukeratzat aipatutakoa, gauzatzen ari da "Eibarko udalerriak parte hartzeke" HAPNren 
dokumentuak dioenez. Kasu horretan, jarduera horrek komunikazioen alorrean izango lukeen 
eragina kontuan hartuta, Eibarko saihesbidearen 3. faseari zegokion aurreproiektua berriz 
aztertzea proposatu zen, sarbideak hobetzeko asmoz. Aurrerapeneko Dokumentuak aurkeztu 
zuen aukerak ezetza jaso zuen, hasieran Ermuko udalak berak eman zion ezetza, eta gero 
proiektua onesteko eskumena duen organoak, hau da, Gipuzkoako Foru Aldundiak.  
 

 
10.2.- Aurrerapenari egindako iradokizunen ondoren kontuan hartu diren aukerak.  
 

Aurrerapenaren Dokumentua jendaurrean egon zen sasoian hainbat talde politikok eta 
hainbat sektoretakoek iradokizun batzuk egin zituzten gai horren inguruan. Iradokizun horiek 
aztertuak izan ziren Hasierako Onespenaren Dokumentuan egiterakoan. Aurrerapenaren 
Dokumentuan jasotako proposamenez gain, aurkeztutako iradokizunek jarduera 
ekonomikoetarako ondoko leku hauetan lurzoruak garatzeko proposamenak jasotzen 
zituzten: 
 

1. Pagei eta Estixako industrialdeak; azkena atzera bota zen Aurrerapenaren 
Dokumentuan. 

2. Erabilera mistoa, industriarakoa eta bizitegirakoa, Txonta auzoan. 
3. Azitaingo industrialdea Maltzaga aldera handitzea, Pagoaga (Argiñao), Ardantza eta 

Zubiagoko behe-ibarrak beteta. 
4. Industrialde bat sortzea Itzio eta Amaña arteko behe-ibarrak beteta. 
5. Eibar (Matsaria) eta Markina tunel bidez lotzeko proiektuaren industria-

aprobetxamendua.  
6. Industrialdea Txonta auzoaren hegoaldean. 
7. Azitaingo industrialdea mendi-hegal bietara zabaltzea. 
8. Azitaingo industrialdea Gorosta bailaran materia geldoentzat dagoen hondakindegira 

zabaltzea (orain dagoen industrialdearen iparrera). 
9. Murrategiko behe-ibarra industria-lurtzat sartzea. 

 
 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 
 

 219

INGUMENAREN GAINEKO ERAGINA NEURTZEKO AZTERKETA BATERATUA 

10.3.- Hasierako onarpenaren eta aldi baterako onarpenaren ondoren aintzat hartu 
ziren aukerak.  

 
Hainbat arrazoirengatik, geroago datorren beste atal batean azalduko direnak, aukera 

horiek kopuru aldetik murriztuz joan ziren HAPNren tramitazio-prozesuan.  
 

Plan Orokorraren amaierako faseetan jarduera ekonomikoko lurzorua garatzeko hainbat 
aukera sakondu zen. 
 

Horrela, Hasierako Onespenaren aldian, hirilurrari begira hartutako proposamenez gain 
edo Ibur Erreka edo Matsaria bezalako aldeetan indarrean dagoen planeamenduaren aldaketa 
bidez onartutakoez gain, Txontako behe-ibarrean eta Azitain ekialdearen hegalerako 
industria-garapenerako proposamenei eutsi zitzaien.  
 

Azkenik, aldi baterako Onespenaren Dokumentuak atzera bota zuen Txontako behe-
ibarrean industriarako lurra garatzeko proposamen hura; ostera, Azitaingo hegalean industria 
garatzeko proposamenari eutsi egin zion. 
 

Azkenik, HAPNk jarduera ekonomikoetarako lurzorutzat sailkatzen duen azalera 
673.420 m2-koa da; udalerriak duen azalera osoaren %2,7 inguru. 
 
 
10.4.- Azkenean hartu diren aukerak. 
 

Eibarko HAPNren behin betiko proposamenen artean, egitura ekonomiko 
produktiboarekin eta jarduera ekonomikoetarako lurzoruekin lotutako jardun hauek daude.  
 

8.- HAPNk industria-eraikin zaharkituak berritzeko jarduera puntualak proposatzen ditu. 
HAPNk, zenbaitetan, erabilera aldaketa proposatzen du (bizitegia, hirugarren 
sektorea). Horien artean daude “Aurrerá” enpresaren instalazio zaharren 
berrantolaketa eta “Alfa” enpresaren lurrak birgaitzeko eta eraldatzeko operazioa, edo 
Txonta eta Matsaria-Estaziñoko bizitegi-garapenak. 

 
9.- Otaola eta Torrekuako eremuak sendotu industria eta ekonomia jardueretarako, gaur 

egun hutsik dauden lurrak beteaz, edo erreforma operazio puntualak eginez.  

10.- Beste industrialde bat egin Ibur-Errekan, udalerriaren hego-mendebaldean, Eibar, 

Elgeta eta Zaldibar udalerrien artean. HAPNren Dokumentuak, hiru udaletan batera 
tramitatu zen Plan Partziala erantsi du. 

 
11.- Matsaria Iean, gune teknologiko bat sortu. HAPNak Matsarian balio erantsi handiko 

ekoizpen jarduerak finkatu nahi ditu, lurzoru handirik erabili gabe. 
 
12.- Matsaria IIan, aurrekoaren iparraldean, industriarako gune bat sortu. Irizpide nagusia 

lur industriala sortzea da, bertara eramateko herrian gaizki kokatuta dauden industriak. 
HAPNak Matsariako Plan Partzialean agertzen diren erabakiak jaso ditu. 

 
13.- Azitain inguruan sortu den plataforman industria garatu, Erisono I Plan Partzialaren 

bidez, HAPNk jasoa baitu bere plangintzan. 
 

14.- Azitain-Erisonon  beste industrialde bat sortu. Lurzoru urbanizagarritzat hartu da 
Erisono I plataformaren mugakide den eremu bat, Azitain inguruan sortuko dena, 
eskualdeko zentro teknologiko bat kokatzen uzteko. 

 
 
10.5.- Dokumentu honetan aztertu diren aukerak. 
 

Eibarko HEPN egin duen taldeak eta udalbatzak, aurreikusita dauden eta garapenerako 
planeamendu onartua duten guneez gain (Matsaria, Ibur-erreka, Azitain-Erisono I); 
Goitondon (Mallabia) aurreikusitako industrialdeaz gain, udalerrian industria-garapenerako 
gune berriak islatzeko premia ikusi dute. Premia hori industria-proiektu zehatzen aldetik 
egon den horrelako lurzoru-motaren eskariari erantzuna ematean oinarritzen da, baina analisi 
hori ingurumen azterketa honetatik kanpo geratzen da. 
 

Arrazoi horregatik, dokumentu hau, jarduera ekonomikoko lurzoru-okupazioetarako 
HAPNren Dokumentuan egiten diren proposamen berriei buruzko ingurumen azterketara 
mugatzen da. 
 

Aurreko ataletan aipatu izan den bezala, HAPNren tramitazio-prozesuan jarduera 
ekonomikoetarako lurzoru aukera asko erabili dira. Proposatutako esparru guztien kokapena 
I.01. Planoan jaso da, nahiz eta ekimen batzuk, zehaztasun kartografiko bariko proposamen 
bezala geratu direnak, gutxi gorabehera lekututako orban bidez kokatu.  Aukera horietako 
batzuk proposamen edo iradokizun huts bezala geratu ziren eta ezetza jaso zuten arrazoi 
ekonomikoak, ingurumenarekikoak edo/eta hirigintza-arrazoiak zirela medio.  
 

Hauek izan ziren hasierako faseetan atzera bota ziren kokapen aukerak:  
 
• Arrajolako ibarbidea. 
• Estixako ibarbidea. 

• Pagaegiko ibarbidea. 
• Argiñao-Ardantza-Zubiaga ibarbidea. 
• Itzio-Amaña ibarbidea. 
• Murrategiko ibarbidea. 
• Gorostako ibarbidea. 
• Eibar-Markina lotzeko tunelaren ahoak. 
• Gorostako (Azitain) eskumako hegala. 
• Txontako ibarbidearen hegala. 
 

Aukera horietako gehienek modu kritikoan eragiten zioten sare hidrografikoari, ibarbide 
estuak beteta eta laututa egitea planteatzen baitzen eta aipatu diren ibai-ibilgu horien zati 
nahiko luzeak estaltzea zekarren.  
 

Tunelaren ahoen inguruko proposamenaren kasuan ezetza eman zaio bide hori ez delako 
orain egingo, izan ere, GFAren akordioak berak ere hauxe baitio: “Lea-Artibai 
eskualdearekiko lotura bakar-bakarrik etorkizuneko esku-hartze programatu gabeko 
baterako asmo-adierazpen gisa har daiteke.” 
 

Azkenik, mendi edo muino hegaletan kokatutako proposamen bi horiek atzera bota ziren 
ingurumenarekin lotutako arrazoiengatik (aldapak, beharrezko lur-mugimenduak) nahiz 
arrazoi ekonomikoengatik. 
 

Tramitazioaren ondorengo faseetan zehaztu ziren aukeren artean ondoko proposamen 
hauek daude: 
 
• Txontako ibarbidea. 
• Erisono-Azitaineko hegala (Azitain-Erisono II) 
 

Proposamen biak zehaztu ziren Hasierako Onespenaren fasean. Ingurumenaren gaineko 
Eraginaren Baterako Ebaluazio Azterketak aukera biei buruzko ingurumenaren azterketa jaso 
duen, jardun biek aurreikusitako eraginaren identifikazioa eta balorazioa barneratuta. 
 

11.- “0” AUKERAREN EDO “INTERBENTZIO EZA”REN AUKERA 
ZEHAZTEA.  

 
“Interbentzio eza”ren aukera bateraezina da Eibarrentzat Lurralderen Antolamendurako 

Artezpideek (LAA) finkatutako jarraibideekin, besteak beste, ondoko artezbide hauek 
proposatzen baitituzte: 
 
• Alde edo area kaltetuak eta zaharkituak birmoldatzea 
• Ingurumena hobetzea eta bizi- eta hiri-kalitate maila goratzea. 
• Produkzio-sektorea askotarikotzea. 

Eibarko Plan Estrategikoa egin zenean, HAPNren tramitazioa egin aurretik, hiru egoera 

posible aztertu ziren. Horietako batek, “interbentzio eza”ren aukeraren baliokidea izan 
daitekeenak, bilakabide hau du: “Lehenengoa, hiriak urteetan zehar izandako hondamen eta 
gainbeherako prozesuari jarraitasuna ematearen ondorioa izan zitekeen eszenatokia, alegia, 
hiriaren baldintzarik negatiboenak mantenduko lituzkeen eta puntu ahulen indarrez hiriaren 
eta gizartearen gainbehera betikotzeko balioko lukeena. Eszenategi erreala zen hori eta, 
azken urteetako prozesua aldatzeko elementuak lortzera bideratzeko jarduerarik egingo ez 
balitz, Plan Estrategikoan ezarritako horizonte-urtean iritsiko litzatekeena. 
 

12.- AUKERAK AZTERTZERAKOAN ERABILITAKO INGURUMEN 
IRIZPIDEEN DESKRIBAPENA. 

 
Aukera guztiak aztertzerakoan erabili diren ingurumen irizpideak hauexek izan dira: 

 
• Kanpo-koherentzia hierarkia mailan goragoa dauden lurralde antolaketarako Planen 

ingurumen irizpideekin. 
 

Estrategiaren ikuspegitik garrantzizkotzat hartzen da aurretik badiren plangintza edo/eta 
programazio agiriekiko erlazioa, maila antzekoak edo maila ezberdinekoak.  

 
Ildo horretatik, Debabarreneko LPPk adierazten du sortuko diren jarduera ekonomiko 
berrientzat lurzorua topatzeko jarraituko den irizpidea izango dela mendi-hegalak 
erabiltzea kokalekuetarako, eta horrek ibaiak eta errekak babes eremu, espazio libre... 
moduan antolatzeko aukera emango du. 

 
Garapen iraungarriaren ikuspegi zehatzetik, Merkataritza Ekipamenduetarako eta 
Jarduera Ekonomikoetarako Sormen Publikoko Lurzoruari buruzko LPSk hainbat 
hausnarketa eta gomendio egin ditu jarduera ekonomikoetarako lurrak aukeratzeko. 
Badaezpadako izaeraz, LPSk, jarduera ekonomiko-produktiboen garapenetik babestu 
beharreko eremuak finkatzea komeni dela azpimarratzen du. Planak onartu egin du 
garapenaren exijentzia berrien eta babes politikaren arteko desadostasun puntuetako bat, 
alegia, uraren ibilbideena, saihestezina baita horrek, handiagoa edo txikiagoa, eragina 
izatea, jarduera ekonomikoetarako izango diren lur urbanizagarriko plataforma horizontal 
berriak sortzerakoan. Kasu horietan, LPSk Ibai eta Erreken Ertzak Antolatzeko LPSren 
araudira jotzen du. Planak, bestalde, lurzorua betetzeko beste aukera batzuk ere aztertu 
ditu, esate baterako, materia bizigabeak dituzten zabortegiak zigilatu ondoren, berriro 
erabil daitezkeen degradatutako espazioak hartzea, edo azpiegitura handiak egiterakoan 
sortu diren betegarriekin egindako plataformak baliatzea. Lurzoruak horrela betetzea, 
tradiziozko ohituraren aurrean, hau da, haranetako lur lau urriak erabiltzearen aurrean, 
aukera bat izan daiteke. 



E I B A R K O  H E R R I A R E N  H I R I - A N T O L A M E N D U R A K O  P L A N  N A G U S I A  

 

P L A N  G E N E R A L  D E  O R D E N A C I O N  U R B A N A  D E  E I B A R  

 
 
 
 

 223

INGUMENAREN GAINEKO ERAGINA NEURTZEKO AZTERKETA BATERATUA 

 

•  Ingurumenaren ikuspegitik arriskuan dauden aldeetan duen eragina 
 

Ingurumenaren ikuspegitik arriskuan dauden aldeen eragin maila baloratuko da (herri-
jabari hidraulikoa, katalogatutako interesguneak, arriskuan egon daitezkeen guneak...). 

 

• Izadi baliabideak galtzea 
 

Proposatutako jardunen ondorioz egon daitekeen izadi baliabideen galera baloratuko da 
(landaredia, aberedia…). 

 

• Paisaiari egin dakiokeen eragina. 
 

Balorazio horrek jardunek paisaian izan dezaketen  eraginaren azterketa bat du barnean.  
 
• Lurzoruaren okupazioa. 

 
Proposamen bakoitzak okupatutako azalera aintzat hartuko da, baita nekazaritza-ahalmen 
handiko lurzoruen galera ere. 

 
• Mugikortasuna. 

 
Aintzat hartuko da mugikortasun modu ezberdinak banatzerakoan jarduerak izan 
dezakeen eragina. 

 

13.- AZTERTUTAKO AUKERA HORIEK SORTZEN DITUZTEN ERAGIN 
NAGUSIEN DESKRIBAPENA ETA BALORAZIOA. 

 
Azitain-Erisono II-n  industrialdea garatzea. 

Koherentzia 
Antolaketa 
planekin 

 Koherentea mendi-hegalak okupatzeko irizpidearekin. 
 Ez dago sartuta LZPren proposamenean. 

Ingurumenaren 
ikuspegitik 
arriskuan 
dauden aldeak 

 Jardunak Lezeta errekari eragingo dio, horren zati bat aldatu 
egingo baita gaindikinak bildu eta urbanizazio-plataforma 
sortzeko. Errekak duen arro-drainatze azalera 0,20 km2 
ingurukoa da. Errekaren aldizkakotasunak herri-jabari 
hidraulikoari ez atxikitzea ekarriko luke, eta hartara, ez 
litzateke ingurumenaren aldetik arriskuan dagoen errekatzat 
hartuko. 

Izadi 
baliabideak 

 Gauzarik azpimarragarriena artadi sail txiki batzuen eta adaburu 
handi ederreko hostozabal bakan eta isolatuen desagertzea da, 
herri mailan horrek bere garrantzia duelako eta interes handiko 
eta urte askoko arbola zahar batzuk daudelako (arteak, 
haritzak...). 

 Faunari dagokionez, jardun horrek landazabaleko habitataren 
murrizketa dakar (10 hek.), azalera nahiko txikia udalerri osoa 
kontuan hartuta. 

Paisaian duen 
eragina 

 Sektorearen mendebaldeko zatiaren erdia paisaia-kalitate 
gutxiko bailera batean dago (Gorosta), elementu 
antropogenikoak ugaldu direlako (bideak, pabiloiak, 
ezpondak...), jatorrizko erliebea aldatu delako, haranaren 
sakonean eta mendi-hegalean landaredia galdu egin delako, 
ibai-ibilgu nagusia artifizialdu egin delako… Ekialdeko 
zatiaren erdia gaur egun bistarako kalitate handia duen gune 
batean aurkitzen da,  baserri-izaerakoa; zelaiak dira hor nagusi 
eta tarteka hostozabalak eta pinudi batzuk ere badaude.  

 

Lurzoruaren 
okupazioa. 

 Azitain-Erisono industrialdea hego-hego-ekialdera hedatzeak 
134.717 m2-ko azalera duen sektore baten okupazioa dakar 
(13,5 hektarea). 

 Lurra erabiltzeko gaitasuna apala da, eta bi dira gaitasun hori 
mugatzen duten faktoreak: aldapa handiak (>%30) eta lurraren 
sakonera urria. Beraz, ez du eragin esanguratsurik izango 
nekazaritzaren produktibitate ekologikoan. 

Mugikortasuna.

 Eremu hori herri barrutik aparte dagoenez, periferian, garraio 
motordun pribatuak gora egingo du. Hala ere, HAPNren 
proposamen bat aurrera eramanez gero, hain zuen ere, 
trenbidearen (Euskotren) geltoki berri bat Azitainen ipinita, ez 
litzateke hori gertatuko. Geltoki hori, aztertu den eremuaren 
muturretatik 900-1400 ml ingurura geratuko litzateke, eta 
geltokitik eremurainoko kota-aldea handia izango litzateke (120 
metroko aldea koten bataz bestekoan).  

 
Eragiketa horrek egin dezakeen eraginari buruzko azterketa zehatza Ingurumenaren 

gaineko Eraginaren Baterako Ebaluazioaren Dokumentuko 5.3.3.2. atalean ikus daiteke, 
"Industria erabilerako lurzoru urbanizagarria Azitainen" izenekoan. 

- Industria garapena Txontako ibarbidean 

Koherentzia 
Antolaketa 
planekin 

 Ez dago sartuta LZPren proposamenean. 
 Inkoherentea da ibarbideen okupazioa ekiditeko irizpidearekin. 
 Ez du betetzen Ibai eta Erreken Ertzak Ordenatzeko LPSren 

baldintzarik. Hirigintza-plataformarentzat eta eraikuntza-
lerroarentzat Lurralde Plan Sektorialak hirigintza atzeratzeko 
planteatzen dituen gutxieneko parametroak 2 eta 12 metrokoak 
dira, hurrenez hurren, kontuan hartuta zatiaren maila '0' dela (1 
eta 10 km2 arteko ibai arroa duten azalerak).  

Ingurumenaren 
ikuspegitik 
arriskuan 
dauden aldeak 

 Egin nahi den antolaketa horrek errekaren zati bat lekuz 
aldatzea eta ubideratzea eskatzen du, urbanizazio-plataformak 
sortzeko ubidea zuzenduta. 

 2000/60/CE (DMA) Uraren Esparru Zuzentarauak -ur masen 
egoera ekologiko onari eusteko- ezarritako irizpideen 
aurkakoak izan daitezke aldaketa horiek. 

Izadi 
baliabideak 

 Aurreikusitako garapenak gutxiarazi egingo du landa 
inguruneko habitat nagusien (landazabalak, landaketak, galeria 
basoak) eta hiri inguruko gune libreen arteko lotura, espazioa 
artifizializatu egingo delako, eta, batez ere, errekaren tarte 
horrek korridore ekologiko moduan izan dituen ezaugarriak 
erruz hondatuko direlako. 

Paisaian duen 
eragina 

 Alde horrek ikusgaitasun eskasa du, ahokatutako albo ibarra 
baita, disekzio maila handikoa eta bista jateko gaitasun handia 
duena. Nolanahi ere, poligonoa egiteko erliebean egin behar 
diren aldaketek eta errekaren ardatz erdi naturalaren aldaketak 
nahiko eragina izango dute landa eremurako trantsizio gune den 
paisaian. 

Lurzoruaren 
okupazioa. 

 Txontako industrialdearen garapenak 64.322 m2-ko azalera 
duen sektore baten okupazioa dakar (6,4 hektarea). 

 Lurra erabiltzeko gaitasuna apala da, eta bi dira gaitasun hori 
mugatzen duten faktoreak: aldapa handiak (>%30) eta lurraren 
sakonera urria. Beraz, ez du eragin esanguratsurik izango 
nekazaritzaren produktibitate ekologikoan. 

Mugikortasuna.  Eremu hori herri barrutik aparte dagoenez, periferian, garraio 
motordun pribatua gehituko da.  

] 
Eragiketa horrek egin dezakeen eraginari buruzko azterketa zehatza Ingurumenaren 

gaineko Eraginaren Baterako Ebaluazioaren Dokumentuko 5.3.3.3. atalean ikus daiteke, 
"Industria erabilerako lurzoru urbanizagarria Azitainen" izenekoan. 

Beste industria-garapen batzuk ibarbideetan.  

(Murrategi, Argiña—Ardantza, Estixa, Pagei, Itzio-Amaña, Gorosta) 

Koherentzia 
Antolaketa 
planekin 

 Ez dago sartuta LZPren proposamenean. 
 Inkoherentea da ibarbideen okupazioa ekiditeko irizpidearekin. 
 Ibai eta Erreken Ertzak Ordenatzeko LPSren baldintzak bete 

beharko lituzkete.  

Ingurumenaren 
ikuspegitik 
arriskuan 
dauden aldeak 

 Proposamen horiek, kasu guztietan, erreken ubide-aldaketak 
egitea edo errekak estaltzea eskatuko lukete.   

 2000/60/CE (DMA) Uraren Esparru Zuzentarauak -ur masen 
egoera ekologiko onari eusteko- ezarritako irizpideen 
aurkakoak izan daitezke aldaketa horiek. 

Izadi 
baliabideak 

 Aurreikusitako garapenak gutxiarazi egingo du landa 
inguruneko habitat nagusien (landazabalak, landaketak, galeria 
basoak) eta hiri inguruko gune libreen arteko lotura, espazioa 
artifizializatu egingo delako, eta, batez ere, errekaren tarte 
horrek korridore ekologiko moduan izan dituen ezaugarriak 
erruz hondatuko direlako.  

 Ingurumenaren aldetik dituzten ezaugarriak aintzat hartuta 
(landaredia, topografia…), gune horietako gehienak lurzoru 
urbanizaezinaren “Ingurumen Hobekuntza” kategorian sartu 
dira.  

Paisaian duen 
eragina 

 Alde horietako gehienak ikusgaitasun eskasa dute hiri-gunetik, 
ahokatutako albo ibarrak baitira, disekzio maila handikoak eta 
bista jateko gaitasun handikoak. Argiñao-Ardantzako guneek 
ostera ezaugarri ezberdinak dauzkate, trafiko handiko bide-
azpiegituretatik oso ondo ikusten baitira (634 errepidea, A-8 
autobidea). Hala ere, kasu guztietan, erliebe-aldaketek eta 
erreketako ardatz erdinaturalen eraldaketek eragin handia du 
nekazaritza aldera igarotzekoak diren eremuen paisaian. 

Lurzoruaren 
okupazioa. 

 Proposamenak ez ziren iritsi lurzoru-azalera jakin bat zehaztera.
 Orokorrean, lurraren erabilera gaitasun gutxiko aldeak edo 

guneak dira, ibarbide estuak eta aldapa handiko mendi-hegal 
barrenekoak direlako.  

Mugikortasuna.
 Orokorrean, proposamenak  herri barrutik aparte kokatzen 

direnez, periferian, horrek garraio motordun pribatuaren 
gorakada iragartzen du.  

14.- AZKENEAN HARTU DEN KONPONBIDEAREN 
JUSTIFIKAZIOA. 

 
Eibarko HAPN egin duen taldeak eta udalbatzak, aurreikusita dauden eta 

garapenerako planeamendu onartua duten guneez gain (Matsaria, Ibur-erreka, Azitain-
Erisono I); Goitondon (Mallabia), udalerri baruran industria-garapenerako leku berriak 
islatzeko premia ikusi dute. Premia hori industria-proiektu zehatzen aldetik egon den 
horrelako lurzoru-motaren eskariari erantzuna ematean oinarritzen da, baina analisi hori 
ingurumen azterketa honetatik kanpo geratzen da. 

 
Azkenean hartu den konponbidea, tramitazioan zehar planteatu izan diren gainerako 

proposamenak baztertuta, Azitain-Erisono (II. Fasea) aukeratzea izan da.  
 

Esan daitekeena da proposatuko eremu horrek, lehendik dagoen nukleo baten duela 
oinarria (Azitaingo Industrialdea, industrialdearen hedadura Azitain-Erisonora, I. fasea), eta 
horrela saihestu egingo dira planteatu diren bezalako  lurzoru okupazio isolatua (Pageiko 
ibarbideak, Eibar-Markina tunelaren ahoak, Argiñao-Ardantzako ibarbideak...).  
 

Txontako ibar-behean industriagune bat jartzeko proposamena ere baztertu egin da; 
asmo hori lehen Hasierako Onarpenari zegokion IENA azterketan aztertu eta 
ingurumenarekiko ondorio txar ezin handiagotzat hartu zen (Txontako erretenari egiten zion 
eragina kritikotzat hartu zen). 
 

Hainbat ibarbidetarako planteatutako gainerako proposamen horiek, HAPNren 
dokumentuan zehaztura heldu ez zirenak, eragin handikoak ziren, Txontakoari buruz 
esandakoaren pareko ondorio txar ezin handiagokoak.  
 


